
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᓄᕕᐱᕆ 2, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓛᒃᑯᑦ, ᑐᒃᓯᐊᕐᓗᑕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑐᐃᑦ, ᐊᒻᒪᓗ ᒪᓕᒐᓕᐅᖅᑏᑦ. ᐅᓪᓛᖅ ᑲᑎᒪᓂᕆᔭᕗᑦ ᐱᒋᐊᕈᑎᖃᕐᖓᑦ 
ᐊᑦᔨᐅᖏᑦᑐᒥᒃ, ᖁᕕᐊᓇᕆᕗᖅ. 
 
ᑲᑎᒪᒡᔪᑎᔅᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 108 – 2(4): ᐊᑲᐅᓯᒃᓯᐊᕐᕕᒻᒥ ᐊᓕᐊᓇᓐᖑᐊᖅᑐᒥᒃ ᑕᑯᒃᓴᐅᑎᑦᑎᔪᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᔪᒪᔪᖓ ᖃᓄᐃᓕᐅᕐᓂᐅᓚᐅᖅᑐᒥᒃ 
ᑕᕝᕙᓂ ᐃᖃᓗᓐᓂ ᐊᑲᐅᓯᒃᓯᐊᕐᕕᒻᒥ ᐃᓪᓗᒥ ᐊᐃᑉᐱᐅᑎᓪᓗᒍ, 2005-ᖑᑎᓪᓗᒍ ᐃᖅᑲᓇᐃᔭᖅᑎᐅᔪᑦ 
ᐊᓕᐊᓇᓐᖑᐊᖅᑐᒥᒃ ᑕᑯᒃᓴᐅᑎᑦᑎᓲᖑᒻᒪᑕ ᓄᐊᑦᑎᓪᓗᑎᒃ ᓂᕿᒃᓴᐅᔪᓂᒃ. 
 
ᐅᖃᖅᑏ, ᑕᒫᓂ ᐊᕐᕌᒍᒥ 250–300 ᑕᕝᕘᓇ ᐊᖅᑯᓵᓚᐅᖅᑐᐃᓐ ᐃᓯᖅᑐᑎᒃ, ᐊᓕᐊᓇᐃᒍᓱᒃᑐᑎᓪᓗ. 
ᐃᖅᑲᓇᐃᔭᖅᑎᓄᑦ ᑲᒪᒋᔭᐅᓚᐅᖅᑐᓂ. ᐊᒻᒪᓗ ᒪᕐᕈᐊᓘᓐᓂᒃ ᑐᖑᔪᖅᑑᓐᓂᒃ ᐴᖅᑲᐃᓚᐅᖅᑐᑦ ᐊᖏᔪᒻᒪᕆᐅᔪᒥᑦ 
ᓂᕿᓂᑦ. 
 
ᑕᐃᒪᓕᐱᒻᒪᕆᐅᕗᖅ ᑖᓐᓇ ᐊᓚᓂᐊᖑᐊᖅᑐᒥᑦ ᑕᑯᔭᖅᑐᕐᓗᒋᑦ ᑕᐃᒃᑯᐊᓗ ᑕᐃᑲᓃᑦᑐᑦ ᖃᐅᔨᒪᔭᐅᓂᐊᕐᖓᑕ. 
ᐃᓕᑉᐹᓪᓕᕈᑕᐅᓪᓗᓂ ᑕᖅᑲᒃᑯᓄᖓ ᑕᐃᒃᑲᓃᑦᑐᓄᓪᓗ ᖁᕕᐊᓱᖃᑎᒌᒍᓐᓇᕐᓗᑎᒃ. 
 
ᐅᖃᖅᑏ, ᐊᖏᓪᓕᕙᓪᓕᐊᖏᓐᓇᖅᑐᑦ ᑕᐃᒪᖓᑦ ᐱᒋᐊᓚᐅᖅᓯᒪᒻᒪᑦ ᐊᔅᓱᐊᓗᓪᓗ ᐃᑲᔪᕐᓂᖃᖅᑐᓂ 
ᑕᑯᓯᒪᔭᕋᑦᑕᐅᖅ ᐅᕙᖓ. ᐅᐱᒋᔪᒪᔭᒃᑲ ᐃᖅᑲᓇᐃᔭᖅᑎᖏᑦ ᐊᒻᒪ ᑕᐃᓴᓃᑦ ᐃᑲᔪᓚᐅᖅᑐᓪᓗ ᐃᓪᓗᓂᑦ ᐊᒻᒪᓗ 
ᓃᔪ ᒪᐃᔪᔅ ᐅᖃᐅᓯᕆᔪᒪᔭᕋ ᐊᖏᔪᖅᑳᕆᔭᐅᔪᖅ ᖁᔭᓐᓇᒦᕈᒪᓪᓗᒍ ᐱᒋᐊᖅᑎᑦᑎᓚᐅᖅᓯᒪᒻᒪᑦ ᑖᒃᓱᒥᖓ. 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᐃᖃᓗᒻᒥᐅᑕᐅᔪᑦ ᐊᑭᓕᖅᓱᖅᑕᐅᒐᑎ ᐃᑲᔪᖃᑦᑕᓚᐅᕐᖓᑕ ᑖᒃᓱᒧᖓ ᑕᐃᒃᑯᓄᖓᓗ 
ᐃᓚᐅᓚᐅᖅᑐᓕᒫᓄᑦ. ᖁᔭᓐᓇᒦᒃ ᐃᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐱᓕᕆᐊᓕᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 109 – 2(4): ᐊᖏᕋᕆᔭᐅᔪᓂᑦ ᖁᖁᐊᕈᑏᑦ ᐃᑭᑦᑐᖃᓕᕐᓂᕐᐸᑦ ᐱᓕᕆᐊᖅ 

(ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᑐᓴᖅᑎᑦᑎᔪᒪᓪᓗᖓ ᓄᓇᕗᒻᒥ ᐱᓕᕆᐊᖑᓂᐊᖅᑐᓂᑦ. ᖁᖁᐊᕈᑎᓂᑦ ᓄᓇᓕᓐᓂ ᐊᑐᖅᑕᐅᖃᑦᑕᓂᐊᖅᑐᓂᑦ 
ᓄᓇᕗᒻᒥ. 
 
ᐅᖃᖅᑏ, ᑕᐃᒪ ᓄᑖᖑᔪᓂ ᖁᖁᐊᕈᑎᐅᔪᓂ ᐊᖏᕋᕆᔭᐅᔪᓂᑦ ᐃᑭᑦᑐᖃᓕᕐᓂᖃᑦ ᓄᓇᓕᓕᒫᓂᑦ ᓄᓇᕗᒻᒥ, 
ᐊᑦᑕᓇᖏᑐᒦᖏᓂᖅᓴᐅᖁᓪᓗᒋᑦ ᓄᓇᓕᐅᔪᑦ ᑖᒃᑯᐊ ᖁᖁᐊᕈᑎᐅᔪᑦ ᐹᑕᓖᖃᖅᑐᑦ ᐊᒻᒪᓗ ᐹᑕᓖᖏᑦ ᑕᐃᒃᑯᐊ 
ᐊᑯᓂᐅᓂᖃᕈᓐᓇᖅᑐᑦ ᐊᕐᕋᒍᓄᑦ ᖁᓕᓄᑦ. 
 
ᐃᖃᖅᑏ, ᐃᑭᓐᓂᐅᕙᑦᑐᖅ ᑕᒫᓂ ᐊᖏᕋᑦᑕ ᓴᓂᒋᔭᖏᓐᓂ ᐃᓱᒫᓘᑎᒌᓐᓇᕋᑦᑎᒍᑦ. ᐊᔾᔨᒌᖃᑦᑕᖏᒻᒥᔪᑦ 
ᐃᑭᑦᑐᐊᓘᕙᑦᑐᑦ. ᖃᐅᔨᓴᕋᐃᑉᐹᓕᕐᓂᖅ ᓯᕗᓂᐊᒍᑦ ᑕᒪᒃᑯᐊ ᐊᓂᑎᓵᕈᓐᓇᕐᓗᒋᑦ ᐃᓪᓗᒦᑦᑐᑦ ᑖᒃᑯᐊᓗ 
ᖃᑦᑎᕆᔨᒃᑯᑦ ᐅᖄᓚᕕᐅᔪᓐᓇᖅᓯᓗᑎ ᐅᐸᒍᑎᓴᕋᐃᖃᑦᑕᓂᐊᕐᖓᑕ. ᐊᒥᓲᓂᖅᓴᐃᑦ ᐃᓪᓗᖁᑎᒋᔭᕐᑎᓐᓂ ᑕᐃᒃᑯᐊ 
ᓄᑭᓪᓚᐅᑎᖃᖅᑐᑦ ᖁᖁᐊᕈᑕᐅᖃᑦᑕᖅᑑᒐᓗᐊᑦ ᐊᖏᕋᖃᖅᑐᓄᑦ, ᐃᓚᖓᒍᑦ ᐃᑭᑦᑐᖃᕋᐃᒻᒪ 
ᐱᔪᓐᓇᐃᓪᓕᓲᖑᒻᒥᒻᒪᑕ ᓯᐊᒻᒪᑎᓪᓗᒍ ᐃᑯᒪ. 
 
ᐱᔾᔪᑎᒋᓪᓗᐊᑕᖅᑕᖓ ᑖᒃᓱᒪ ᐊᔾᔨᒌᖏᑦᑐᓂᑦ ᖃᐅᔨᔾᔪᑎᒋᔭᐅᔪᓐᓇᓂᐊᖅᑐᓂᑦ ᐱᐅᓂᖅᓴᐅᔪᓂᓪᓗ 
ᐃᑭᑦᑐᖃᓕᖅᑲᑦ ᖃᐅᔨᔾᔪᑕᐅᔪᓐᓇᖅᑐᓂᑦ ᐊᖏᕋᕆᔭᐅᔪᓂ ᐊᑐᓂ.  
 
ᐅᖃᖅᑏ, ᑕᐃᒃᑯᐊ ᖁᖁᐊᕈᑎᐅᔪᑦ ᐊᐅᓪᓚᖅᑎᑕᐅᔪᑦ ᖃᑎᕆᔨᒃᑯᖏᓐᓄ ᓄᓇᓕᓕᒫᓂᑦ ᐃᑲᔪᕈᓐᓇᑎᐊᕐᒪᑕᓗ 
ᑐᓂᐅᖅᑲᐃᓛᖅᑐᑦ ᓄᓇᖏᓐᓂ. ᑕᒪᓐᓇ ᐱᒋᐊᕐᓂᐅᔪᖅ ᐊᑕᐅᓯᒃᑲᓂᕐᒥᑦ 
ᐱᔾᔪᑕᐅᓂᐊᕐᒥᔪᖅᐃᑭᑦᑕᐃᓕᒪᑎᑦᑎᓇᓱᐊᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3, 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 234 - 2(4): Hᐋᑭᖅᑐᑦ ᒪᓕᒐᓕᐅᖅᑏᑦ ᐊᒻᒪ ᖃᑦᑎᕆᔨᒃᑯᑦ ᓈᑦᑏᖑᔭᒥ 

(ᐅᑲᓕᖅ)  
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᑦ ᐅᖃᖅᑎᑦᑎᔩ. ᐅᓪᓗᒥ ᐊᐅᐸᖅᑐᒥᑦ ᐊᑐᕈᒪᖅᑲᐅᒐᓗᐊᖅᑐᖓ ᑭᓯᐊᓂ 
ᐊᐅᐸᖅᑐᑉᐃᒍᒻᒪᕆᒃᑲᒪ ᓵᓚᒃᓴᐃᓇᖅᑐᐊᓘᓕᕋᑦᑕ Montreal-ᖑᓪᓗᑕ. 

>>ᐃᓪᓚᖅᑐᑦ 
 
ᒪᒥᐊᓇᐅᒐᓗᐊᖅ ᐊᐅᐸᖅᑐᓪᓚᕆᐅᖏᒻᒪᑦ ᑖᓐᓇ ᖁᖓᓯᕈᑯᓗᒐ. 
 
ᑕᐃᒪᐃᑦᑎᓪᓗᒍ ᓇᓗᓇᐃᖅᓯᔪᒪᓕᕐᒥᒐᒪ ᓂᕈᐊᖅᑕᐅᖃᑎᒋᓯᒪᔭᕐᓄᑦ ᑕᐃᒪ ᓈᑦᑎᐅᖑᔭᐅᓛᖅᑐᒥᑦ 
ᕼᐊᑭᓛᓕᕐᒥᒐᑦᑕ ᑕᐃᒫᒃ ᐱᓐᖑᐊᕈᓐᓇᕈᑦᑕ Montreal-ᑎᑐᑦ ᓇᓗᓇᖏᑦᑐᖅ ᓵᓚᒃᓴᕈᓐᓇᑦᑎᐊᓛᖅᑐᒍᑦ. 
 
ᑖᒃᑯᐊ ᑕᕝᕙ ᐋᓯᑦ, ᖃᑎᕆᔩᑦ ᑕᒫᓂ ᐃᖃᓗᓐᓂ ᐅᕙᑦᑎᓐᓂ ᐃᓇᑦᑎᓯᒪᒻᒪᑕ ᑕᐃᒫᒃ ᐱᓐᖑᐊᖃᑎᖃᕈᒪᓪᓗᑎ 
ᓂᕈᐊᖅᑕᐅᓯᒪᖃᑎᒋᔭᖅᑎᓐᓂ, ᓈᑦᑎᐅᖑᔭᐅᓛᖅᑐᒥᑦ ᑕᒫᓂ 8:00-ᒨᖅᑲᑦ. ᑕᐃᑲᓃᖁᔨᓛᖅᑐᒍᑦ 8:30-ᒥ ᑕᐃᑲᓂ 
ᐱᒋᐊᓛᕋᑦᑕ. ᑖᓐᑯᐊ ᐃᓇᑉᕐᐸᒃᑲ ᐱᓐᖑᐊᑎᒋᑦᑎᐊᕈᒪᓪᓗᒋᑦ. 
 
ᑖᒃᑯᐊᓗ ᑮᓇᐅᔭᐃᑦ ᓄᐊᑕᕗᑦ ᕿᒫᕕᒃᑯᓐᓄᑦ ᑐᓂᔭᐅᓂᐊᖅᑐᑎᒃ ᑖᒃᑯᐊ ᐃᑲᔪᒻᒪᕆᑉᐸᒻᒪᑕ ᓄᓇᕗᒻᒥᐅᑕᓂᑦ. 
ᖁᔭᓐᓇᒦᕈᒪᒐᑦᑎᒍᑦ ᐃᓕᓴᕆᓯᓐᓈᕐᓗᑎᒍᑦ. ᐱᓐᖑᐊᖃᑎᒌᑦᑎᐊᓛᕆᕗᒍᑦ ᐃᓐᓇᑦᑕᐃᓐᓇᕆᑦᑎᐊᖅᑲᓯ ᐅᐸᑯᓪᓗᓯ 
ᐊᒻᒪᓗ ᓵᓚᒃᓴᓛᖅᑯᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 235 - 2(4): ᖁᕐᓗᖅᑑᒥ ᒍᓚᐃᑦ 12ᒥᒃ ᐃᓱᓕᒃᓯᔪᐃᑦ (ᐃᕝᔭᕈᑕᐃᓚᒃ)  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑎᐊᖅᐳᖓ ᓂᑯᕕᒋᐊᔅᓴᖅ, ᐅᐱᒍᓱᒍᒪᓪᓗᖓ 
ᖁᓪᓗᖅᑑᒥ ᒍᕋᐃᑦ 12-ᒥ, ᑕᐃᒃᑯᐊ ᐱᔭᕇᓚᐅᖅᑐᑦ. ᐱᔭᕇᕋᑖᓚᐅᖅᑐᑦ. ᐊᒃᓱᐊᓗᒃ ᖁᕕᐊᓱᓚᐅᕐᕋᒪ ᑕᐃᒃᑯᖓ 
ᐃᓚᐅᖃᑕᐅᒍᓐᓇᖑᐊᖅᑕᓯᓐᓇᓚᐅᕐᕋᒪ ᑕᐃᒃᑯᓄᖓ ᐋᒌᔅᖑᑎᓪᓗᒍ. 
 
ᐅᑯᐊᖑᔪᖅ:  
ᓖᓇ ᐊᑦᔫᓐ 
ᑲᐃᐅᓪ ᐊᒋᐊᖅ 
ᐊᓖᓇ ᐴᑦ 
ᐹᒥᓚ ᐴᑦ 
ᕙᓂᓴ ᕼᐊᑐᕆᓇ, ᐊᒻᒪ  
ᒥᑭ ᖃᓪᓗᑦ.  
 
ᑖᒃᑯᐊ ᐅᐱᒋᑦᑎᐊᖅᑕᕗᑦ, ᖃᐅᔨᒪᓪᓗᑕᓗ ᑕᒪᒃᑯᐊ 12-ᒥᑦ ᐱᔭᕇᖅᑐᑦ ᐱᕕᔾᔪᐊᕐᒪᕆᐅᒻᒪᑦ. 
 
ᐅᖃᖅᑏ, ᑖᒃᑯᐊ ᐱᖓᓲᔪᑦ ᑕᕝᕙᓐᖓᑦ ᐃᓕᓐᓂᐊᑲᓐᓂᓂᐊᖅᑐᑦ. ᑲᐃᐅᓪ, ᐃᓕᓐᓂᐊᕐᕈᑎᒥᓂᒃ 
ᖁᕝᕙᑎᑦᑎᓇᓱᒃᑐᖅ, ᓯᓚᑦᑐᓴᖅᕕᒻᒧᑦ ᐅᐸᓗᖓᐃᔭᖅᐸᓪᓕᐊᓂᐊᕐᓗᓂ. ᐹᒻ, ᓄᓇᕗᒻᒥ ᓯᓚᑦᑐᕐᓴᖅᕕᒻᒦᑦᑐᖅ, ᓖᓇ, 
ᓚᐃᒃᓚᓐ College, Alberta-ᒥ.  
 
ᐅᖃᖅᑏ, ᑕᐃᒪᓕ ᒪᓕᒐᓕᐅᖅᑎᐅᖃᑎᒋᔭᒃᑲ ᐅᐱᒍᓱᖃᑎᒋᔪᒪᕙᒃᑲᑦ ᖁᓪᓗᖅᑑᒥ ᒍᕋᐃᑦ 12-ᒥ ᐱᔭᕇᓚᐅᖅᑐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᕐ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ, ᐅᐱᒋᕙᕗᑦ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, 
ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 236 - 2(4): ᑐᓴᒐᒃᓴᖅ ᒪᓕᒐᓕᐅᖅᑎ ᐊᓚᕋᓚᐅᑉ ᖃᓄᐃᓐᓂᖓᓄᑦ 

(ᓇᑦᑎᖅ)  
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓇ ᐃᓚᕗᑦ, ᐊᕐᕕᐊᕐᒥᐅᑕᖅ ᒪᓕᒐᓕᐅᖅᑎᐅᖃᑎᕗᑦ 
ᑕᓚᐴᓚᐅᕐᕋᒃᑯ ᐃᑉᐸᔅᓵᓂ, ᐊᖏᕐᕋᔅᓯᒪᓕᕐᓂᕋᑦᓱᓂ. ᑕᕝᕙᐅᕗᑏᓚᐅᕐᒪᓐ ᒪᒥᑦᑎᓕᕐᒪᒡᒎᖅ, ᖁᕕᐊᒋᔭᕗᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᐅᖃᖁᔭᐅᓚᐅᕐᕋᒪ, ᐅᖃᖅᑏ, ᑕᐃᒃᑰᓇ ᑲᖏᖅᖠᓂᒃᑰᖢᖓ, ᖃᒪᓂᖅᑐᐊᕐᒥᐅᑕᕐᒧᑦ ᐅᖃᖁᔭᐅᓚᐅᕐᕋᒪ 
ᐅᐱᒍᓱᓪᓚᕆᒻᒪᑕᒎᖅ ᑖᓐᓇᒍᖅ ᒪᓕᒐᓕᐅᖅᑎᖓ ᐊᐅᔭᖅ ᕿᓚᓗᒐᕆᐅᓚᐅᕐᒪᓐ ᓇᐅᓕᖅᖢᓂᐅᒃ.  
 
ᖁᕕᐊᓱᒻᒪᕆᓚᐅᕐᒪᒡᒎᖅ, ᑭᓯᐊᓂᒡᒎᖅ ᐱᓚᓕᕋᒥᐅᒃ ᑐᓐᓄᖃᑦᓯᐊᒥᐊᓚᐅᖅᑐᖅ. ᖁᔭᓐᓇᒦᒃ ᐅᖃᖅᑏ 
 
>>ᐃᓪᓚᖅᑐᑦ 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 237 - 2(4): ᓄᓇᕘᒥ ᓂᐅᕕᖃᑦᑕᖅᑐᓂᑦ ᓴᐳᑎᑦᑎᒋᐊᖃᕐᓂᐅᑉ 

ᐱᒻᒪᕆᐅᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ ᐊᒻᒪ ᑕᐃᓐᓇ ᑐᓐᖓᓱᒃᑎᑉᐸᕋ ᑕᐃᓐᓇ ᕿᓚᓗᒐᕆᐅᓵᖅᑐᒥᓂᖅ. Party-ᖃᕆᐊᓛᕋᓗᐊᖅᑐᒍᑦ 
ᖃᖓᑭᐊᖅ, ᐱᑕᕆᐅᖅᑐᒥᓂᐅᓂᖓᓄᑦ.  
 
(ᑐᓵᔨᒃᑯᑦ); ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᒪᒃᑯᐊ ᓂᐅᕕᖃᑦᑕᖅᑐᑦ ᓴᐳᑎᔭᐅᓯᒪᔭᕆᐊᖃᓐᓂᖏᓐᓄᑦ.  
 
ᖃᕋᓴᐅᔭᕋ ᐃᑭᒐᐃᒐᒃᑯ. ᑕᐃᒃᑯᐊ ᑎᑎᖅᑲᐅᓯᐊᖅᕕᒃᑯᕕᕈᓗᐃᑦ ᑭᓲᖏᑦᑐᕈᓗᓐᓂᒃ ᑕᑯᒃᓴᐅᑎᑦᑎᓐᖑᐊᖅᑐᕈᓗᓐᓂᒃ 
ᑕᑯᒃᓴᐃᓐᓇᐅᓕᕐᖓᑕ.  
 
ᑎᑎᖅᑲᓂᐊᖅᕕᓕᐊᖅᑐᖓᓗ ᑕᒪᒃᑯᐊ ᑎᑎᕋᖅᓯᒪᔪᑦ ᓴᖅᑭᔮᖅᑎᑦᑎᒐᓱᒃᑐᑦ ᐅᕙᖓ ᑎᑎᖅᑲᒃᑯᕕᖏᓐᓂᒃ, 
ᖃᓄᐃᑉᐳᓯᓕᑭᐊᖅ.  
 
ᐊᓪᓛᑦ ᐊᖏᕐᕋᓐᓂ, ᑖᒃᑯᐊᖑᐃᓐᓇᖅᑐᓐ. ᐊᓪᓛᑦ, ᐅᖄᓚᐅᑦ ᑭᐅᓪᓗᒍ, ᐅᖄᓚᔪᖅ ᐅᕙᓐᓂᒃ ᓂᐅᕕᖁᔨᒐᓱᒃᑐᖅ 
ᐅᕝᕙᓘᓐᓃᑦ ᓵᓚᖃᕐᓂᕋᒪ ᕿᑲᕆᐊᖅᑐᕈᓐᓇᕐᓗᖓ Las Vegas-ᒧᑦ ᒥᐊᓕᒐᐃᑦ ᓄᓇᖓᓐᓄᑦ.  
 
ᐅᖃᖅᑏᑦ, ᒫᓐᓇᐅᔪᖅ ᐃᓅᓕᕋᑦᑕ ᑕᒪᒃᑯᐊ ᓴᖅᑭᔮᖅᑎᑦᑎᔩ, ᒪᖓᑕᐃᔩᑦ ᓯᓚᐃᕐᕆᑦᑎᓇᓱᐊᖃᑦᑕᕐᖓᑕ ᐃᑲᕐᕋ 
24-ᓗ ᐅᕙᑦᑎᓐᓄᑦ ᐅᖃᕈᓐᓇᓯᓪᓗᑎᒃ. 
 
ᐅᖃᖅᑏ, ᐄ, ᑕᒫᓐᖓᑦ ᕿᒪᕉᑎᒍᓐᓇᖏᒃᑲᓗᐊᖅᑐᒍᑦ ᑕᒪᓐᓇ ᐃᓅᓯᕆᓕᕋᑦᑎᒍ.  
 
ᑭᓯᐊᓂᓕ ᐅᕙᒍᑦ ᒐᕙᒪᒋᔭᕗᑦ ᐊᒃᓱᕈᑦᑎᐊᕐᕆᐊᖃᑦᑐᑦ ᐃᓕᓐᓂᐊᕐᑎᑦᑎᒋᐊᕐᓗᑎᒃ ᑕᒪᒃᑯᓂᖓ 
ᐃᓄᖁᑎᒋᔭᑦᑎᓐᓂᒃ.  

ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᑰᓕ (ᑐᓵᔨᑎᒍᑦ): ᐱᓗᐊᖅᑐᒥᒃ ᐃᒫᒃ ᓯᓚᐃᕐᕆᔭᖅᑕᐅᒋᐊᑭᓐᓂᖅᓴᐅᔪᑦ ᐊᒻᒪᓗ ᑭᓇᐅᓂᖏᓐᓂᒃ 
ᑎᓪᓕᒃᕕᐅᒍᓐᓇᖅᑐᓐ ᐃᓐᓇᖁᑎᒋᔭᕗᑦ. ᑕᐃᒪᓕ, ᐅᖃᖅᑏ, ᑕᒪᒃᑯᐊ ᓂᐅᕕᖅᕕᖁᑎᒋᔭᕗᑦ ᒪᓕᒃᑎᐊᕐᕋᓗᐊᕐᒪᖔᑕ 
ᒪᓕᒋᐊᓕᖏᓐᓂᒃ ᐱᑦᔪᑎᖃᑦᑐᓄᑦ ᑕᒪᒃᑯᓄᖓ ᓂᐅᕐᕈᑎᒋᖃᑦᑕᖅᑕᖏᓐᓄᑦ. ᒪᑯᐊ ᐱᒥᓂᐅᔪᑦ, ᓄᓇᓯᐅᑏᑦ ᐊᒻᒪᓗ 
ᐊᐅᓚᐅᑎᓕᕈᔪᐃᑦ.  
 
ᐅᖃᖅᑏ, ᑕᐃᒪᓕ ᓂᐅᕕᖃᑦᑕᖅᑐᓕᕆᓂᕐᒧᑦ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᖅᑎᖏᓐᓄᑦ 
ᐱᓕᕆᖃᑎᖃᑦᑎᐊᖁᓪᓗᒍ ᑕᐃᒃᑯᓂᖓ. ᑕᐃᒃᑯᐊᓗ ᒪᓕᒐᕐᒥᒃ ᐊᑐᓕᖅᑎᑦᑎᔨᐅᔪᑦ ᑐᑭᓯᒋᐊᖅᕕᐅᔪᑦ ᐊᒻᒪᓗ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᐊᒻᒪᓗ ᒪᓕᒐᓕᐅᖅᑎᐅᕙᑦᑐᑦ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᒥᔅᑕ 
ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 238 - 2(4): ᐱᒃᑯᒋᔭᐅᓂᖓ ᓲᓴᓐ ᒑᑎᓇ ᐱᕈᖅᓴᐃᖃᑦᑕᐅᑎᓂᕐᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓚᒃᑲᓐᓂᕈᒪᓪᓗᒍ ᐅᖄᓚᕕᐅᒐᐃᒐᑦᑕᐃᓛᒃ 
ᖃᐅᔨᒪᓐᖏᑖᓗᑦᑎᓐᓂᑦ ᑖᓐᓇᓗ ᐅᖃᐅᓯᕆᔭᖓᑦ ᖁᕕᐊᒋᑦᑎᐊᖅᑕᕋ  
 
ᑕᐃᒪᓕ ᒫᓐᓇᐅᔪᖅ ᐅᖃᑲᐃᓐᓇᕈᒪᔪᖓ ᐅᐱᒋᔪᒪᓪᓗᒍ ᑭᒡᒐᖅᑐᖅᑕᕋ ᓲᓴᓐ ᒐᑦᓄ ᑖᓐᓇ ᓲᓴᓐ ᒐᑦᓄ 
ᓄᓇᕘᒻᒥᐅᑕᐅᓕᖅᑐᖅ ᐊᓈᓇᐅᓪᓗᓂᓗ ᐊᒻᒪ ᐱᕈᖅᓴᐃᔨᐅᒃᑲᒻᒪᕆᐊᓘᖕᒪᑦ ᑕᐃᓐᓇ ᐊᔾᔨᓕᐅᖅᓯᒪᔭᖓ ᑕᐃᕕᑦ 
ᓴᔫᑭᒥᑦ ᐊᑭᑦᑐᕋᐅᑎᔪᓂᑦ,  
 
ᐅᖃᖅᑏ, ᑕᐃᓐᓇ ᐃᓪᓗᖓᑕ ᓯᓚᑖᓃᑦᑐᖅ ᓵᓚᖃᓚᐅᕐᒪᑦ ᓄᓇᕘᒥ ᓄᓇᕗᒻᒥᐅᑕᐅᓪᓗᓂ ᓵᓚᖃᓚᐅᕐᒪᑦ ᓲᓴᓐ 
ᐱᓕᕆᐊᕆᓯᒪᔭᖓ ᑕᒪᓐᓇ ᓄᓇᖁᑎᒋᔭᖓ ᐊᕐᕌᒍᓂᑦ ᖁᓕᓂᒃ ᐊᕐᕌᒍᑕᒫᓪᓗ ᑐᖑᔪᕐᓯᓂᖅᓴᐅᕙᒃᑐᓂ. 
 
ᑕᐃᒪᓕ ᐅᐱᒋᖅᓴᖃᑎᒋᔪᒪᕙᔅᓯ ᓲᓴᓐ ᒐᑦᓄᒥᑦ ᑖᓐᓇ ᓵᓚᖃᓚᐅᕐᓂᖓᓄᑦ ᐃᓪᓗᖓᑕ ᓯᓚᑖᓂ ᐱᕈᖅᓴᐃᓂᕐᒧᑦ 
ᐃᕕᔅᓱᒐᕐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑯ, ᐅᐱᒍᓱᒃᐳᒍᑦ. ᑲᑎᒪᔾᔪᑎᒃᓴᕗᑦ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
>>ᐸᑦᑕᑐᖅᑐᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 239 - 2(4): ᑐᓂᕐᕈᓯᐊᖑᕙᒃᑐᑦ ᓄᓇᕘᒥᐅᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐃᑲᔪᒃᑲᐅᓂᖏᓐᓄᑦ ᓄᓇᕘᒻᒥᐅᑦ. 
ᓯᕗᓕᖅᑏᑦ ᐅᖃᐅᓯᕆᖅᑲᐅᔭᖓᓄᑦ ᐊᒃᑐᐊᔪᖅ ᕼᐋᑭᖃᑦᑕᕐᓂᐊᖅᑐ ᕼᐊᑭᓛᕋᑦᑕ ᓇᑦᑏᖑᔭᒥ ᐃᑲᔪᕈᑎᒋᓂᐊᕐᓗᑕ 
ᑕᐃᒃᑯᐊ ᒪᓐᑐᕆᐊᒥ ᐃᓚᓖᑦ ᐱᑦᑎᐊᕐᓂᖅᓴᐅᒐᔭᖅᑐᑦ. ᐃᓱᒪᖃᕐᓂᐊᖅᑐᒃᓴᐅᒐᓗᐊᕆᕗᑦ 
ᐃᓱᒪᐃᓐᓇᕐᕆᓗᐊᕌᓗᖏᓪᓗᑎᒃ ᑕᒪᕐᒥᐊᓗᒃ ᒪᓐᑐᕆᐊᒥᐅᑕᐃᓐᓇᐅᖏᒃᑲᓗᐊᖅᑐᑎᒃ. 
 
ᐅᖃᖅᑏ, ᑕᐃᒃᑯᐊ ᓴᖅᑭᑕᐅᓚᐅᖅᑐᑦ ᐃᑉᐸᒃᓴᖅ ᑭᒡᓕᓯᓂᐊᖅᑎᒃᑯᓐᓂᑦ ᓇᓗᓇᐃᖅᓯᓚᐅᖅᑐᖅ 2006ᒥ 
ᑲᓇᑕᒥᐅᑕᐅᔪᑦ $8,500,000,000 ᑐᓂᕐᕈᑎᖃᓚᐅᕐᒪᑕ ᐃᑲᔫᑎᓂᒃ. 
 
ᐅᖃᖅᑏ, ᑕᐃᒪᓕ ᐅᖃᒃᑲᓐᓂᕈᒪᕗᖓ ᐅᐱᒍᓱᒃᑐᖓᓗ ᑕᐃᒪᐃᖃᑦᑕᖅᓯᒪᓕᕋᒪ ᐊᕐᕋᒎᑦ ᐊᒥᓱᑲᓪᓚᐅᓕᖅᑐᑦ 
ᑕᒪᒃᑯᐊ ᐃᑲᔪᖅᐸᒃᑐᑦ ᓄᓇᕘᒥᐅᓂᑦ ᐊᒥᓲᓂᖅᐸᐅᖃᑦᑕᕐᖓᑕ ᐃᓛᒃ ᐊᖏᓂᖅᐹᓂᒃ. 2006ᒥ ᑕᐃᒃᑯᐊ 
ᐅᖃᐅᓯᕆᔭᐅᓚᐅᖅᑐᑦ ᓄᓇᕘᒥ $450-ᖑᓚᐅᕐᖓᑦ ᐊᑕᐅᓯᖅ. ᑕᐃᒪᓕ ᐊᑕᐅᓯᕐᒧᑦ ᑲᓇᑕᓕᒫᒥ $250-
ᖑᐊᖓᓪᓗᓂ. 
 
ᓄᓇᕗᑦ ᓯᕗᓕᖅᑎᐅᖃᑦᑕᖅᑐᑦ ᑕᐃᒪᓐᖓᑦ 2000-ᒥᓂᑦ. ᑲᑎᑦᑐᒋᑦ $2,600,000 ᑐᓂᔭᐅᓚᐅᖅᑐᑦ 2006ᒥ 
1,630-ᖑᔪᓄᑦ ᓄᓇᕘᒥᐅᑕᐅᔪᓄᑦ ᑕᒪᒃᑯᓄᖓ ᐃᑲᔪᖅᑕᐅᕙᒃᑐᓄᑦ ᐃᒪᓐᓇᐸᓗᒃ $7,000-ᖑᐊᖑᔪᑦ ᐅᓪᓗᖅ 
ᐊᑕᐅᓯᖅ. ᑖᒃᑯᐊ ᐃᓱᒪᒋᔭᐅᖕᒪᑕ ᑕᐃᒃᑯᐊ ᓇᓕᖅᑲᑖᕈᑕᐅᕙᒃᑐᓄᑦ ᑭᓯᐊᓂ ᐱᔪᑦ. 
 
ᖃᐅᔨᒪᔪᒍᓪᓕ ᓄᓇᕗᒻᒥᐅᖑᔪᑦ ᑐᓂᐅᕐᕋᐃᕙᒃᑐᑦ ᐱᖏᒃᑲᓗᐊᖅᑐᑎᒃ ᓇᓕᖅᑲᖏᓐᓂᑦ ᐊᒻᒪᓗ 
ᖃᐅᔨᒪᔭᕆᐊᖃᕆᕗᒍᑦ ᓄᓇᕗᒻᒥ ᐃᓄᖕᒧᑦ ᐊᑕᐅᓯᕐᒧᑦ ᐊᒥᓲᓂᖅᐸᐅᖕᒪᑕ ᐊᒻᒪᓗ ᑖᒃᑯᐊ ᑕᒃᓰᔭᖅᐸᒃᑐᑦ 
ᖃᑦᑏᓐᓇᐅᓂᖅᐹᖑᒐᓗᐊᖅᑎᓪᓗᒋᑦ. ᑖᓐᓇ ᓇᓗᓇᐃᖅᓯᑦᑎᐊᕐᖓᑦ ᑮᓇᐅᔭᓕᐅᕐᕕᒋᔭᑦᑎᒧᑦ ᐊᒻᒪᓗ 
ᓱᒃᑰᒻᒥᒐᓗᐊᕐᒥᑎᓪᓗᒋᑦ. 
 
ᐅᖃᖅᑏ, ᑕᐃᒃᑯᐊ ᐊᒥᓲᓗᐊᖏᑦᑑᒐᓗᐊᑦ ᑐᓂᓯᔪᓐᓇᑦᑎᐊᕐᖓᑕ ᐃᑲᔪᕈᑎᒥᖕᓂᒃ ᑕᐃᒃᑯᐊ ᐃᓚᖏᑦ 
ᐊᕐᒃᓱᕈᖅᐸᒃᑲᓪᓗᐊᖅᑎᓪᓗᒋᑦ. ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᐊᐱᕆᖕᒪᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᑕᒪᓐᓇ ᐊᒃᓱᕈᐊᕇᓐᓇᕐᓂᐊᕋᒃᑯ 
ᐊᔪᖅᓴᕐᓂᐅᖃᑦᑕᖅᑐᖅ. ᑕᐃᒪᓕ ᖁᑦᑎᖕᓂᖅᐹᒥᒃ ᐊᑕᐅᓯᕐᒧᑦ ᐃᑲᔪᕈᑎᓂᒃ ᑐᓂᓯᕙᒃᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐊᒥᓲᓛᖑᓪᓗᑎᒃ ᑐᓂᓯᕙᒃᑐᑦ ᑕᒫᓂ ᑲᓇᑕᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ ᐱᖓᔪᐊᑦ ᒪᓕᒐᓕᐅᖅᑎᐅ ᐅᖃᐅᓯᔅᓴᖏᑦ ᒪᓕᒐᓕᐅᖅᑎ, 
ᑲᖏᕐᓯᓂᐅᑉ ᓂᒋᐊᓄᑦ ᐊᒻᒪ ᑎᑭᕋᕐᔪᐊᒧᑦ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 240 - 2(4): ᐃᓕᑕᖅᓯᓂᖅ ᐴᓇᑕᑦ ᐅᒃᐱᒃ ᐸᑎᕐᒥᒃ (ᐸᕋᐅᓐ) 
 
ᐊᖓᔪᖅᑳ ᓚᕕᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕝᓗᒥ ᐃᖅᑲᐅᒪᔪᒪᔭᕋ ᐊᒻᒪ ᐳᐃᒍᙱᓐᓇᒃᑯ ᑭᓯᐊᓂ 
ᐃᖅᑲᖅᑐᕋ ᓄᑲᕋ, Francis ᒫᓂᐊᓛᖅ Ford, ᓇᒡᓕᐅᑎᖕᒪᑦ. ᓇᓪᓕᒋᕙᒃᑭᓐ ᐊᒻᒪ ᑖᕙᐅᕗᑏᕐᐸᒃᑭᓐ.  
 
ᐃᓄᐃᑦ ᐅᖃᖃᑦᑕᓚᐅᕐᓯᒪᖕᒪᑕ ᓄᑕᕋᐅᑎᓪᓗᖓ ᐊᐅᓪᓚᕆᐊᕌᖓᑕ ᑖᕙᐅᕗᑎᓐ ᐅᕙᒍᑦ ᐅᓪᓗᒥ 
ᑕᒡᕙᐅᕗᑏᖃᑦᑕᕋᑕ. ᐊᒻᒪ, ᐱᓗᐊᖅᑐᒥᓐ ᐃᓕᑕᕐᓯᔾᔪᑎᖃᕈᒪᕋᓗᐊᕋᒪ ᐊᒻᒪ ᐃᓕᔅᓯ ᑐᓴᐅᒪᖁᓪᓗᓯ. ᐃᓐᓇ 
ᐃᓐᓇᑐᖃᕐᐳᑦ ᑖᕙᓂ ᑲᖏᕐᖠᓂᕐᒥ ᓂᒡᒋᐊᓃᑦᑐᖅ ᐅᕙᖓ ᑭᒡᒐᖅᑐᖅᑕᕋ. ᑕᒫᓂ 90-ᓂᒃ ᐅᑭᐅᖃᖅᑐᖅ ᑕᐃᔅᓱᒪ 
ᑲᑎᒪᔨᐅᖃᑎᒻᒪ ᖃᐅᔨᒪᑦᓯᐊᕐᒥᔮ ᐅᒃᐱ Burnedette ᐸᑎᖅ.  
 
ᑕᐃᔅᓱᒪᓂᑲᓪᓚᒃ 1957-ᒥ ᑕᒫᓂ ᒥᒃᓯᐊᓂᓘᕙᑭᐊᖅ ᑕᕐᕆᔭᐅᓯᐅᖃᑕᐅᓚᐅᕐᓯᒪᖕᒪᖏᓐᓇ ᑕᐃᓐᓇᓗ 
ᑕᕐᕆᔭᐅᓯᐊᕐᓂᐊᖅ ᑕᑯᒃᓇᐅᕝᓗᓂ ᓯᓚᕐᔪᐊᓗᒃᑖᒨᔪᒃᓴᐅᔪᖅ ᑕᐃᔭᐅᔪᒥᒻᒪ National Film Board-ᒦᒻᒪ. 
ᐃᕐᓂᓱᕐᓯᐅᓂᐅᑉ ᒥᒃᓵᓄᑦ ᐊᔪᕆᑐᐃᖃᑦᑕᖅᑎᓪᓗᕈ. ᑕᐃᔅᓱᒪᓂᑐᖃᖅ ᐃᓄᐃᑦ ᐃᒡᓗᒦᑉᐸᒃᑎᓪᓗᕆᓐ 
ᑕᕐᕆᔭᐅᓯᐅᖃᑕᐅᓚᐅᕐᓯᒪᖕᒪᑦ.  
 
ᑖᓐᓇ ᐃᓕᑕᕆᔭᐅᔭᕆᐊᖃᓪᓚᕆᖅᑰᕋᓗᐊᕐᒪᑦ ᐊᒻᒪ ᓱᓕ ᐅᕝᓗᒥᒧᑦ 90-ᓂᒃ ᐅᑭᐅᖃᓕᕋᓗᐊᕐᓱᓂ 
ᐅᖓᑖᓂᓘᕙᑭᐊᖅ, ᐅᖓᑖᓂᐅᔪᒃᓴᐅᔪᖅ ᐃᓐᓇᑐᖄᓘᓕᕐᒪᑦ.  
 
ᐃᓕᓐᓂᐊᕐᕕᓐᓄᑦ ᓱᓕ ᐅᐸᖃᑦᑕᕐᒪᑦ ᐃᓕᓐᓂᐊᖅᑎᑦᓯᔭᖅᑐᕐᓱᓂ ᐃᓄᐃᑦ ᐱᖅᑯᓯᖏᓐᓂᑦ ᖁᕕᐊᒋᔭᐅᓪᓚᖃᑦᑕᕐᒪᑦ 
ᖁᕕᐊᒋᔭᐅᓪᓚᕆᖃᑦᑕᕐᒪᑦ ᐊᒻᒪ ᐋᓐᓂᐊᕐᕕᖕᒥ ᐊᑯᓂᒻᒪᕆᐊᓗᒃ ᓴᓇᓯᒪᔪᖅ ᑕᐃᑲᙵᓪᓘᓐᓃᑦ Retire-ᕐᓯᒪᖕᒪᑦ 
ᓴᓈᓂᒃᓯᒪᓚᐅᕐᒪᑦ.  
 
ᐊᒥᓱᓄᑦ ᐊᓈᓇᐅᓂᕋᖅᑕᐅᖃᑦᑕᕐᒪᑦ ᐊᓈᓇᑐᐃᓐᓇᐅᖃᑦᑕᖅᑑᔭᓚᐅᕐᒪᑦ ᓴᓇᒐᓗᐊᕐᓱᓂ ᐸᐃᕆᖃᑦᑕᓚᐅᕐᒪᑦ 
ᐅᕙᑦᑎᓐᓂ ᐋᓐᓂᐊᕐᕕᒻᒦᖃᑦᑕᖅᑎᓪᓗᑕ ᓂᕿᒃᓴᑦᓯᓐᓂ ᓱᓇᑐᐃᓐᓇᕐᓂᑦ ᐊᑐᐃᓐᓇᕈᕐᓯᖃᑦᑕᓚᐅᕐᓂᖓ 
ᐳᐃᒍᙱᓐᓇᑉᑯ. ᐊᒻᒪ, ᐊᔭᐅᕆᔪᒪᒐᓗᐊᕋᒪ ᑖᒻᓇ ᐃᓕᑕᕆᔭᐅᖁᒻᒪᕆᓪᓗᕈ ᐊᖏᔪᓄᑦ ᐳᖅᑐᔪᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒥᔅ ᐸᕋᐅᓐ. ᑲᑎᒪᔾᔪᑎᑦᓴᑦᑕ ᐱᖓᔪᐊᑦ ᒪᓕᒐᓕᐅᖅᑎᐅ ᐅᖃᐅᓯᑦᓴᖏᑦ. ᑲᑎᒪᔾᔪᑎᒃᓴᕗᑦ 4, 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5 ᐃᓕᓴᕐᓯᓂ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᒃᓱᕈᖅ ᐊᓕᐊᓇᐃᒍᓱᑦᑎᐊᖅᖢᖓ ᑕᒫᓂ 
ᐃᓕᓴᕐᓯᔪᒪᔪᖓ ᑕᒫᓂ ᐳᓛᕆᐊᕐᓯᒪᔪᒥᒃ. ᐃᒪᓐᓇ ᐊᓯᐊᓂ ᐃᓛ ᐊᓈᓇᖃᑎᒋᙱᑕᕋᓗᐊᕋ ᐊᕐᓇᖃᑎᒐ ᒪᐃᒃ 
ᐃᕐᓂᖅ ᐃᓕᓴᕆᔪᒪᔭᕋ ᑕᒫᓂ ᐃᓕᓐᓂᐊᕆᐊᕐᓯᒪᔪᖅ ᐊᕐᕕᐊᕐᒥᐅᑕᖅ. ᐃᒡᓗᓕᕆᔨᕐᔪᐊᑯᓐᓄᑦ ᐅᑎᕐᓯᒪᓕᕐᒪᑦ 
ᑐᙵᓱᑦᑎᑐᒪᔭᕋ ᑕᒪᐅᖓ ᐳᓛᕆᐊᕐᓯᒪᖕᒪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᑦᑕ ᑕᓪᓕᒪᖓᑦ ᐃᓕᓴᕐᓯᓂᖅ ᐳᓛᕆᐊᕐᓱᒪᔪᓂ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦ ᑐᙵᓱᒋᓯ ᑕᒪᔅᓯ. ᑲᑎᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ ᐅᖃᐅᓯᒃᑯᑦ ᐊᐱᖅᑯᑏᑦ 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 305 - 2(4): ᒐᕙᒪᑐᖃᒃᑯᓐᓂᑦ ᐱᔾᔪᓐᓇᐅᑎᑖᕋᓱᓐᓂᕐᒧᑦ ᐊᖏᖃᑎᒌᒐᓱᐊᕈᑎᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᑦᑎᑦᑐᒪᔭᕋ ᒥᓂᔅᑕᖓᓐᓄᑦ ᑲᒪᔪᒧᑦ ᒐᕙᒪᓕᕆᓂᕐᒧᑦ, 
ᓯᕗᒃᑲᖅᑕᖅᑎᒋᔭᕗᑦ ᓯᐊᒻᒪᖅᑎᕆᓂᕐᒧᑦ ᐊᖏᖃᑎᒌᒐᓱᐊᕐᓂᕐᒧᑦ Ottawa-ᒥ ᒐᕙᒪᐅᔪᓄᑦ.  
 
ᐅᖃᖅᑎᑦᑎᔩ, ᐅᖃᕐᓯᒪᖕᒪᑕ ᑐᓴᕋᒃᓴᓕᕆᔨᒃᑯᑎᒍᑦ ᑲᓇᑕᐅ ᒐᕙᒪᒃᑯᖏᓐᓂ ᐊᖏᖃᑎᒌᒐᓱᐊᖅᑎ ᐹᓪ ᒪᐃᔭ. 
ᓇᓗᓇᐃᕐᓯᓯᒪᓕᕐᒪᑦ ᐃᓱᒫᓘᑎᒋᔭᖓᑦ ᓄᓇᕘ ᒐᕙᒪᖓᒃᑯᖏᑕ ᐃᖅᑲᓇᐃᔭᖅᑎᖏᑦ ᒪᒃᑯᒃᑑᖕᒪᑕ ᐱᓕᒻᒪ 
ᐃᖅᑲᓇᐃᔭᓕᒪᙱᒃᖢᑎᒡᓗ ᐃᖅᑲᓇᐃᔮᒃᓴᒥᓂᑦ ᐊᑯᓂ ᑕᕙᓐᓂ ᓇᔪᕐᐸᙱᒃᖢᑎᒃ.  
 
ᐅᖃᕐᓯᒪᓪᓗᓂᓗ ᒐᕙᒪᒃᑯᑦ ᐅᖃᕐᓯᒪᖕᒪᑕ ᐃᓛ ᐅᕙᒍᑦ ᐅᖃᕐᓯᒪᒻᒥᒐᑦᑕ ᑮᓇᐅᔭᓂᒃ ᐱᔭᕆᐊᖃᕋᑦᑕ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑭᒃᓴᕐᓂᕗᑦ ᑲᒪᒋᔭᐅᖁᓪᓗᒍ. ᐃᒻᒪᖃ ᓯᕗᓕᖅᑎ ᓇᓗᓇᐃᕐᓯᔪᓐᓇᕐᐹ, ᐃᓱᒪᒋᔭᖓᑕ ᒥᒃᓵᓄᑦ?  
 
ᐄ, ᖃᐅᒃᑲᓐᓂᐊᒍᑦ ᑮᓇᐅᔭᖅᑖᕆᐊᖃᕋᑦᑕ ᐃᖅᑲᓇᐃᔭᖅᑎᕗᑦ ᓄᖅᑲᖁᙱᖢᒋᑦ ᓄᓇᕗᒦᖏᓐᓇᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᑐᑐ. ᒥᓂᔅᑕ ᐱᓕᕆᐊᓕᒃ ᖁᑦᑎᓂᕐᐹᑦ ᑲᑎᒪᔨᖏᓐᓄᑦ ᒐᕙᒪᐅᓂᕐᓴᖅ ᑖᓐᓇ 
ᐱᓕᕆᓂᕐᒧᑦ ᒥᔅᑕ Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᕆᐊᖃᖅᑐᖓ ᑕᐃᒃᑯᐊ ᐃᓄᓕᕆᔨᑐᖃᒃᑯᓐᓄᑦ 
ᐅᖃᐅᓯᕆᓂᐊᖅᑕᕋ ᑕᐃᓐᓇ ᐱᖁᑎᑦᑎᓐᓂ ᑎᒍᒥᐊᖏᓐᓇᕈᒪᒻᒪᑦ. 
 
ᓄᓇᑖᕈᑏᑦ ᐊᖏᖃᑎᒌᒍᑕᐅᓚᐅᖅᑎᓪᓗᒋᑦ 1993-ᒥ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᖓᑦ ᐃᓕᓐᓂᐊᖅᑎᖁᓪᓗᒋᑦ 
ᐃᓄᐃᑦ, ᑕᐃᔅᓱᒪᓂ 1999-ᒥᓂᑦ ᐊᑯᓂᐅᓐᖏᓂᖅᓴᖅ, ᕿᓚᒥᐅᓂᖅᓴᖅ ᐃᓄᖁᑎᕗᑦ ᐃᓕᓐᓂᐊᕐᕕᒃᓴᖃᕐᒪᑕ 
ᒫᓐᓇ, 50-ᐳᓴᒥ ᐃᖅᑲᓇᐃᔭᖅᑎᒋᓕᖅᑕᕗᑦ ᐃᓄᐃᑦ. ᑕᕝᕙ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᖏᑦ ᑕᒫᓂ 
ᑲᓇᑕᐅᑉ ᒐᕙᒪᒃᑯᖏᑕ 25-ᐳᓴᐅᓪᓗᑎᒃ.  
 
ᑕᐃᒪᓕ ᐃᓱᒪᔪᖓ ᑖᒃᑯᐊ ᑕᐃᒪᓐᓇ ᑖᒃᓱᒪ ᐃᖅᑲᖅᑐᖅᑕᐅᓂᐊᕈᑦᑕ ᓲᕐᓗ ᐃᓕᓐᓂᐊᖅᑎᑦᑕᕆᐊᖃᕐᓂᑎᓐᓂ 
ᐃᓄᖕᓕᑦ ᐃᖅᑲᓚᐃᖅᑎᓵᕋᓱᐊᕐᓂᕐᒥᑦ ᐱᐅᓂᖅᓴᒥᑦ ᐱᓕᕆᖅᑰᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᕿᓚᒥᑯᓗᓪᓗ 
ᐱᕕᑭᓐᓂᖅᓴᑯᓘᓂᕐᒥᑦ ᐃᓕᓐᓂᐊᕐᓂᖃᖅᖢᑎᒃ, ᑕᐃᒪ ᐊᔾᔨᒌᓐᖏᓐᓂᖏᑦ ᓇᓗᓇᐃᖅᑕᐅᑎᓪᓗᒋᑦ ᐱᓕᕆᕕᖓᑦ 
ᑖᒃᓱᒪ ᐊᐅᓚᑦᑎᔪᒪᔪᖅ ᐱᖁᑎᑦᑎᓐᓂ ᑮᓇᐅᔭᓕᐅᕈᑎᒋᓇᓱᐊᖅᑕᑦᑎᓐᓂᑦ ᐱᓕᕆᐊᕆᔭᖏᓐᓂᓪᓗ. 
 
ᖃᓄᐃᒻᒪᑦ ᐃᓕᓐᓂᐊᖅᑎᑦᑎᓐᖏᓚᑦ ᐅᓄᕐᓂᖅᓴᓂᒃ ᐃᓄᓐᓂᒃ, ᐃᑲᔪᐃᓐᖏᓚᓪᓗ ᐅᕙᑦᑎᓐᓂᑦ ᒥᐊᓂᕆᖁᓪᓗᒋᑦ 
ᑕᒪᒃᑯᐊ ᑮᓇᐅᔭᓕᐅᕈᑕᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᓯᕗᓕᖅᑎ ᑖᒃᓱᒥᖓ ᑭᐅᒻᒪᑦ ᓇᓗᓇᐃᖅᓯᓪᓗᓂ 
ᑕᒪᒃᑯᓂᖓ ᐱᓪᓚᑦᑖᖅᑐᓂᒃ ᑐᓴᒐᒃᓴᐅᔪᓂᒃ. 
 
ᐅᖃᖅᑎᑦᑎᔩ, ᐅᓂᒃᑳᖓᓂᑦ ᑕᐃᑲᓐᖓᑦ ᑮᓇᐅᔭᖅᑖᒃᑲᓐᓂᕆᐊᖃᕋᑦᑕᒎᖅ ᑖᒃᑯᐊ 
ᐃᖅᑲᓇᐃᔭᖅᑎᑭᔅᓴᕐᓂᕋᖃᑦᑕᖅᑕᕗᑦ ᐱᔾᔪᑎᒋᓪᓗᒍ.   
 
ᐅᖃᖅᑎᑦᑎᔩ, ᓯᕗᓕᖅᑎ ᐊᖏᖃᑎᖃᕈᓐᓇᖅᐹ ᐃᓚᖓᑦ ᐊᑲᐅᓐᖏᓕᐅᕈᑎᒋᒐᑦᑎᒍ 
ᐃᖅᑲᓇᐃᔭᖅᑎᖃᕋᓱᐊᕐᓂᕐᒧᑦ, ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ, ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐊᑭᓕᖅᓱᐃᔾᔪᑎᓂᒃ 
ᐃᑲᔪᕈᑎᓂᓪᓗ ᐊᔾᔨᑲᓴᖏᓐᓂᑦ ᖃᓪᓗᓈᑦ ᓄᓇᖓᓐᓃᑦᑐᑦ ᐊᒥᒐᕐᓂᖅᓴᐅᒻᒪᑕ, ᒥᑭᓐᓂᖅᓴᐅᓂᖏᓐᓂᑦ ᑮᓇᐅᔭᕗᑦ 
ᐱᔾᔪᑎᒋᓪᓗᒍ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᓄᓇᕗᑦ ᑮᓇᐅᔭᖅᑖᕈᑎᒋᖃᑦᑕᖅᑕᖏᑕ ᐊᖏᕈᑎᖏᑦ ᒪᓕᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᖏᖃᑎᒌᒐᓱᐊᖅᑐᒍᑦ ᑕᐃᒃᓱᒧᖓ 
ᐃᖅᑯᓪᓕᐅᑎᒋᓗᐊᕈᓐᓇᓐᖏᑕᕋ ᒫᓐᓇᒧᑦ ᑎᑭᓪᓗᒍ, ᑭᓯᐊᓂ ᐅᖃᕈᓐᓇᖅᑐᖓ ᐱᓕᕆᐊᕆᔭᕗᑦ 
ᐃᓕᓐᓂᐊᖅᑎᑦᑎᓇᓱᒃᑐᑕ ᐃᓄᖁᑎᑦᑎᓐᓂᑦ ᐃᓐᓄᑦᑕᐅᓂᐊᕐᒪᑕ ᐃᖅᑲᓇᐃᔮᒃᓴᐃᑦ ᒐᕙᒪᒃᑯᓐᓂ ᐊᐅᓚᑕᕗᑦ 
ᐱᓕᕆᔾᔪᑎᒋᓪᓗᑎᒍ, ᑕᐃᒪᐃᓕᐅᕋᓱᓐᓂᐊᕐᒥᔪᒍᑦ.  
 
ᑭᓯᐊᓂ ᑕᑯᔪᒪᒐᔭᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᐊᒃᓴᒥᓂᒃ ᐱᓕᕆᓗᑎᒃ ᐃᓄᓐᓂᒃ 
ᐃᓕᓐᓂᐊᖅᑎᑦᑎᒃᑲᓐᓂᕐᓗᑎᒃ ᐃᓄᐃᑦ ᐃᓕᓯᕙᓪᓕᐊᕈᓐᓇᕐᓂᐊᕐᒪᑕ ᐱᓕᕆᐊᒃᓴᒥᓐᓂᒃ. ᐊᒻᒪ 
ᓄᑦᑎᑦᑎᐊᕈᓐᓇᕐᓂᐊᕋᑦᑕ ᐱᓕᕆᔾᔪᑏᑦ ᑕᒪᒃᑯᐊ ᐃᖅᑲᓇᐃᔭᖅᑏᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᕝᕙ 
ᑐᕌᒐᒃᓴᕆᔭᕗᑦ.  
 
ᐅᑕᖅᑭᑐᐃᓐᓇᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᖃᑎᒌᒐᓱᐊᓕᖁᓪᓗᒋᑦ ᐅᖃᐅᓯᕆᔭᐅᕙᓪᓕᐊᓕᕐᓂᐊᕐᒪᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᑦ ᐅᐃᒍᒋᐊᕈᑦ, (ᓯᕗᓕᖅᑏ, ᒪᒥᐊᓇᖅ) ᒥᔅᑕ ᑐᑐ.  
 
>>ᐃᓪᓚᖅᑐᑦ 
 
ᑐᑐ (ᑐᓵᔨᑎᒍᑦ): ᑲᖏᖅᖠᓂᕐᒥᐅᑕᒥᓂᐅᒐᓗᐊᖅᑐᖓ, ᑭᓯᐊᓂ ᐊᓯᓐᖑᕈᑎᒋᔭᕆᐊᖃᓐᖏᑕᕋ ᐊᑎᕐᓂᑦ, ᐅᖃᖅᑏ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖃᑎᒌᑦᑐᐃᓐᓇᐅᔪᓐᓇᖅᑐᒃᓴᐅᒐᑦᑕ. ᑕᑯᒍᑦᑕ ᑲᓇᑕᐅᑉ ᒐᕙᒪᒃᑯᖏᑦ ᐃᒪᓐᓇ 
ᑮᓇᐅᔭᓂᒃ ᐃᓕᓯᓗᑎᒃ ᐱᓕᕆᐊᒃᓴᒥᓂᒃ ᑐᓂᓯᑎᓪᓗᒋᑦ ᓄᓇᕗᒻᒧᑦ ᓯᕗᒧᐊᖅᑎᑕᐅᖏᓐᓇᖁᓪᓗᒍ ᒐᕙᒪᐅᓕᖅᑑᒃ 
ᒪᕐᕉᒃ ᓂᕈᐊᖅᑕᐅᓯᒪᔫᒃ ᑕᐃᒃᑯᐊ ᐅᖃᑐᐃᓐᓇᖃᑦᑕᓚᐅᕐᒪᑕ ᐱᓪᓚᑦᑖᓐᖏᓪᖢᑎᒃ.  
 
ᐅᖃᖅᑎᑦᑎᔩ, ᐊᐱᖅᑯᑎᒐ ᐱᓕᕆᐊᖃᖅᑐᖅ ᐅᓂᒃᑳᖅᑕᐅᔪᓂᒃ ᑐᓴᒐᒃᓴᓕᕆᔨᑎᒍᑦ. ᑖᒃᑯᐊᒎᖅ ᑮᓇᐅᔭᐃᑦ 
ᐱᒃᑲᓐᓂᕆᐊᖃᕋᑦᑎᒍ ᑭᐅᔪᓐᓇᖁᓪᓗᑕ ᐃᖅᑲᓇᐃᔭᖅᑎᑭᔅᓴᕐᓂᑦᑎᓐᓂᑦ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ 
ᐊᔪᓐᖏᒃᑯᓂ ᖃᓄᖅ ᑕᒪᓐᓇ ᐃᑲᔪᕋᔭᕐᒪᖔᖅ ᐋᖅᑭᒃᓱᐃᓇᓱᑦᑎᓪᓗᑕ ᐃᖅᑲᓇᐃᔭᖅᑎᑭᔅᓴᕐᓂᕐᒥᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᕗᒻᒥ ᓯᕗᓕᖅᑎ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑲᔪᕋᔭᖅᑐᖅ, ᐃᑲᔪᓪᓚᑦᑖᕋᔭᖅᑐᖅ ᐱᖁᑎᕗᑦ 
ᑕᒪᒃᑯᐊ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᑲᔪᖏᖅᓲᑕᐅᑕᐅᑎᓪᓗᒋᑦ. ᒫᓐᓇ ᕿᒥᕐᕈᓇᒃᑯᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑲᓇᑕᓕᒫᑦᑎᐊᒧᑦ ᑲᒪᒻᒪᑕ.  
 
ᐃᔨᒋᔪᓐᓇᓗᐊᓐᖏᒻᒪᑕ ᐊᑕᐅᓰᓐᓇᕐᒧᑦ ᑲᔪᖏᖅᓴᐃᔾᔪᑎᒋᓗᒋᓪᓗ ᑮᓇᐅᔭᐅᔭᓕᐅᕈᑎᒋᕙᑦᑕᖏᑦ. ᑕᐃᒪᓕ 
ᐊᐅᓚᑦᑎᔪᓐᓇᕐᓂᕈᑦᑕ ᐱᖁᑎᑦᑎᓐᓂᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᑲᔪᖏᖅᓴᐃᔪᓐᓇᕐᓂᖅᓴᐅᓇᔭᖅᑐᒍᑦ ᓄᓇᕗᒻᒥ 
ᐊᒻᒪᓗᑦᑕᐅᖅ ᓴᓇᕙᓪᓕᐊᓗᑎᒃ ᑮᓇᐅᔭᓕᐅᕈᑕᐅᔪᓂᒃ ᑕᕝᕙ ᑭᒡᓕᖃᕐᓂᖓ ᐅᓪᓗᒥᐅᔪᖅ.  
 
ᓂᕆᐅᑦᑎᐊᕈᒪᒐᓗᐊᖅᑐᖓ ᐱᕙᓪᓕᐊᔪᓐᓇᖁᓪᓗᒍ ᑕᒪᓐᓇ, ᑭᓯᐊᓂ ᐃᓛᓐᓂᒃᑯᑦ ᓂᓐᖓᓇᓕᖃᑦᑕᕐᒪᓐ. ᑭᓯᐊᓂ 
ᐅᓪᓗᒥᒧᑦ ᑎᑭᑦᖢᒍ ᑕᒪᒃᑯᐊ ᐱᓕᕆᐊᕐᕆᔭᐅᔪᑦ ᐅᓄᓐᖏᑦᑑᑎᑯᓘᒻᒪᑕ ᐱᑦᔪᑎᒋᓪᓗᒍ ᑲᔪᓐᖏᖅᓴᐃᖏᓗᐊᕐᒪᑕ 
ᐱᖁᑎᑦᑎᓐᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᑕᒫᓐᖓᑦ ᓄᓇᖁᑎᑦᑎᓃᖔᖅᑐᓂᒃ.  
 
ᐊᐅᓚᑦᑐᓐᓇᕋᓗᐊᖅᑕᕗᑦ ᑕᒪᒃᑯᐊ ᐱᖁᑎᕗᑦ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᑎᖃᐃᓐᓇᓂᐊᖅᑐᒍ 
ᐊᑯᓂᐅᖏᑦᑑᒐᓗᐊᖅ. ᑭᓯᐊᓂ ᑕᑯᔪᒪᒐᔭᖅᑐᖓ ᐅᓪᓗᕐᒥᒃ ᓇᒻᒥᓂᖅ ᐱᖁᑎᑦᑎᓐᓂᒃ ᑮᓇᐅᔭᓕᐅᕈᑎᑦᑎᓐᓂ 
ᐊᐅᓚᑦᑎᓗᑕ ᐃᑲᔪᖅᑐᐃᓗᑕᓗ. ᑕᕝᕙ ᑖᓐᓇ ᑐᕌᒐᒋᓇᓱᐊᖅᑕᕗᑦ.  
 
ᐊᑯᓂᐅᓂᐊᖅᑐᔅᓴᐅᔫᒐᓗᐊᖅ ᑭᓯᐊᓂ ᐊᓯᖏᑦ ᑕᐃᒃᑯᐊ ᒐᕙᒪᐅᖃᑎᕗᑦ, ᑕᐃᒃᑯᐊ ᐅᕙᑦᑎᓐᓄᑦ ᐱᖃᑎᖃᓪᓗᑎᒃ 
ᐱᓕᕆᖃᑎᖃᕋᓱᒋᐊᖃᕐᓂᐊᕐᒪᑕ, ᒥᐊᓂᖅᓯᓕᕈᓐᓇᕐᓂᐊᕐᕋᑦᑕ ᑮᓇᐅᔭᓕᐅᕈᑎᒋᓇᓱᐊᖅᐸᑦᑕᑎᓐᓂ ᐱᖁᑎᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖓ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᓄᓇᕗᒻᒥ ᐅᓄᓐᖏᑦᑐᑯᓗᓐᓂᒃ ᐱᕝᕕᔅᓴᖃᕋᑦᑕ. 
ᒪᒥᐊᓇᖅ. ᐅᓄᓐᖏᑦᑐᓂᒃ ᐱᕕᒃᓴᖃᖃᑦᑕᕋᑦᑕ ᑮᓇᐅᔭᓕᐅᕈᑎᒋᓇᓱᒃᑕᑎᓐᓂᒃ ᓇᒻᒥᓂᖅ 
ᐱᖁᑎᒋᔭᑦᑎᓐᓃᖔᖅᑐᓂᒃ. ᓴᓇᕕᔾᔪᐊᓂᓪᓗ ᐱᑕᖃᖏᑦᖢᓂ, ᓇᐹᖅᑐᖃᖏᑦᖢᑕᓗ ᓇᑲᑎᕈᓐᓇᑕᑦᑎᓐᓂᒃ, 
ᐱᑖᖅᕕᒋᔭᑦᑎᓐᓂᒃ. ᑭᓯᐊᓂ ᐃᓘᓐᓇᑦᑎᐊᖏᓐᓂᒃ ᓂᐅᕕᕆᐊᖃᖃᑦᑕᕋᑦᑎᒍ ᖃᓪᓗᓈᑦ ᓄᓇᖓᓐᓂᒃ.  
 
ᐱᒻᒪᕆᐅᖅᑰᖅᑐᖅ, ᑕᐃᒪᓕ ᐱᑎᑕᐅᓂᐊᕐᕈᑦᑕ ᓯᕗᓂᒃᓴᑎᓐᓂ ᓇᒻᒥᓂᖅ ᒪᑭᑕᔪᓐᓇᖅᓯᓗᑕ ᕿᓂᕆᐊᖃᓕᕋᑦᑕ 
ᓇᓂᓯᔪᓐᓇᖅᓯᔭᕆᐊᖃᕋᑦᑕ ᓇᒻᒥᓂᖅ ᐱᖁᑎᑦᑎᓐᓂᒃ ᑮᓇᐅᔭᓕᐅᕈᑎᔅᓴᐅᓂᐊᖅᑐᓂᒃ ᐃᒻᒪᖄᓘᓐᓃᑦ 
ᓂᖏᖅᑕᓂᒃᑯᑦ ᐱᔪᓐᓇᖅᑐᒍᑦ. 
 
ᐅᖃᖅᑎᑦᑎᔩ, ᐊᐱᖅᑯᑎᒋᔭᕋ, ᐅᖃᖅᑏ, ᓯᕗᓪᓕᖅᑎ ᖃᐅᔨᒪᕚ ᑕᐃᒃᑯᐊ ᑮᓇᐅᔭᐃᑦ ᐊᓂᕙᓪᓕᐊᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓅᖓᐅᔪᑦ ᓂᖏᖅᑕᓂᒃᑯᑦ, ᖃᑦᓯᑖᓚᒥᒃ ᐅᑎᖅᑎᑦᑎᕕᐅᕙᑉᐱᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐱᖁᑎᑦᑎᓐᓂᒃ ᑮᓇᐅᔭᓕᐊᕆᔭᐅᔪᑦ 
ᓂᖏᖅᑕᖃᑦᑕᖅᑐᒍᑦ.  

ᐱᑎᑕᐅᖃᑦᑕᖏᑦᑎᐊᕐᒪᕆᑦᑐᒍ ᒫᓐᓇ ᐊᑕᐅᓯᕐᒥᒃ ᐅᔭᕋᓐᓂᐊᕐᕕᒻᒥᒃ ᒪᑐᐃᖓᔪᖃᒻᒪᑦ ᑮᓇᐅᔾᔭᔅᓴᑦᑐᑦ 
ᐊᓯᐅᔨᓗᐊᕌᓗᓐᖏᑦᑐᒋᑦ ᑭᓯᐊᓂ ᐱᕕᒃᓴᖃᕐᓂᖅ ᑕᒪᐅᓇᑐᐃᓐᓇᖅ ᑕᐃᒃᑯᐊ ᑮᓇᐅᔭᐃᑦ ᐱᔭᐅᔪᑦ 
ᐅᔭᕋᓐᓂᐊᕐᓂᕐᒧᑦ, ᐅᖅᓱᐊᓗᒻᒧᓪᓗ ᐅᖓᑖᓃᓂᐊᖅᑐᔅᓴᐅᖃᑦᑕᖅᑐᑦ ᑲᓇᑕᐅᑉ ᒐᕙᒃᑯᖏᓐᓂᒃ ᐋᑐᕚᒥ 
ᑐᓂᔭᐅᖃᑦᑕᖅᑐᓂᒃ. ᐊᖏᔪᐊᓗᒻᒥᒃ ᐱᖁᑎᔅᓴᖃᕋᑦᑕ.  
 
ᓂᕆᐅᑦᑎᐊᕈᒪᒐᓗᐊᖅᑐᖓ ᓯᕗᒧᐊᑦᑎᐊᖁᓪᓗᒋᑦ ᑖᒃᑯᐊ ᑕᐃᒪᓐᓇᐃᓕᖁᓇᒋᑦ. ᓇᒻᒥᓂᖅ 
ᑮᓇᐅᔭᓕᐅᕈᓐᓇᖅᓯᖁᓪᓗᑕ ᐋᑐᕚᒥᐅᑦ ᑕᑎᖃᖐᓐᓇᕐᓗᑕ ᐊᕐᕌᒍᑕᒫᕌᓗᒃ ᑮᓇᐅᔭᖅᑐᕈᑎᔅᓴᑲᓐᓂᕐᓂᒃ 
ᐱᓕᕆᔾᔪᑎᔅᓴᑎᓐᓄᑦ ᐊᐅᓚᑦᑎᔾᔪᑎᐅᓂᐊᖅᑐᓂᒃ.  
 
ᓂᕆᐅᑦᑎᐊᕈᒪᒐᓗᐊᖅᑐᖓ ᒐᕙᒪᒃᑰᓗᑕ ᐅᕙᒎᓗᑕ ᓯᕗᒧᐊᑦᑎᐊᕈᓐᓇᖁᓪᓗᑕ ᐅᓪᓗᒥ ᑕᒪᓐᓇ 
ᓂᓐᖓᓐᓇᕈᓘᔭᖃᑦᑕᖅᓯᒻᒪᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒥᒃ, Mr. Premier. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᐊᐱᖅᑯᑦ 306 - 2(4): ᐃᒡᓗᒃᓴᐃᑦ ᖃᓄᐃᓕᖓᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑑᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ. ᐃᑉᐸᔅᓵᓂ 
ᐅᖃᓚᐅᖅᑑᒐᓗᐊᖅ ᑭᐅᔾᔪᑎᔅᓴᖃᕈᓐᓃᖅᑐᖓᓕ, ᑭᐅᒌᓚᐅᕐᕋᒪ. ᑭᓯᐊᓂ ᐊᐱᖅᑯᑎᑕᖃᓕᕐᒥᒻᒪᑦ ᓱᓕ ᓄᑖᒥᒃ, 
ᒥᓂᔅᑕ ᑭᐅᓚᐅᖏᑕᖏᓐᓂᒃ.  
 
ᒥᓂᔅᑕᖃᐃ ᑖᓐᓇ ᐅᕗᖓ ᐃᓪᓗᒧᑦ ᖃᐅᔨᑎᐊᒃᑲᓐᓂᕈᓐᓇᖅᐹᑎᒍᑦ ᓄᑖᖑᔪᓂᒃ ᓇᓂᓪᓚᑦᑖᖅ ᐊᒻᒪᓗ 
ᖃᓄᐃᓕᖓᓕᕐᒪᖔᑕ ᑖᒃᑯᐊ ᐱᖁᑎᐊᓗᐃᑦ, ᐃᓪᓗᒃᓵᓗᐃᑦ ᑕᐃᑲᓂ ᐅᑕᖅᑭᓚᐅᖅᑑᒐᓗᐊᑦ ᓄᓇᕗᒻᒧᑦ 
ᐊᐅᓚᖅᑎᑕᐅᔭᕆᐊᔅᓴᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ ᑭᐅᑎᓐᓂᐊᖅᑲᒋᑦ ᓇᓕᐊᓐᓂᒃ 
ᐊᐱᖅᑯᑎᒋᕋᑖᖅᑕᖏᓐᓂᒃ ᑭᐅᔪᒪᓐᓂᕈᕕᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᑕᐅᓇᓂ ᒫᑐᕆᐊᒦᑦᑐᐃᑦ ᓱᓕ ᑕᐅᓇᓃᑦᑐᐃᓐ. 
ᑎᑎᕋᖅᐸᓪᓕᐊᓯᒪᔪᒍᑦ ᓇᒧᑦ ᖃᖓᑦᑕᖅᑎᒋᐊᖃᕋᔭᒻᒪᖔᑦᑎᒍᑦ ᐊᒻᒪ ᖃᖓᒃᑯᑦ ᐊᒻᒪ ᓇᓪᓕᐊᒃ ᑐᐊᕕᓐᓇᑐᒃᑯᑦ 
ᓄᓇᓕᓐᓅᕆᐊᖃᒻᒪᖔᑕ. ᑕᐃᒃᑯᐊ ᐅᖃᐅᓯᕆᑉᐸᒋᑦ ᓱᓕ ᑕᐅᓇᓃᑦᑐᐃᑦ ᑭᓯᐊᓂ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ 
ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᖅᖢᒍ ᒥᓂᔅᑕ. ᑭᓯᐊᓂ ᐆᒥᖓ ᖃᐅᔨᒪᖁᔨᓪᓗᖓ ᑕᐃᒃᑯᐊ ᑐᓴᐅᒪᔭᒃᑲᓕ ᑕᐃᒃᑯᐊ 
materials 45 ᐅᖓᑖᓃᑦᑐᖅ truck loads, Ontario-ᒨᖓᐅᔾᔭᐅᓯᒪᓕᕐᒪᑕ.  
 
ᐅᓇ ᐊᐱᖅᑯᑎᒋᓇᓱᐊᖅᑕᕋ, ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓚᐅᖅᐹᑦ, ᑳᓐᑐᕌᑦᑎᑦᑎᓚᐅᖅᐹᑦ 
ᐱᒃᑯᓯᐅᕐᔪᐊᖅᑕᐅᓐᖏᓪᖢᒍ ᑖᒃᑯᓄᖓ (materials)ᓐᓄᑦ. ᑕᐃᒪᐃᓐᓂᖅᐸᑦ, ᑭᓇᒧᑦ ᑖᓐᓇ ᑐᓂᔾᔪᑕᐅᓚᐅᖅᐸ 
ᐊᒻᒪᓗ ᖃᓄᖅ ᐊᖏᑎᒋᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᔅᓴᐃᓐᓇᖅ ᐱᓕᕆᒐᓱᐊᖃᑦᑕᕋᑦᑕ ᖃᓄᖅ ᑕᒪᒃᑯᐊ 
ᑳᓐᑐᕌᑦᑕᐅᒍᓐᓇᕐᒪᖔᑕ ᐊᐱᖁᔭᕐᔪᐊᖅ ᐱᓪᓗᒋᑦ. ᑖᓐᓇ ᐱᔭᐅᓚᐅᖅᑐᖅ ᑕᐃᒃᑯᓄᖓ ᐋᖅᑭᔭᒃᑯᓐᓄᑦ ᑕᒪᓐᓇ 
ᐴᖅᑲᐃᓂᐅᔪᖅ ᐃᓪᓗᑦᓴᓂᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᐅᖃᐅᓯᖃᖅᑎᓪᓗᖓ ᐋᓐᑎᐅᕆᐅᒦᑦᑐᕉᖅ ᑳᓐᑐᕌᑦᑕᐅᓯᒪᓕᕐᒪᑦ 
ᑕᐃᒃᑯᐊᓗ ᐃᒡᓗᒃᓴᐃᑦ ᓇᒧᓐᖓᐅᔭᕆᐊᖃᕐᓂᖏᑦ ᒪᓕᑦᖢᒋᑦ ᐊᒡᒍᖅᑐᖅᑕᐅᓂᐊᕐᒪᑕ. ᑖᓐᓇ 
ᐊᐱᖅᑯᑎᒋᒃᑲᓂᕐᓂᐊᖅᑕᕋ.  
 
ᑕᒪᑐᒪᓂ ᐱᓇᓱᐊᕈᓯᕐᒥᑦ ᒥᓂᔅᑕ ᐊᖏᓚᐅᖅᓯᒪᖕᒪᑦ ᖃᐃᑦᑎᓂᐊᕐᓂᕋᖅᖢᓂ ᐊᒻᒪᓗ ᐊᑯᓚᐃᑦᑐᒃᑯᑦ 
ᐅᓂᒃᑳᖃᑦᑕᕐᓂᐊᖅᖢᓂ ᖃᓄᐃᓕᖓᓕᕐᒪᖔᑦ ᓄᓇᓖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦᑕ ᓴᓇᔭᐅᓂᐊᕐᓂᖏᑦ. 
 
ᑭᕙᓪᓕᕐᒧᓪᓕ ᑐᕌᖓᔪᖅ ᖃᖓ ᑐᓴᓛᕋᑦᑎᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᑎᑎᕋᖅᑕᐅᓯᒪᕙᒌᓕᑐᐊᖅᐸᑕ ᐃᒻᒪᖃ 
ᑕᖅᑭᑎᓐᓂ ᓄᓐᖑᐊᓂ ᐅᕝᕙ ᑕᖅᑭᒋᓂᐊᖅᑕᖅᑕ ᐱᒋᐊᕐᖓᕐᓂᖓᓂ ᑐᑭᓯᐅᒪᒐᔭᖅᑐᒍᑦ ᑖᒃᑯᐊ 
ᖃᓄᐃᓕᖓᓪᓚᓕᒻᒪᖔᑕ ᒫᓐᓇ ᐱᓕᕆᐊᕆᔭᐅᖏᓐᓇᖅᓱᑎᒃ ᐊᒻᒪᓗ ᑖᒃᑯᐊ ᓄᓇᓕᓕᒫᑦ ᐅᖃᖃᑕᐅᒋᐊᖃᖅᑐᑎᒃ 
ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᑕᒪᓐᓇ ᐱᔭᕇᖅᑕᐅᓯᒪᔫᒥᓕᖅᐸᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᑭᓯᑎᒐᔭᖅᐸᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑕᒫᑦ ᑖᓐᓇ ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᑦᑎᖅᑎ ᒥᓂᔅᑕᖓᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᓴᖅᑮᖃᑦᑕᕐᒪᑦ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᖏᑦ, ᑭᓯᐊᓂ ᑖᒃᑯᐊ 
ᐃᓗᓕᖃᖃᓯᐅᑎᓯᓐᖏᑦᑐᑦ ᒐᕙᒪᒃᑯᑦ ᑎᒥᖁᑎᖏᑦᑕ ᑳᓐᑐᕌᑦᑎᑦᑎᖃᑦᑕᕐᓂᖏᑦ. 
 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᓴᖅᑭᑦᑎᔪᓐᓇᖅᐹ ᒪᑐᐃᖓᑦᑎᐊᖅᑐᓂᒃ ᐅᓂᒃᑳᖅᓯᒪᑦᑎᐊᖅᑐᓂᓪᓗ ᑭᒃᑯᑦ 
ᑳᓐᑐᕌᖃᕐᒪᖔᑦ ᑭᖑᓪᓕᕐᒥ ᒪᓕᒐᓕᐅᖅᑏᑦ ᑲᑎᒪᓕᖅᐸᑕ ᐊᒻᒪᓗ ᑖᒃᑯᐊ ᐅᓂᒃᑳᑦ ᐱᔾᔪᑎᖃᕐᓂᐊᕐᓗᑎᒃ 
ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᑖᖅᑎᑦᑎᒐᓱᓐᓂᖏᓐᓂᑦ, ᐴᖅᑲᐃᓂᐊᖅᑎᓪᓗᒋᑦ ᐊᐅᓪᓚᖅᑐᒃᓴᓂᓪᓗ ᑲᒪᓂᐊᖅᑐᑦ 
ᐱᔾᔪᑎᒋᓗᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑎᑎᕋᖅᓯᒪᔪᓂᒃ ᐊᓚᒃᑲᐃᕕᒋᒐᔭᖅᑲᒃᑲ 
ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, 
ᒥᔅᑕ ᐲᑕᓴᓐ. 
 
ᐊᐱᖅᑯᑦ 307 - 2(4): ᐅᖅᓱᐊᓘᑉ ᐊᑭᑦᑐᕆᐊᕐᓂᖓᑕ ᐊᑦᑐᐃᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ ᓄᓇᓕᓐᓄᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎ ᐱᓕᕆᕝᕕᖓᓐᓄᑦ.  
 
ᐅᖃᖅᑏ, ᐊᑦᑑᕙ 22-ᖑᑎᓪᓗᒍ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᕐᓂᐊᕐᓂᕋᖅᑕᐅᓚᐅᖅᓯᒪᒻᒪᑕ ᐊᒻᒪᓗ ᑖᒃᑯᐊ 
ᓄᑖᑦ ᐊᑭᖏᑦ ᒐᕙᒪᒃᑯᑦ ᐅᖅᓱᐊᓗᓕᕆᓂᕐᒧᑦ ᓱᕐᕋᓗᐊᔾᔭᐃᒃᑯᑎᖏᑦᑎᒎᖅᑎᑕᐅᔾᔮᓐᖏᓐᓂᕋᖅᖢᓂᒋᑦ ᑕᒪᑐᒪᓂ 
ᐊᕐᕌᒍᖏᓐᓂᑦ. ᐊᒻᒪᓗ ᑕᐃᒃᑯᐊ ᑲᐃᕙᑦᑐᓄᑦ ᑮᓇᐅᔭᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓚᐅᖅᓯᒪᒻᒪᑕ 2004-06-ᒥᓗ. 
ᐅᓇ ᐊᐱᖅᑯᑎᒋᔭᕋ: ᑕᐃᒃᑯᐊ ᑲᐃᕙᑦᑐᑦ ᑮᓇᐅᔭᑦ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐹ, 
ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐸᑦ ᖃᖓ ᐱᖁᔭᒃᓴᖅ ᓴᖅᑭᑕᐅᓛᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᒃ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᓐᓇ ᑲᑎᒪᔨᐅᖃᑎᒐ ᐅᖃᑦᓯᐊᖅᑐᖅ. 
ᑕᐃᓐᓇ (revolving fund) ᑕᒫᓂ $110-ᒥᓕᐊᓃᓚᐅᖅᑐᓂ $150-ᒥᓕᐊᒧᑦ ᑎᑭᑕᐅᓚᐅᕐᒪᑦ 
ᐅᖓᑕᐅᔾᔭᐅᔭᕆᐊᖃᓐᖏᑦᑐᓂᓗ. ᑕᒪᓐᓇ ᐱᓕᕆᐊᖑᔫᒐᓗᐊᖅ ᐊᒻᒪᓗ ᓱᓕ ᑐᓴᕐᕕᒋᒃᑲᓂᕐᓂᐊᕋᑦᑎᒍ ᑕᐃᒃᑯᐊ 
(PPD)ᒃᑯᑦ. ᑕᒪᓐᓇ ᐃᓚᒋᐊᕆᐊᖃᕐᓂᐊᕐᒪᖔᑦ ᐅᕝᕙᓘᕝᕙ ᓈᒪᖕᓂᐊᕐᒪᖔᑦ. ᑐᑭᓯᓇᓱᑦᑎᐊᕐᓂᐊᕆᕗᖓ ᑖᒃᑯᐊ 
ᑐᓴᑦᑎᐊᕆᐊᖃᕐᓂᐊᕐᒪᑕ ᑖᔅᓱᒪ ᒥᒃᓵᓄᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑖ. ᐄ, ᓂᕆᐅᒃᐳᒍᑦ ᑖᒃᑯᓂᖓ ᑐᓴᒐᒃᓴᐃᑦ ᑕᕝᕙᓂᑦᓴᐃᓐᓇᖅ 
ᑐᓴᓚᐅᖅᓯᒪᔪᒍᑦ 10 ᓴᓐᔅ ᖃᓪᓗᑎ ᐊᑕᐅᓯᖅ ᒑᓴᓖᓄᑦ ᐊᑭᑦᑐᕆᐊᕐᓂᐊᕐᓂᕋᖅᑕᐅᓪᓗᑎᒃ ᐊᒻᒪᓗ 20 ᓴᓐᔅ 
ᖃᓪᓗᑎ ᖃᖓᑕᓲᑉ ᐅᖅᓱᐊᓗᖏᓐᓄᑦ ᐊᒻᒪᓗ ᐅᖃᓚᐅᕆᓪᓗᑎᒃ ᑲᓇᑕᒥᐅᑕᐅᖃᑎᕗᒡᒎᖅ ᒪᓕᑐᐃᓐᓇᖅᖢᑎᒃᑯᑦ 
ᐅᖅᓱᐊᓗᐃᑦ ᐊᑭᑦᑐᕆᐊᖅᓯᒪᔪᑦ ᐊᒻᒪᓗ ᑐᓴᓚᐅᕆᓪᓗᑕ ᖃᖓᑕᓲᖅᑎᒡᒎᖅ ᖃᖓᑦᑕᐅᑎᖏᑦ 
ᐊᑭᑦᑐᕆᐊᖅᑕᐅᓂᐊᕐᒪᑕ.  
 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐅᓄᖅᑐᐊᓗᖕᓂᑦ ᖃᖓᑦᑕᐅᓯᖅᓯᖃᑦᑕᖅᑐᑦ ᐊᕐᕌᒍᑕᒫᑦ ᒪᑯᓄᖓ 
ᐋᓐᓂᐊᕕᓕᐊᕆᐊᖃᖅᑐᓄᑦ ᐊᓯᖏᓐᓄᓪᓗ ᐊᒻᒪᓗ ᒥᓂᔅᑕᖃᐃ ᐅᕙᑦᑎᓐᓄᑦ ᑐᓴᖅᑎᑦᑎᔪᓐᓇᖅᐸ ᐃᓐᓇ  

ᐋᓐᓂᐊᖃᕐᓇᖏᑦᑐᓕᕆᔨ 30 ᑕᐅᓴᓂᒃ ᖃᖓᑦᑕᐅᓯᖅᓯᓂᕋᓚᐅᕐᒪᑦ. ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ ᖃᓄᖅ 
ᑕᒪᓐᓇ ᐊᒃᑐᐃᓂᖃᕐᓂᐊᕐᒪᖔᑦ ᓄᓇᕘᕗ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᒥᐊᓇᖅ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᑕᒪᓐᓇᐃᓛᒃ ᓂᕆᐅᓇᐃᓐᓇᖃᑦᑕᓕᕐᒪᑦ 
ᐊᑭᑦᑐᕐᓂᐊᕐᓂᖓ ᐊᒻᒪ ᓄᓇᓕᖕᓄᐊᖃᑦᑕᕋᒪ ᐊᔾᔨᒌᖏᑦᑐᓄᑦ ᐅᖃᐅᔾᔭᐅᕙᒌᖅᐸᒃᓱᖓ, ᐄ, ᖃᑯᒍᓕ 
ᐊᑭᑦᑐᕐᓂᐊᓕᕆᕙ. ᐃᓚᖏᑦ ᖃᐅᔨᒪᕙᒌᖃᑦᑕᖅᑑᔭᖅᑐᑦ.  
 
ᑕᒪᓐᓇᐃᓛᒃ ᐱᔾᔪᑎᒋᓪᓗᒍ, ᒫᓐᓇ ᐊᐅᔭᐅᖅᑲᐅᔪᖅ ᐊᑭᑦᑐᖅᑐᒻᒪᕆᐊᓘᖅᑲᐅᖕᒥᖕᒪ ᑕᐃᓐᓇ 
ᖃᑦᑕᐅᔭᐅᓂᕋᖅᑕᐅᔪᖅ ᑕᒫᓂᓗᓐᓃᑦ 90 ᑖᓚᔅ-ᒦᓕᕐᒪᑦ. ᑕᐃᒪᓐᓇᐃᑎᓪᓗᒍ ᐅᕙᒍᑦ ᐱᑯᒃᓴᖃᓗᐊᕌᓗᖕᓇᑕ ᑖᒃᑯᐊ 
PPD-ᑯᑦ CGS-ᑯᑦ ᐊᒻᒪᓗ ᑕᒪᓐᓇ ᑐᓂᔾᔪᑎᒋᖃᑦᑕᕋᑦᑎᒍᑦ ᑖᒃᑯᓄᖓ FMB-ᑯᓐᓄᑦ ᐊᒻᒪᓗ ᑕᐃᒃᑯᐊ FMB-ᑯᑦ 
ᐊᑭᖓᓂᒃ ᐋᖅᑭᕐᒃᓱᐃᖃᑎᒋᓕᖅᓱᑎᒍᑦ ᐱᖃᑦᑕᕋᑦᑎᒍᑦ. 
 
ᑭᓯᐊᓂ ᒫᓐᓇ ᓇᓗᒐᒪ ᖃᓄᖅ ᓄᓇᕗᒻᒥᐅᑦ ᓱᓇ ᐊᑭᑦᑐᕐᓂᐊᕐᒪᖔᑕ. ᑖᓐᓇ ᑭᐅᔪᓐᓇᖏᓐᓇᒃᑯ. 
ᓂᕆᐅᓇᕆᕗᖃᐃ ᐊᑭᑦᑐᕐᓂᐊᖅᑐᑦ ᑕᐃᒪᓐᓇ ᐅᖃᖅᑲᐅᖕᒪᑦ ᑕᐃᒃᑯᐊ ᖃᖓᑕᓲᓕᕆᔨᒃᑯᑦ 
ᐊᑭᑦᑐᖅᐸᓪᓕᐊᓂᐊᕐᓂᕋᕐᒥᖕᒪᑕ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᐃᑦᑐᓂᒃ 
ᑐᓴᖅᑎᑕᐅᒐᑦᑕ.  
 
ᑖᓐᓇ ᒥᓂᔅᑕ ᐅᖃᖅᑲᐅᖕᒥᖕᒪᑦ ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑐᒃᓴᐃᑦ ᑭᓲᖕᒪᖔᑦ ᓇᓗᒐᓗᐊᖅᑐᖓ. ᑭᓯᐊᓂ 96 
ᑖᓚᑐᓕᓚᐅᕐᒪᑕ ᖃᑦᑕᐅᔭᖅ ᐊᑕᐅᓯᖅ ᐊᕐᕌᒍ ᒪᕐᕉᒃ 50 ᑖᓚᑐᓚᐅᖅᑎᓪᓗᒋᑦ. ᑖᔅᓱᒧᖓ ᒥᓂᔅᑕᒧᑦ ᐊᐱᕆᔪᒪᔪᖓ 
ᑖᒃᑯᐊ ᓄᓇᕗᑦ ᓄᓇᕗᒥ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᐊᖅᑎᓪᓗᒋᑦ. ᐊᑭᓕᖅᓯᔪᓐᓇᐃᓪᓕᓂᐊᓕᖅᑐᓖᒃᑯᐊ 
ᑕᖅᑲᒃᑯᐊ ᐱᔅᓂᓰᑦ ᐊᑭᑐᒃᓴᓗᐊᕐᓂᑯᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓛᒃ ᑖᓐᓇ ᐊᑭᑦᑐᕆᐊᓚᐅᖅᐳᖅ ᓄᕚᒻᐸ 1ᖑᓕᕐᒪᑦ 
ᐃᑉᐸᒃᓴᖅ. ᐊᒻᒪ ᓯᕗᓪᓕᖅᐹᒻᒪᕆᖕᒦᓛᒃ ᐃᓕᔅᓯᓐᓂᑦ ᑐᓴᖃᑦᑕᖅᑎᓪᓗᑕ ᑖᒃᑯᐊ ᑲᑎᒪᔨᐅᖃᑎᕗᑦ ᐊᑭᐊᓃᑦᑐᑦ 
ᐃᓱᐃᒍᓱᓚᐅᕐᒪᑕ ᐊᑭᑦᑐᕐᓂᐊᓕᕌᖓᑦ ᓲᕐᓗ ᖃᑉᓰᓐᓇᑯᓗᖕᓂᒃ ᐅᑉᓗᓂ ᖃᔅᓰᓐᓇᑯᓗᖕᓂᒃ 
ᑐᓂᓯᖃᑦᑕᕐᓂᕋᖅᑕᐅᓚᐅᕋᑦᑕ. ᒫᓐᓇᓕ ᐃᒪᓐᓇᐃᓚᐅᕐᒪᑦ ᐊᑕᐅᓯᕐᒥᓪᓘᕝᕙᑭᐊᖅ ᓴᓇᑦᑕᐃᓕᒥ 
ᖃᐅᔨᑎᑦᓯᕙᒌᓚᐅᕋᑦᑕ ᓯᕗᓂᐊᓂ. 
 
ᐊᒻᒪᓗ ᑕᐃᒃᑯᐊ ᐊᑭᖏᑦ ᑕᐃᒪᓐᓇᐃᒃᑲᓗᐊᖅᑎᓪᓗᒋᑦ ᓲᕐᓗ 10 ᓴᓐᔅ ᒐᓴᓖᑦ ᐊᑭᑦᑐᓚᐅᕐᒪᑦ ᐊᒻᒪ ᑕᐃᓐᓇ 20 
ᓴᓐᔅ-ᖑᓪᓗᓂ ᑕᒪᒃᑯᓄᖓ ᑎᖕᒥᓲᓄᑦ ᖃᖓᑕᔫᓄᑦ. ᑕᐃᓐᓇᓕ ᐃᒡᓗᓄᑦ ᐊᑐᖅᑕᐅᓂᐊᖅᑐᖅ ᓱᖁᓯᓚᐅᖏᒻᒪᑦ ᐊᒻᒪ 
ᑖᒃᑯᐊ ᐊᑭᑦᑐᕋᓗᐊᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᐃᑲᔫᑎᒃᓴᖃᕐᓂᐊᕐᒪᑕ ᐃᓗᐊᓂ ᑕᐃᒪᓐᓇ ᐊᑭᖃᕈᓐᓇᓚᐅᖅᐳᑦ 
ᐊᑭᑐᒃᑲᓐᓂᕋᔭᕐᓂᖅᓵᓘᓇᔭᓚᐅᖅᑑᒐᓗᐊᑦ ᒐᕙᒪᒃᑯᑦ ᐃᑲᔪᓚᐅᖏᑉᐸᑕ ᑭᓯᐊᓂ ᐃᑲᔪᕐᓂᖃᓚᐅᕐᒥᖕᒪᑕ ᑕᒡᕘᓇ 
ᐃᑲᔪᖅᔪᐊᕐᓂᖃᕐᓂᐊᕆᕗᖅ. 
 
ᑐᓴᖃᑦᑕᖅᑐᖓ ᐃᓛᒃ ᓂᕕᐅᖕᒪᕆᒃᑐᑦ ᐊᒻᒪ ᓱᓇᑐᐃᓐᓇᖅ ᐊᑭᑦᑐᕐᓂᐅᔭᖅᑎᓪᓗᒋᑦ ᖁᒃᓴᓇᕐᒪᑦ.  

ᖃᓄᒃᑲᓐᓃᕈᑎᔅᓴᕐᒥᒃ ᐱᑕᖃᓗᐊᖏᓐᓇᒪ ᐊᐃᑦᑖᖑᒐᓗᐊᖅ. ᑕᐃᒃᑯᐊᓕ ᐊᖑᓇᓱᒃᑎᐅᖃᑦᑕᓂᐊᖅᑐᓐ rebate-
ᖃᖃᑦᑕᓂᐊᕐᒪᑕ ᐅᖅᓱᐊᓗᒻᒧᑦ, ᒑᓴᓖᒧᑦ. ᑕᕝᕘᓇ ᐃᑲᔪᖅᑕᐅᓂᐊᖅᑐᒐᓗᐃᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  
 
ᑭᖑᓪᓕᖅᐹᑦᑎᐊᕐᒥᒃ ᐃᓚᓗᒍ. ᐅᖅᓱᐊᓗᒃᑐᑐᖅᔪᐊᒻᒪᕆᐊᓘᒐᑦᑕ ᐃᓘᓇᑕ, ᐃᒡᓗᑎᓐᓄᑦ, ᑎᓴᒪᓕᓐᓄᑦ, 
ᓄᓇᓯᐅᑎᓄᑦ, ᐊᖁᓐᖏᑦᑑᔪᓐᓇᕋᓗᐊᖅᑐᒍᑦ ᑭᓯᐊᓂ ᐃᓪᓗᖃᕋᑦᑕ ᐊᑭᓕᖅᓱᕐᓗᑎᒃᑯ ᑭᓯᐊᓂ ᐅᖅᓱᐊᓗᐃᓐ 
ᐊᒻᒪᓗ ᐊᐅᓚᐅᑎᖃᕝᕖᑦ ᑕᐃᒃᑯᐊ ᐆᒪᖅᑯᑎᓕᕇᔨᑦ ᑕᐃᒃᑯ ᐊᑭᓕᖅᓱᕆᐊᖃᕆᓪᓗᑎᒃᑯ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᔪᖅ ᐊᑭᓪᓕᒋᐊᕈᑎᓂᒃ ᐱᑕᖃᕐᓂᐊᖅᓯᒪᓪᓗᑎᒃ ᑮᓇᐅᔭᓂᒃ ᑎᒍᓯᑉᐸᑕ ᑖᒃᑯᓂᖓ 
ᑭᓯᐊᓂ ᑎᒍᓯᕕᐅᔪᓄᑦ ᐊᑭᓕᖅᑕᐅᓗᑎᐅᔭᕆᐊᖃᓲᖑᒻᒪᓐ. ᐊᒃᑐᐃᓂᐅᓴᑐᐃᓐᓇᖅᑐᖅ ᑭᓱᓗᒃᑖᓂᒃ 
ᓴᖅᔮᖅᑎᑕᐅᔪᓂᒃ. ᑕᐃᒪ ᖃᓄᖅᑑᕈᑎᒋᔭᕆᐊᖃᓕᖅᑕᕗᑦ. 
 
ᒥᓂᔅᑕᖃᐃ, ᑖᓐᓇ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᐅᖅᐸᓕᐊᒻᒪᖔᖅ ᐅᖅᓱᐊᓗᓕᕆᔩᑦ 
ᐃᖅᑲᓇᐃᔭᖃᑎᖃᕈᓐᓇᓂᐊᕐᒪᑕ ᑮᓇᐅᔭᓕᕆᔨᒃᑯᓐᓂᑦ ᐊᑐᓕᖅᑎᑦᑎᓗᑎᓪᓗ ᓄᑖᑦ ᐅᖅᓱᐃᑦ ᐊᑭᖏᑕ 
ᐊᑭᑦᑐᓗᐊᔾᔭᐃᒃᑯᑎᖏᓐᓂᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒥᒃ, ᐅᖅᓱᐊᓗᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐸᕐᓇᒐᓱᒃᑐᒻᒪᕆᐅᒐᓗᐊᖅᑐᒍᓐ, 
ᐃᑉᐱᒍᓱᒃᑲᑕᑦᑕᐅᖅ ᐊᒻᒪ ᐅᕙᖓᑦᑕᐅᖅ ᓄᓇᕗᒻᒥᐅᖃᑕᐅᑎᓪᓗᖓ ᐊᑭᓖᖃᑦᑕᕐᒥᒐᒪ ᑕᒪᒃᑯᓂᖓ, ᐃᓕᒃᓯᑐᑦᓯᐊᖅ 
ᐃᑉᐱᒍᓱᒃᑐᒍᓐ.  
 
ᑕᐃᓐᓇ ᐅᖃᐅᓯᕆᔭᖓ ᓂᓪᓕᐅᑎᒋᓵᑕᖓ ᒥᒃᓵᓄᑦ ᑲᑎᒪᔨᐅᖃᑎᒪ, Hedging Policy-ᓂᕋᖅᑕᐅᔪᖅ ᑕᒪᓐᓇ 
ᕿᒥᕐᕈᓚᐅᕋᓗᐊᖅᖢᑎᒍ ᐊᒻᒪᓗ ᓱᓕ ᐱᓕᕆᐊᖑᒃᑲᓂᖅᑎᓪᓗᒍ ᓴᖅᑭᑲᓐᓂᕐᓂᐊᕋᓱᒋᔭᕋᓗᐊᕐᕋ ᓯᕗᓂᒃᑎᓐᓂ 
ᖃᐃᔪᒥ. ᒫᓐᓇ ᐅᑭᐅᖅ ᐊᑐᕐᓂᖅ ᐊᔪᓐᓂᐊᕐᕋᑦᑎᒍ ᐃᓕᑲᐅᑎᒋᓚᐅᖏᓇᑦᑎᒍ. ᑭᓯᐊᓂ ᐅᖃᐅᑎᔪᒪᔭᕋ, 
ᓇᓗᓇᐃᖅᑎᐊᕈᒪᓪᓗ ᓱᓕ ᕿᒥᕐᕈᔭᐅᒻᒪᑦ. ᑖᒃᑯᐊ Finance Department-ᑯᓐᓃᖔᖅᖢᓂ ᑕᐃᓐᓇ Hedging 
Policy. ᐱᐅᔪᓐᓇᖅᑐᓂᓗ, ᐱᐅᓗᐊᕈᓐᓇᖏᑦᖢᓂᓘᒻᒪᓐ ᐱᔭᕆᐊᑐᔫᔪᖅ.  
 
ᐱᔭᕆᐊᑐᓂᖓ ᑕᐃᒪ ᑕᑯᒃᓴᕈᕈᒫᖅᐳᖅ ᐃᓕᒃᓯᓐᓄᑦ ᑕᑯᒃᓴᐅᑕᐃᓐᓇᖅᑲᐅᒐᓗᐊᖅ, ᐊᖏᖅᑕᐅᑕᐃᓐᓇᖅᐸᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 308 - 2(4): ᑐᐊᐸᒃᓴᐃᑦ ᐊᒥᒐᕐᓂᖏᑦ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑏᑦ 
ᒥᓂᔅᑕᖓᓐᓄᑦ. 
 
ᐅᖃᖅᑏ, ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᒥᓂᔅᑕᐅᖃᑎᖏᓐ ᖁᓪᓗᖅᑑᒧᑦ 
ᐳᓛᕆᐊᕈᓐᓇᓚᐅᖅᓯᒪᒻᒪᑕ ᑕᒪᑐᒪᓂ September-ᖑᓚᐅᖅᑐᒥ.  

ᓄᓇᑦᑎᓐᓂ ᑐᐊᐸᑭᑦᑐᖅᔪᐊᕐᒪᕆᐊᓘᔪᒍᑦ ᐊᒻᒪᓗ ᒥᓂᔅᑕ ᖃᐅᔨᒪᔪᒃᓴᐅᔪᖅ ᑕᒪᑐᒪᓂ ᒪᖁᑦᑐᖅᔪᐊᕐᒪᕆᐊᓘᒻᒪᓐ 
ᖄᒥᓚᐅᖅᓯᒪᔪᑦ ᐊᖅᑯᑎᑦᑕᓗ ᐃᓚᖏᓐ ᐱᖃᕈᓐᓃᖅᖢᑎᒃ.  
 
ᕼᐋᒻᓚᒃᑯᑦᑕᐅᖅ ᑐᐊᐸᓕᐅᕈᑎᒥᒃ ᐱᔭᕆᐊᓖᑦ ᐊᒻᒪ ᖄᑦᑎᑎᔾᔪᑎᒥᒃ. ᑖᓐᓇᖃᐃ ᒥᓂᔅᑕ ᐅᕙᓐᓄᑦ 
ᓇᓗᓇᐃᖅᓯᒍᓐᓇᖅᐳᖅ ᖃᓄᖅ ᖁᓪᓗᖅᑐᖅ ᑕᒪᒃᑯᓄᖓ ᐃᑲᔪᖅᑕᐃᒍᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᖔ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑕᐃᓐᓇ ᑲᑎᒪᔨᐅᖃᑎᒐ 
ᐊᐱᖅᓱᖅᑐᖅ.  
 
ᓄᓇᖓᓃᓚᐅᕐᕋᑦᑕᐃᓛᒃ ᖁᔭᓐᓇᒦᖅᐸᕋ ᐊᒻᒪ ᑐᓐᖓᓱᒃᑎᑕᐅᑦᓯᐊᓪᓚᕆᑦᓱᑕ ᑐᓐᖓᓱᒃᑎᑕᐅᓯᒪᒐᑦᑕ ᑕᐃᒃᑯᐊ 
ᐆᓂᒃᑕᓘᒃᑖᕗᑦ ᖁᕕᐊᓇᖅᐸᓚᐅᕐᒪᑕ ᐳᐃᒍᓐᓇ ᖏᑦᑐᓐ. ᑕᒪᓐᓇ ᓯᐅᕋᖅᑕᕐᓂᖅ, ᓯᐅᕋᓕᕆᓂᖅ ᐃᓛᒃ ᐃᓚᖏᓐᓄᑦ 
ᐊᒥᒐᓪᓚᒻᒪᑦ ᓄᓇᓕᓐᓄᑦ. ᑕᐃᓐᓇ ᑲᑎᒪᔨᐅᖃᑎᒐ ᓂᓪᓕᓵᖅᑐᖅ ᓄᓇᓕᐊ ᐃᓗᐊᓃᖃᑕᐅᑉᓗᓂ ᑕᐃᒃᑯᐊ 
ᐊᒥᒐᒡᓴᖅᑐᓐ. ᐊᒃᓱᕈᖃᑦᑕᓕᖅᑐᑦ ᑐᐊᐸᓂᒃ ᑕᒪᒃᑯᓂᖓ ᓯᐅᕋᓂᓪᓗ ᑕᐃᑲᓃᖃᑕᐅᒻᒪᓐ. ᐊᒻᒪ ᑕᐃᓐᓇ 
ᐅᖃᐅᓯᕆᔭᖓ ᐄᓛᒃ, ᑕᐃᒪᓐᓇᐃᑦᑐᖅ ᖃᐅᔨᒪᔭᕋ ᐊᒻᒪᓗ ᕼᐋᒻᓚᒃᑯᓄᓪᓗ ᑕᐃᒃᑯᐊ CGS-ᑯᑦ ᑲᑐᔾᔨᖃᑎᒌᑦᖢᑎᒃ 
ᐋᖅᑭᒃᓱᐃᓇᓱᐊᖃᑦᑕᓚᐅᖅᑐᓐ, ᐋᖅᑭᒃᑕᐅᑉᓗᓂ.  
 
ᑭᓯᐊᓂ ᑕᐃᒪ, ᐃᒡᒐᒃᑲ ᐊᑎᐊᓪᓚᕐᓗᕆᓐ. ᑕᐃᒪ ᑕᒪᓐᓇ, ᐱᔾᔪᑎᕆᕝᓗᕈᐃᓛ ᐃᓚᖏᑦ ᓄᓇᓖᑦ 
ᐃᑲᔪᖅᑕᐅᓇᓱᐊᕐᓯᒪᔪᑦ ᐊᒻᒪ ᓇᒡᕚᕋᓱᐊᕐᓯᒪᕝᓗᑎᒃ ᑕᒪᒃᑯᓂᖓ ᓯᐅᕋᖅᑕᕐᕕᖕᓂ. ᐃᓚᖏᑦ ᐅᖓᓯᒃᑑᕝᓗᑎᑦ 
ᐃᓚᖏᑦ ᐅᖓᓯᓗᐊᙱᑦᑰᒐᓗᐃᑦ.  
 
ᑭᓯᐊᓂ ᖃᐅᔨᒋᐊᖅᑐᖃᓚᐅᕐᓯᒪᖕᒪᑦ ᖃᓄᖅ ᐊᑭᑐᑎᒋᓇᔭᕐᒪᖔᑦ ᓯᑲᐅᒃᑯᑦ ᐅᓯᑲᑦᑕᐅᑎᒃᑯ ᐊᒡᔭᑐᕐᓂᕐᒧᑦ, 
ᐊᑭᑐᔪᑲᒡᓚᐅᖕᒪᑦ. ᑖᓐᓇᓗ ᖃᐅᔨᔭᐅᕝᓗᓂ ᐱᔭᒃᓴᐅᖏᓪᓗᐊᓕᖅᑰᕐᒪᓐ ᐅᖓᑕᐅᔾᔨᓂᐊᕐᒪᑕ ᑕᒫᓂ 800 Cubic, 
$800 per cubic meter, ᑕᐃᒪᓐᓇ ᐊᑭᖃᕋᔭᕐᓱᓂ. ᑖᓐᓇ ᖃᐅᔨᓴᖅᑕᐅᔪᕕᓂᐊᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᒥᓂᔅᑕ ᖁᔭᓐᓇᒦᒃ. ᑕᐃᒪ 2007, 2008 ᑖᒃᑯᐊ 
ᓇᒻᒥᓂᖃᕐᓂᒧᑦ ᐸᕐᓇᐃᔭᐅᓯᒪᔪᑦ ᑖᒃᑯᓄᖓ ᒐᕙᒪᓕᓕᕆᔨᒃᑯᓐᓂ ᓄᓇᓕᓕᕆᔨᒃᑯᓐᓂᑦ. ᑖᓐᓇ 
ᓯᕗᓪᓕᕐᐸᐅᑎᑦᑎᓐᓃ ᐊᖅᑭᒃᑕᐅᔪ ᓯᐅᕋᖅᑕᕕᐅᔪᓄᑦ ᐱᓕᕆᐊᓂᑦ ᑖᓐᓇ ᖃᐅᔨᒪᒐᒪ $56,000 ᑮᓇᐅᔭᐃᑦ 
ᐸᕐᓇᐅᑎᖏᓐᓂ 2008, 2009 ᓯᐅᕋᖅᑕᓕᕆᓂᕐᒧᑦ ᐱᓕᕆᐊᓂ ᕿᑎᕐᒥᐅᓄᑦ.  
 
ᒥᓂᔅᑕ ᐅᖃᐅᔾᔨᔪᓐᓇᕐᐹ, ᖃᓄᖅ ᐊᖏᑎᒋᖕᒪᖔᑕ ᑮᓇᐅᔭᐃᑦ ᑐᓂᔭᐅᓂᐊᕐᒪᖔᑕ ᖁᕐᓗᖅᑐᒥᐅᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐃᕝᔭᕈᑕᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ CGS-ᒃᑯᑦ ᐱᓕᕆᓂᐊᖅᑐᒥᓐ 
ᓇᓗᓇᐃᖅᑐᐃᒐᓗᐃᓐ ᑖᓐᓇᒎᖅ ᓄᓇ Burnside Engineering Consulting Company, ᖃᐅᔨᓴᐃᓂᐊᓕᕐᒪ 
ᖁᕐᓗᖅᑰᒥᓐ. ᑕᒡᕙᓂᖃᐃ ᐅᑭᐅᒥ ᐱᒋᐊᖅᑲᐅᔪᖅ ᐊᐅᔭᖅ. ᐱᒋᐊᕐᑐᒃᓴᐅᔪᓐ ᐱᒋᐊᙱᓐᓂᕐᐸᑕ ᐊᕐᕌᒎᓂᐊᕐᐳᖅ.  
 
ᐊᒻᒪ, ᑭᓯᐊᓂ ᖃᐅᔨᓐᓇᕐᓂᐊᕆᕗᖅ ᖃᓄᖅ ᑮᓇᐅᔭᑦ ᑕᐃᑲᙵᑦ ᐊᖏᑎᒋᔪᑦ ᐲᕐᓂᐊᕐᒪᖔ ᑖᒃᑯᐊ ᖃᐅᔨᓴᐃᔩᑦ 
ᐊᑐᕈᒪᔭᖏᑦ ᖃᐅᑦᓯᐊᓂᒃᓯᒪᓕᕐᒥᑉᐸᑕ. ᑕᒪᓐᓇ ᑲᔪᓯᑦᓯᐊᖅᑑᒐᓗᐊᖅ ᐊᒻᒪ ᑖᓐᓇᒎᖅ ᐅᓂᒃᑲᐅᑎᐅᓂᐊᖅᑐᖅ ᐃᓛ 
Report, ᐱᐊᓂᖕᓂᐊᕐᓯᒪᔪᖅ ᑕᒡᕙᓂ ᐅᑭᐅᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᕐᓈᕐᓗ ᒥᓂᔅᑕ. ᑐᑭᓯᐊᒪᔪᖓ ᑖᓐᓇ ᒥᓂᔅᑕ ᐃᖅᑲᓇᐃᔭᕐᕕᖓ 
ᖃᐅᔨᓴᐃᖕᒪᑕ ᑕᒪᓐᓇ ᓯᐅᕋᖅᑕᓕᕆᓂᕐᒧᑦ ᑕᐃᒃᑯᐊ ᐱᖁᑏ ᓄᓇᓕᖓᓐᓂ ᐊᔾᔨᒌᙱᑦᑐᓂ.  
 
ᒥᓂᔅᑕ ᐅᖃᕈᓐᓇᕐᐹ, ᐅᓪᓗᒥ ᐅᕙᓐᓄᑦ ᖃᖓ ᓂᕆᐅᖕᒪᖔᑦ ᑕᒪᓐᓇ ᐱᐊᓂᒃᑕᐅᓂᐊᕐᒪᖔᑦ ᖃᐅᔨᓴᖅᑕᐅᓂ 
ᐊᒻᒪᓗ ᓴᖅᑭᑎᓪᓗᒋᑦ ᑕᒡᕙᓂ ᒪᓕᒐᓕᐅᕐᕕᐅ ᐃᒡᓗᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐃᕝᔭᒍᑕᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓂᖅᑕᕋᓗ ᓇᓂᖅᑭᐊᕐᓱᕐᕈ. (ᑐᓵᔨᒃᑯᑦ) ᑖᒃᑯᐊ 
ᓄᓇᕗᒧᑦ ᐸᕐᓇᐃᕌᓂᒃᓯᒪᓂᐊᖅᑐᑦ 2007-ᒥᑦ ᖃᐅᔨᓴᕈᑕᐅᓂᐊᖅᑐᑦ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 6 ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ ᒥᔅᑕ 
ᒪᑉᓴᓛᖅ. 
 
ᐊᐱᖅᑯᑦ 309 - 2(4): ᑐᓴᒐᒃᓴᖅ ᓇᓪᓕᐅᒃᑯᒫᓄᑦ ᐊᐅᓪᓚᐅᔾᔨᔨᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐅᐱᕐᖔᖑᓚᐅᖅᑐᖅ ᐃᒃᓯᕙᑎᒡᓗᑕ ᒪᓕᒐᓕᐅᖅᑎᐅᖃᑎᒪ ᐹᓇᐸᔅ ᐊᐱᖅᑯᑎᒋᓚᐅᖅᑕᖓᓂᒃ 
ᑐᑭᓯᒋᐊᒃᑲᓐᓂᐊᕐᔪᒍᒪᓪᓗᖓ. ᑕᒪᒃᑯᐊ ᐊᐅᓪᓚᕈᔾᔨᓵᖅᑐᓄᑦ ᐱᓕᕆᐊᖃᖅᑐᑦ ᓇᓪᓕᐅᒃᑯᒫᕈᑎᖏᓐᓂᒃ.  
 
ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ ᓇᓃᓕᕐᒪᖔᑦ ᐃᑲᔫᑎᓂᒃ ᐃᑲᔫᑎᒃᓴᓂᒃ ᓴᖅᑭᒃᑎᓯᒪᓕᕐᒪᖔᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑕᒪᓐᓇ ᐃᓱᒫᓘᑎᒌᓐᓇᖅᑐᕗᑦ ᑕᒪᒃᑯᐊ ᐊᐅᓪᓚᕈᔾᔨᕙᒃᑐᑦ. 
ᑮᓇᐅᔭᖅᑐᓗᐊᖅᑕᓕᖅᑎᓪᓗᒋᑦ ᓇᓪᓕᐅᒃᑯᒫᓄᑦ. ᑖᒃᑯᐊ ᑲᑐᔾᔨᖃᑎᒌᒋᔭᖏᑦ, Nunavut Tourism-ᑯᑦ 
ᐃᑲᔪᕈᓐᓇᖅᑎᐅᔪᑦ ᑕᒪᒃᑯᓂᖓ ᐊᐅᓚᕈᔾᔨᕙᑦᑐᓂᒃ. ᓇᑭᑦ ᐊᑭᓗᓐᓂᖅᐹᓂᒃ ᓇᓂᓯᔪᓐᓇᕋᔭᕐᒪᖔᑕ ᖃᓄᕐᓗ 
ᐃᑲᔪᒃᑲᓐᓂᕈᓐᓇᓯᐊᖅᖢᑎᒃ ᑐᒃᓯᕋᐅᑎᓂᒃ ᐋᖅᑭᒃᓱᐃᓂᐊᖅᑎᓪᓗᒋᑦ. ᑕᒪᓐᓇᓗ ᓇᓪᓕᐅᒃᑯᒫᓕᕆᓂᒃ ᒫᓐᓇ 
ᖃᐅᔨᓴᖅᑕᐅᒻᒪᑦ ᓱᓕ. ᖃᓄᖅ ᐊᑭᑭᓪᓕᒋᐊᖅᐹᓕᖅᑑᓗᐊᕐᕋᔭᕐᒪᖔᖅ ᑕᒪᒃᑯᓄᖓ ᐊᐅᓚᕈᔾᔨᕙᑦᑐᓄᑦ. 
ᐃᑲᔪᕈᓐᓇᖅᖢᑕᓗ ᐱᕙᓪᓕᐊᔪᓕᕆᔨᒃᑯᑎᒍᑦ ᒫᓐᓇ ᐋᖅᑭᒃᓯᒪᔭᑦᑎᒍᑦ. ᖃᓪᓗᓈᑎᑐᑦ ᐊᑎᖃᑦᑐᖅ, Small 
Business Support Program. ᑖᒃᓱᒨᓇ ᐃᑲᔪᕆᐊᕈᓐᓇᖅᖢᑕ ᑕᒪᒃᑯᓂᖓ ᐊᐅᓚᕈᔾᔨᕙᑦᑐᓂᒃ. 
ᐊᑭᑦᓴᓗᐊᓕᖅᑎᓪᓗᒋᑦ ᑕᒪᒃᑯᓂᖓ ᓇᓪᓕᐅᒃᑯᒫᕈᑎᓂᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 



ᐅᓪᓗᑐᐃᓐᓇᖅ, ᓄᕕᐱᕆ 2, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2273 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᐊᖏᑎᒋᔪᒥᒃ ᑖᒃᑯᐊ 
ᐃᑲᔪᖅᑕᐅᔪᓐᓇᕐᒪᖔᑕ ᑕᐃᑲᓐᖓᑦ ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᒃᑯᐊ ᐊᑦᔨᒌᖏᑦᑐᓂᒃ ᐊᑭᕿᑉᐸᒻᒪᑕ. ᒪᑯᐊ 
ᐊᐅᓚᕈᔾᔨᕙᑦᑐᑦ ᐊᓯᖏᓪᓗ ᓱᓇᑐᐃᓐᓇᐃᑦ ᓇᓪᓕᐅᒃᑯᒫᖁᑎᖏᑦ. ᑭᓇᑐᐃᓐᓇᖅ ᐃᑲᔪᖅᑕᐅᔪᒪᒍᓂ 
ᐊᐱᕆᔪᓐᓇᓯᐊᖅᑐᖅ ᑎᑎᕋᖅᕕᑎᓐᓄᑦ. ᓲᕐᓗ Regional Offices-ᓂ, ᑕᒪᒃᑯᓂᖓ ᐊᕕᑦᑐᖅᓯᒪᔪᓂ 
ᑎᑎᕋᖅᕕᑎᓐᓂᒃ ᖃᐅᔨᒋᐊᕈᓐᓇᑎᐊᖅᑐᓐ. ᖃᑉᓯᓂᒃ ᐊᑭᓖᔭᕆᐊᖃᕐᓂᐊᕐᒪᖔᑦᑕ ᐊᐅᓚᕈᔾᔨᑕᕐᓂᐊᖅᑐᖅ.  
 
ᐅᖃᖃᑎᒋᔭᐅᓚᐅᕐᓗᓂ, ᐋᖅᑭᒃᓱᐃᖃᑎᒋᔭᐅᓚᐅᕐᓗᓂ ᐃᓚᖓᓂᓪᓘᓐᓃᑦ ᐃᑲᔪᒐᐅᔪᓪᓗᕋᔭᖅᑐᔅᓴᐅᓇᔭᕐᒪᓐ. ᓲ, 
ᑕᕝᕙᓂ ᒫᓐᓇ ᓇᓗᓇᐃᖅᓯᔪᓐᓇᖏᑦᑐᖓ ᖃᑦᓯᓪᓚᕆᓐᓂᒃ ᖃᓄᖅ ᐃᑲᔫᖅᑑᓗᐊᑦᑕᕋᔭᕐᒪᖔᑦᑕ. Case by case-
ᖑᒻᒪᑦ, ᑭᓇᑐᐃᓐᓇᖅ ᐊᐅᓚᕈᔾᔨᕙᑦᑕᖅ ᑐᑭᓯᒋᐊᕈᓐᓇᑎᐊᖅᑐᖅ ᑎᑎᕋᖅᕕᑎᓐᓄᑦ. ᑕᐃᑲᓂᓗ 
ᐃᑲᔪᖅᑕᐃᔪᓇᑦᓯᐊᖅᑐᓂ ᖃᓄᖅ ᐃᑲᔪᖅᑕᐅᔫᓪᓗᐊᕋᔭᕐᒪᖔᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᑕᐃᒪᓐᓇᐃᑦᑐᒥᒃ ᐱᓕᕆᐊᖃᑦᑐᑦ ᐊᔪᓕᖅᐸᓕᐊᓪᓚᕆᒃᓯᒪᒻᒪᑕ 
ᑕᒪᒃᑯᓂᖓᓪᓗ ᐱᓗᐊᖅᑐᒥᒃ insurance-ᓂᒃ, ᓇᓪᓕᐅᒃᑯᒫᓕᕆᔨᓂᒃ ᐊᔪᓐᓇᖅᓯᕙᓪᓕᐊᓯᒪᓪᓚᕆᒻᒪᑦ ᑕᒪᒃᑯᓄᖓ. 
ᑕᐃᒪᓐᓇᐃᑦᑐᓂᖃᐃ ᖃᓄᖅ ᕿᓂᕋᓱᑉᐳᓘᓐᓃᑦ ᑲᑐᔾᔨᖃᑎᒌᒍᓐᓇᕋᔭᖅᑐᓂᒃ ᑕᐃᒃᑯᓄᖓ ᓇᓪᓕᐅᒃᑯᒫᓄᑦ, 
ᓇᓪᓕᐅᒃᑯᒫᓕᕆᔨᓄᑦ. ᑐᑭᓯᓇᓐᓂᕈᒪ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᑕᑯᒋᐊᖅᐸᓪᓕᐊᓕᖅᓯᒪᔭᕗᑦ 
ᑲᑐᔾᔨᖃᑎᒌᑦᑕᖃᓕᕋᔭᓐᖏᒻᒪᖔᑦ ᑭᓯᐊᓂ ᐃᓱᒪᓐᓇᐸᓪᓚᐃᔪᖅ ᐊᑭᑐᓗᐊᕋᔭᕋᓗᐊᖏᒻᒪᖔᑦ ᑕᐃᒪᓐᓇ 
ᐋᖅᑮᓇᓗᒋᐊᕋᔭᕋᓗᐊᕐᕈᑦᑕ. ᑕᒪᒃᑯᐊ ᐊᐅᓚᕈᔾᔨᕙᑦᑐᑦ ᓄᓇᕗᒻᒥ ᐊᒥᓲᓗᐊᖅᔪᐊᖏᑦᖢᑎᒃ. ᓲ, ᑕᕝᕘᓇ 
ᐊᑭᑐᓗᐊᕆᐊᒃᓴᖓᓂᒃ ᐃᓱᒪᓇᖅᑑᔭᖅᑐᖅ ᑭᓯᐊᓂ ᖃᐅᔨᓴᑐᐃᓐᓇᖅᑕᕋᓗᐊᕗᑦ ᓱᓕ. ᖃᓄᓪᓚᕆᒃ 
ᐃᑲᔪᕆᐊᒃᑲᓐᓂᕈᓐᓇᕋᔭᕐᒪᖔᑦᑕ, ᓇᐅᒃᑯᑦ ᓇᓂᓯᔪᓐᓇᕋᔭᕐᒪᖔᑦᑕ ᑕᒪᒃᑯᐊ ᑭᐅᔭᐅᔪᓐᓇᖅᓯᑯᓪᓗᒋᑦ 
ᓇᓪᓕᐅᒃᑯᒫᓕᕆᓂᒃᑯᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᕿᒥᕐᕈᓂᕆᓂᐊᖅᑕᖓ ᖃᓄᑭᐊᖅ ᐊᑯᓂᐅᑎᒋᔪᖅ, ᖃᓄᑭᐊᖅ 
ᐊᑯᓂᐅᑎᒋᒐᔭᖅᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᖏᕐᕋᔪᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᐊᑯᓂᐅᓂᐊᖏᑦᑐᖅ ᑐᒃᓯᓇᖅᓯᕙᓪᓕᐊᔫᔭᓕᐊᓂᒻᒪᑦ ᑭᓯᐊᓂ 
ᐋᖅᑭᒋᐊᕋᓗᐊᕐᕈᑦᑕ ᐊᑭᓗᐊᖅᔪᐊᕐᓂᐊᓗᐊᖏᒻᒪᖔᖅ ᐃᓱᒪᓇᖅᓯᕙᓪᓕᐊᓕᐊᓂᒻᒪᑦ. ᓲ, ᒫᓐᓇ ᐋᖅᑭᒃᓯᒪᔭᑦᑎᒍ 
ᐃᑲᔪᕈᓐᓇᑎᐊᖅᐳᒍᑦ ᑕᐃᑰᓇ, Small Business Support Program-ᖑᓂᕋᖅᑕᑦᑎᒍᑦ ᖃᓪᓗᓈᑎᑐᑦ.  
 
ᑕᒪᒃᑯᓄᖓ ᒥᑭᔪᓄᑦ ᓇᒻᒥᓂᕆᔭᐅᔪᓄᑦ ᐃᑲᔫᑎᓄᑦ. ᑕᑉᕘᓇ ᐃᑲᔪᕈᓐᓇᓯᐊᖅᑐᑦ ᒫᓐᓇᐅᔪᖅ. ᑭᓯᐊᓂ ᐊᓯᐊᓂᒃ 
ᕿᓂᒐᖃᒃᑲᓐᓂᕋᓗᐊᖅᐳᒍᑦ ᖃᓄᖅ ᐃᑲᔪᓗᐊᒃᑲᓐᓂᕈᓐᓇᕐᒪᖔᑦᑕ ᑕᒪᒃᑯᐊ ᐊᐅᓚᕈᔾᔨᕙᑦᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐹᓇᐸᔅ. 
 
ᐊᐱᖅᑯᑦ 310 - 2(4): ᓂᐊᖁᓕᕆᔨᒃᓴᐃᑦ ᐊᒥᒐᕐᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ 
ᐃᓅᓯᓕᕆᔨᒃᑯᑦ ᐱᔨᑦᑎᕋᖅᑎᖏᓐᓄᑦ.  
 
ᐅᖃᖅᑎᑦᑎᔩ, ᑕᒪᒃᑯᐊ ᐃᓱᒪᓕᕆᔩᑦ ᐃᓛ, Mental Health Workers ᑕᒫᓂ ᓄᓇᕘᒥ ᐱᓪᓗᐊᑎᕆᔭᐅᒻᒪᑕᐃᓛ 
ᑕᒫᓂ ᓄᓇᓕᖕᓂ ᐱᓪᓗᐊᑕᐅᖕᒪᑕ.  
 
ᑭᓯᐊᓂ ᐃᓚᖏᑦ ᑕᒪᒃᑯᐊ ᑕᕝᕙᓂ ᐃᓱᒪᓕᕆᔨᐅᓂᕐᒧᑦ ᐃᖅᑲᓇᐃᔮᒃᓴᐃᑦ ᓱᓕ ᐃᓄᒃᓯᒪᙱᒻᒪᑕ ᐊᒻᒪᓗ ᑕᒪᒃᑯᐊ 
ᐃᒃᐱᖕᓇᓪᓚᕆᒃᐸᒃᓱᓂ ᑕᐃᒪᓐᓇᐃᑦᑐᖃᙱᑎᓪᓗᒍ ᓄᓇᓕᖕᓂ.  
 
ᑕᒡᕙᓂᓕ ᑭᒡᒐᖅᑐᖅᑕᕐᓂ ᐊᑕᐅᓯᕐᒥᒃ ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔭᖅᑐᑕᖃᕐᒪᑦ. ᐊᒻᒪᓗ, ᓄᓇᓕᖕᓄᑦ ᐊᓯᖏᓐᓄᑦ 
ᐱᖓᓱᑦ ᐅᖓᑖᓄᑦ ᑲᒪᒋᔭᖃᕐᓱᓂ. ᑖᓐᓇ ᐱᓕᕆᐊᒃᓴᖃᕐᔪᐊᕐᒪᕆᒻᒪᑦ ᐃᓄᑑᓪᓗᓂ ᑕᐃᒪᓐᓇ ᐱᓕᕆ 
ᑲᒪᒋᔭᖃᖅᑎᓪᓗᒍ.  
 
ᒥᓂᔅᑕᖃᐃ ᐅᓪᓗᒥᒨᖓᔪᒥᒃ ᓴᖅᑭᒃᑎᔪᓐᓇᕐᐳᖅ ᐅᕗᖓ, ᖃᓄᖅ ᖃᓄᐃᓕᐅᕈᑎᖃᓕᕐᒪᖔᑕ ᑖᒃᑯᐊ 
Department-ᒋᔭᖏᑦ ᑕᒪᒃᑯᐊ ᐃᓱᒪᓕᕆᔩᑦ or Mental Health Workers ᐱᔭᒃᓴᖃᓗᐊᕐᒪᑕᐃᓛᒃ ᑕᒪᒃᑯᐊ 
Mental Health Workers ᐃᓚᒃᑲᓂᓛᕐᒪᖔᑕ ᑕᒫᓂ ᖁᑦᑎᒃᑐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᙱᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑐᐃᓐᓇᕈᐃᔪᓐᓇᖅᑐᖓ ᑖᒃᑯᓂᖓ 
ᑐᒃᓯᕋᖅᑕᖏᓐᓂᑦ. ᑕᐃᒃᑯᐊ ᒪᕐᕉᒃ ᐃᓄᖃᙱᑦᑑᒃ ᐃᓱᒪᓕᕆᓂᕐᒧᑦ ᑕᐃᒃᑯᐊ ᐃᓱᒪᓕᓕᕆᓂᕐᒧᑦ ᑖᒃᑯᐊ 
ᑐᑭᓯᒋᐊᖅᑎᒍᓐᓇᖅᑕᕋ ᓇᓪᓕᐊᒃ ᐃᓄᖃᙱᒻᒪᖔᑦ ᖃᖓᓗ ᐃᓐᓄᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ 
ᓄᖅᑲᖅᑐ) 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᕈᓐᓇᕐᐹ ᒪᓕᒐᓕᐅᕐᕕᖕᒧᑦ ᖃᓄᖅ ᐱᓇᓱᐊᕐᒪᖔᑕ 
ᐃᑲᔪᖅᑎᐅᓂᐊᖅᑐᑦ ᐃᓱᒪᓕᕆᓂᕐᒧᑦ ᓄᓇᓕᓕᒫᓄᑦ ᐃᓄᒃ ᓄᓇᓕᖁᑎᖏᓐᓂ. ᖁᔭᓐᓇᒦ ᐅᖃᖅᑎᑦᑎᔩ. (ᑐᓵᔨᒃᑯᑦ 
ᓄᖅᑲᖅᑐ)  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓱᒪᓕᕆᓂᕐᒧᑦ 
ᐊᑐᐃᓐᓇᐅᑎᑕᐅᖃᑦᑕᕐᒪᑕ ᐊᔾᔨᒌᙱᑦᑐᑦ ᐃᖅᑲᓇᐃᔭᑦ ᐃᓄᖃᖅᑎᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ.  
 
ᐆᒃᑑᑎᒋᓪᓗᒍ ᑖᒃᑯᐊ ᐃᓅᓯᖃᑦᑎᐊᕋᓱᖕᓂᕐᒧᑦ ᐃᓄᓕᕆᔩᑦ ᑕᐃᒃᑯᐊ ᑲᒪᖃᑦᑕᖅᑐᑦ ᑕᒪᒃᑯᓂᖓ ᓄᓇᓕᖕᓄᒡᓗ 
ᐃᖏᕐᕋᔭᖃᑦᑕᕐᖢᑎᒃ ᐃᑲᔪᕆᐊᖅᑐᕐᖢᑎᒃ ᐃᓱᒪᓕᕆᓂᒃᑯᑦ. ᐊᒻᒪ, ᓄᓇᓕᖕᓂ ᐊᔾᔨᒌᙱᒻᒪᑕ ᐱᔾᔪᑕᐅᔪᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔭᕐᕕᖏᓐᓂ ᐃᑲᔪᐃᓂᕐᒧᑦ ᐊᒻᒪ ᐱᑕᖃᕐᒥᔪᖅ ᐃᓄᖕᓂ ᐃᖅᑲᓇᐃᔭᖅᑐᑦ 
ᕼᐊᒻᓚᒃᑯᑦ ᐊᒡᓚᒡᕕᖏᓐᓂ ᐃᑲᔪᐃᓪᓗᑎᒃ ᐃᓱᒪᓕᕆᓂᒃᑯᑦ.  
 
ᑖᒃᑯᐊ ᐊᑐᐃᓐᓇᕈᒍᓐᓇᖅᑕᒃᑲ ᐊᔾᔨᒌᙱᑦᑐ ᐱᓕᕆᐊᕆᔭᐅᖃᑦᑕᖅᑐᑦ ᓄᓇᓕᖕᓂ ᐃᑲᔪᕈᓐᓇᕐᒪᖔᑕ 
ᐊᑐᐃᓐᓇᐅᖃᑦᑕᖅᑐᓪᓗ ᐃᑲᔪᖃᑦᑕᖅᑐᑦ ᓄᓇᓕᖕᓂ ᐃᓄᖏᓐᓂ. ᖁᔭᓐᓇᒦ, ᐅᖃᖅᑎᑦᑎᔩ. (ᑐᓵᔨᒃᑯᑦ ᓄᖅᑲᖅᑐ) 
 
ᐅᖃᖅᑎ: ᖁᔭᓐᓇᒦᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ.  
 
ᐊᐱᖅᑯᑦ 311 - 2(4): ᐊᑕᐅᓯᖅ ᖃᑦᑎᕆᔨ ᐃᓕᓐᓂᐊᖅᑎᑕᐅᔪᖅ ᐃᖃᓗᓐᓂ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕈᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓄ 
ᐱᔨᑦᑎᕋᖅᑎᑯᓐᓄᑦ. ᑐᑭᓯᖅᑲᐅᒐᒪ ᐃᓕᓐᓂᐊᕋᑖᕐᓂᑰᒻᒪᑕ ᐱᓇᓱᐊᕈᓯᐅᓚᐅᖅᑐᒥ ᑕᒫᓂᓗ. ᖃᑦᑎᕆᔨᐅᔪᑦ 
ᐃᓱᒫᓗᒍᑎᖃᕋᒪ ᑕᒪᔅᓱᒧᖓ ᐃᓕᓐᓂᐊᓂᕐᒧᑦ ᑐᑭᓯᓯᒪᔭᒃᑯᑦ ᒪᕐᕉᒃ ᖃᑦᑎᕆᔨᐅᔫᒃ ᑎᑭᑎᑕᐅᓚᐅᕐᖓᑕ ᓄᓇᓕᓐᓂ 
ᑭᓯᐊᓂ ᐊᑕᐅᓯᑐᐃᓐᓇᕐᒥ ᐅᕙᖓ ᑭᒡᒐᑐᕐᑕᖓᓂ ᑎᑭᑦᑐᖃᓚᐅᕐᖓᑦ.  
 
ᓱᒻᒪᑭᐊᕐᖏᓐᓇᐃ ᐊᑕᐅᓰᓐᓇᑯᓗᒻᒥ ᐅᕗᖓ ᑎᑭᑎᑦᑎᔪᖃᓚᐅᖅᑲ ᖃᑦᑎᕆᔨᒥ ᐅᕗᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᑲᑦᑐᒃ. ᓄᓇᓕᓐᓂ ᒐᕙᒪᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛ ᑲᑎᒪᔨᐅᖃᑎᒐᓄ ᓇᓚᐅᑦᑐᖅ ᑕᒫᓂ 
ᐃᓕᓐᓂᐊᓚᐅᖅᑐᑦ. ᑖᕙᙵᑦ (ᓇᒡᒐᔾᔭᐅᒥᑦ) ᐱᒋᐊᖅᖢᑎᒃ ᐃᑉᐸᒃᓴᖅ ᐱᐊᓂᓚᐅᖅᑐᑦ ᐊᒻᒪᓗ ᐅᓪᓗᒥ 
ᐊᖏᕐᕋᐅᕙᓪᓕᐊᓂᐊᖅᑐᑦ, ᐅᓐᓄᒃ ᓂᕆᕕᔾᔪᐊᖃᑎᒋᓚᐅᖅᐸᒃᑲ. 
 
ᑕᐃᓐᓇ ᐊᐱᖅᑯᑎᒋᔭᖅ ᐊᐱᖅᑯᑎᑦᑎᐊᕙᒃ. ᐊᒥᓲᓚᐅᕐᒪᑕᐃᓛᒃ ᓇᑭᓐᖔᖅᑐᓪᓗ, ᓇᑭᓐᖔᕐᒪᖔᑕᓘᓐᓃᑦ ᐃᓚᖏᑦ 
ᖃᐅᔨᑦᓯᐊᓚᐅᓐᖏᓐᓇᒃᑭᑦ ᐊᒥᓲᓂᖏᑦ ᐱᔾᔪᑎᒋᓪᓗᒋᑦ. 
 
ᑕᐃᓐᓇ ᐃᓱᒪᑕᐅᔪᖅ ᓂᓪᓕᓚᐅᖅᑑᒐᓗᐊᖅ ᓴᓂᑭᓗᐊᕐᒦᓐᖔᖅᑐᖃᕐᒪᒡᒎᖅ ᐊᑕᐅᓯᕐᒥᑦ, 
ᑕᐃᒪᓐᓇᐃᓕᐸᓗᓚᐅᖅᑑᒐᓗᐊᖅ. ᓲᖅ ᒪᕐᕉᓐᓂᓐᓂᖏᒻᒪᖔᑕ ᖃᐅᔨᒋᐊᕐᓂᐊᖅᐳᖓ, ᑐᓴᓐᖏᓐᓇᒪ ᓲᖅ ᒪᕐᕉᓐᓂᒃ 
ᐱᑕᖃᓚᐅᓐᖏᒻᒪᖔᖅ ᑕᐃᑲᓂ ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ ᐅᖃᕐᒪᑦ ᑐᓴᖅᑎᓐᓂᐊᕐᒪᖓᒎᖅ, ᖃᖓᓕᑭᐊᖅ ᑐᓴᖅᑎᓂᐊᖅᐹᖓ? ᓇᑯᕐᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒫᓐᓇ ᐱᓕᕆᔨᒃᑲ ᑐᓵᒻᒪᑕ, 
ᓯᕙᓂᒪᓕᐊᓂᒃᑐᔅᓴᐅᒻᒥᒻᒪᑕ. 1-ᒧᐊᖅᐸᑦ ᑐᓴᖅᑎᒋᐊᕐᓂᐊᖅᐸᕋ ᑖᓐᓇ ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐊᒻᒪ ᑖᓐᓇ ᐅᐱᒋᕙᕋ ᑐᓴᖅᑎᓂᐊᕐᒫᖓ 1-ᒧᐊᖅᐸᑦ, ᐊᒻᒪ ᒥᓂᔅᑕᐅᖃᑎᖓ 
ᐅᕙᓐᓂᒃ ᐊᓐᖓᔨᐊᖃᖃᑦᑕᓚᐅᕐᒪᑦ ᐅᐱᒋᓚᐅᖅᑕᕋ ᑖᓐᓇ ᐅᐱᒋᒍᒪᓂᐊᕆᕙᕋ ᑕᐃᒫᑦᓴᐃᓐᓇᖅ 1-ᓇᖑᐸᑦ 
ᓂᓪᓕᕐᓂᐊᓕᖅᑯᖓ. ᓇᑯᕐᒦᒃ, ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᐃᖅᑯᑎᑕᖃᓐᖏᒻᒪᑦ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 312 - 2(4): ᑐᓴᒐᒃᓴᖅ ᐱᓯᒪᔨᓂᑦ ᕿᒥᕐᕈᓂᕐᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᑕᐅᔪᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ.  
 
ᐅᖃᖅᑏ, ᐄ, ᐃᓛᒃ ᐅᒡᒍᐊᓇᖅᐸᑦᑑᒐᓗᐊᖅ ᐃᖃᓗᓐᓂᑐᐃᓐᓇᐅᓐᖏᑦᑐᖅ ᑕᒫᓂ ᓄᓇᕗᒻᒥ ᑕᐃᒃᑯᐊ 
ᐊᖏᔪᖅᑳᕆᔭᐅᓐᖑᐊᖃᑦᑕᖅᑐᑦ, ᑎᒍᐊᓐᖑᐊᖅᑎᐅᖃᑦᑕᖅᑐᑦ. . . ᒥᓂᔅᑕᐅᔪᖅ ᐊᐱᕆᓚᐅᖅᓯᒪᒻᒥᒐᒃᑯ 
ᖃᐅᔨᒪᒻᒪᖔᖅ ᐊᓯᔾᔨᖅᓯᒪᔪᖃᓕᕐᒪᖔᖅ ᕿᒥᕐᕈᓂᖃᓚᐅᖅᑎᓪᓗᒋᑦ ᑕᒪᔅᓱᒥᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᒻᒪᕆᑦᑐᖓ 
ᕿᒥᕐᕈᔪᖃᓚᐅᕐᒪᖔᖅ, ᖃᐅᔨᒋᐊᕐᓂᐊᖅᑯᑲᖏ. ᑕᐃᒃᑯᓄᖓᓕ ᑲᑐᔾᔨᖃᑎᒌᖑᔪᓄᑦ ᑎᒍᐊᓐᖑᐊᖃᖅᐸᑦᑐᓄᑦ 
ᐃᓕᓐᓂᐊᖅᑎᒋᐊᖃᑦᑕᖅᑕᕗᑦ ᓴᖅᑭᔮᖅᑎᒋᐊᖅᑐᒍᓗ ᑕᒫᓂ ᓄᓇᕗᒻᒥ. 
 
ᐋᖅᑮᓇᓱᓚᐅᕐᒥᔪᑦᑕᐅᖅ ᑲᑐᔾᔨᖃᑎᒌᖑᓂᐊᖅᑐᓂᒃ ᐊᕕᑦᑐᖅᓯᒪᔪᓂᒃ ᑖᒃᑯᐊ ᐅᕙᓃᑦᑐᑦ ᓴᖅᑭᔮᑦᑎᐊᖃᑦᑕᖅᑐᑦ, 
ᑖᒃᑯᐊᑦᑕᐅᖅ ᑕᐃᒪᐃᑦᑎᒐᓱᒻᒥᔭᕗᑦ ᓄᓇᕗᒻᒥ ᑎᒍᐊᓐᖑᐊᖃᖃᑦᑕᖅᑐᑦ ᐊᒥᓱᕈᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᕝᕙᓂᓗ ᐃᖃᓗᓐᓂ ᓴᖅᑭᔮᖅᑎᑦᑎᖃᑦᑕᕐᖓᑕ 
ᑐᓴᐅᒪᑎᑦᑎᓪᓗᑎᒃ ᑐᔅᓯᕋᖅᑐᑎᒃ ᓈᓚᐅᑎᒃᑯᓘᓐᓃᑦ ᑎᒍᐊᓐᖑᐊᖃᑦᑕᕈᒪᔪᓂᒃ.  
 
ᐄ, ᐊᒥᒐᖅᓰᓐᓇᖅᑎᓪᓗᒋᑦ ᑕᐃᒪᐃᑦᑐᓂᒃ ᖃᖓᑭᐊᕐᖓᐃ ᑭᖑᓪᓕᖅᐹᒥ ᑖᒃᑯᐊ ᐃᓄᓕᕆᔨᒃᑯᑦ 
ᖃᓂᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ ᕿᒥᕐᕈᓚᐅᖅᓯᒪᕙᑦ ᐊᑭᓖᔾᔪᑎᒋᕙᑦᑕᖏᓐᓂ ᑕᐃᒃᑯᓄᖓ 
ᐱᓯᒪᑦᑎᕙᑦᑑᔪᓄᑦ? ᐊᕐᕌᓂᑐᐃᓐᓇᑯᓗᓂᑦ ᑭᓱᑐᐃᓐᓇᐃᑦ ᐊᑭᑦᑐᒻᒪᕆᐅᓯᒪᔪᐊᓘᑎᓪᓗᒋᑦ, ᑕᐃᒫᒃ ᐊᐱᕆᔪᒪᔭᕋ 
ᒥᓂᔅᑕᐅᔪᖅ ᖃᓄᖅ ᑕᐃᒃᑯᐊ ᐊᑭᓕᐅᑕᐅᕙᑦᑐᑦ ᐊᑭᑦᑐᕆᐊᖅᑕᐅᓚᐅᖅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᖅᑯᐃᓱᑦᑐᖓ ᑕᕝᕙᓂ ᒐᕙᒪᐅᓕᖅᑎᓪᓗᑕ 
ᐊᑭᑦᑐᕆᐊᖅᑕᐅᓚᐅᖅᓯᒪᔪᑦ $2,000 ᐅᖓᑖᓂ, $2,000-ᒥᑦ ᐊᑭᑦᑐᕆᐊᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᑐᒍ ᑭᐅᑦᑎᐊᕐᖓᖓ ᒥᓂᔅᑕᐅᔪᖅ.  
 
ᓱᖅᑯᐃᓱᕈᔪᒃᑐᔮᕋᒪ ᑖᒃᑯᐊ ᐊᓯᔾᔨᖅᑕᐅᓚᐅᖅᓯᒪᓂᖏᓐᓄᑦ ᐊᑭᓕᐅᑕᐅᕙᒃᑐᑦ ᑕᐃᒪᓐᖓᑦ ᐊᓯᔾᔨᖅᓯᒪᔪᒃᓴᐅᖕᒪᑕ. 
ᐃᓱᒪᒋᓪᓗᒋᑦ ᐊᕐᕌᒍ ᑕᒫᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᖏᓐᓇᑎᓪᓗᒋᑦ ᓄᓇᕗᒻᒥᑦ.  
 
ᒥᓂᔅᑕᖃᐃ ᐃᓱᒪᒋᐊᕈᓐᓇᖅᑯᖅ ᑕᐃᒃᑯᐊ ᐊᑭᑦᑐᕆᐊᖅᑕᐅᒍᓐᓇᖁᓪᓗᒋᑦᑕᐅᖅ ᒪᓕᒃᓗᒋᑦ ᑭᓱᑐᐃᓐᓇᐃᑦ 
ᐊᑭᑦᑐᖅᐸᓪᓕᐊᓕᕐᓂᖏᓐᓄᑦ ᐊᑭᓕᐅᑕᐅᕙᒃᑐᑦ? ᖁᔭᓐᓇᒦᒃ. 
 
ᐅᖃᖅᑎ :ᖁᔭᓐᓇᒥᒃ ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪᐃᓐᓂᐊᖅᑯᖓ ᕿᒥᕐᕈᓗᒍ 
ᐊᑭᓕᐅᑕᐅᕙᒃᑐᖅ ᐊᒻᒪᓗ ᑐᓴᖅᑎᒍᒫᕆᓪᓗᓯ ᑖᒃᑯᐊ ᖃᓄᐃᓕᖓᓂᐊᕐᓂᖅᐸᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒥᒃ ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑭᖑᓪᓕᖅᐹᖑᔪᖅ ᓇᓗᓇᐃᖅᓯᒋᐊᕈᒪᓪᓗᒍ ᖁᔭᓕᓪᓗᒍᓗ ᑖᓐᓇ 
ᐊᖏᓐᖑᐊᑕᖅᓯᓐᓇᕐᒥᖕᒪᑦ ᖃᐅᔨᒋᐊᓛᕋᒥ ᖃᐅᔨᒪᓪᓗᖓᓗ ᐱᓕᕆᕕᒋᔭᖏᑦ ᑕᒪᑐᒥᖓ ᑲᒪᖕᒪᑕ ᐃᓱᒪᒋᓪᓗᒋᑦ.  
 
ᑭᖑᓪᓕᖅᐹᒥᓕ ᐊᐱᖅᑯᑎᒋᔭᕋ ᑕᐃᓐᓇ ᑲᒪᒋᔭᖓ ᑲᒪᒋᔭᖃᖅᐹᑦ ᓯᒃᑭᓕᐅᖃᑦᑕᖅᑳᑦ ᑕᐃᒃᑯᓄᖓ 
ᑎᒍᐊᓐᖑᐊᖃᖅᐸᒃᑐᓄᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᑲᒪᒋᓕᖅᑲᐅᖅ ᑕᒪᓐᓇ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔭᒃᑯᓪᓕ ᑖᒃᑯᐊ ᑲᒪᒋᔭᐅᓂᖏᑦ 
ᖃᐅᑕᒫᖅᓯᐅᑏᑦ ᑖᒃᑯᓇᓐᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑲᒪᒋᔭᐅᔪᐃᑦ ᐊᒻᒪᓗ ᓯᒃᑭᓕᐅᕐᓃᓪᓗ 
ᑮᓇᐅᔭᓕᕆᔨᒃᑯᓐᓂᑦ ᑲᒪᒋᔭᐅᖃᑦᑕᖅᐸᓪᓚᐃᔪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 313 - 2(4): ᐊᑐᖅᓯᒪᔪᓂᑦ ᓄᓇᓯᐅᑎᑖᖅᐸᒃᑐᓂᑦ ᓴᐳᒻᒥᔾᔪᑎᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓇᓗᓇᐃᑦᑎᐊᕈᒪᒐᒃᑯ ᐃᓱᒫᓗᒍᑎᒋᔭᕋ ᑖᒃᑯᐊ ᓴᐳᑎᔭᐅᓯᒪᒋᐊᖃᕐᓂᖏᑦ 
ᓂᐅᕕᖅᐸᒃᑐᑦ.  ᑕᖅᑲᑯᐊ ᒪᓕᒐᕆᔭᕗᑦ ᒪᓕᒐᐅᔪᓪᓘᓐᓃᑦ ᓈᒻᒪᓗᐊᖅᐸᓪᓚᐃᖏᒻᒪᑕ.  
 
ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ ᐅᒃᑑᑎᒋᓪᓗᒍ ᑕᒪᒃᑯᐊ ᓂᐅᕕᕐᕕᐅᔪᑦ Walmart 
ᓂᐅᕕᕐᕕᒃᔪᐊᑦ ᖃᓪᓗᓈᖑᔪᓂᑦ ᓂᐅᕕᐊᒃᓴᖃᕐᓂᐊᖅᑲᑕ ᓄᓇᓯᐅᑎᓂᒃ ᐱᔨᑦᑎᖅᑎᖃᕋᔭᕐᖓᑕ ᓚᐃᓴᖃᕐᓗᑎᒃᓗ.  
 
ᑕᑯᕙᓕᕐᒥᒐᑦᑕ ᓂᐅᕕᖅᑎᒃᑯᑦ ᓂᐅᕕᖅᑎᒃᑯᓂᓛᒃ ᓂᐅᕕᐊᒃᓴᖃᖅᐸᒃᑐᑦ ᐊᑐᖅᓯᒪᔪᓂᒃ ᓄᓇᓯᐅᑎᒥᓂᕐᓂᒃ 
ᓄᓇᓯᐅᑎᓂᒃ ᐃᒫᒃ ᐃᑲᔪᖅᑐᖅᑕᐅᖏᓐᓇᖅᑐᑦ. ᑕᐃᒪᓕᖃᐃ ᒥᓂᔅᑕᐅᔪᖅ ᕿᒥᕐᕈᔪᒪᔪᓐᓇᖅᑯᖃᐃ ᑖᔅᓱᒧᖓ 
ᐱᖁᔭᐅᔪᒥᒃ ᓴᐳᑎᔭᐅᓯᒪᔪᓐᓇᖁᓪᓗᒋᑦ ᑕᖅᑲᒃᑯᐊ ᑕᐃᒃᑯᐊ ᓚᐃᓴᖃᕆᐊᖃᕐᒪᖔᑕ ᑲᒪᔪᓐᓇᕐᓗᑎᒃ 
ᓴᓇᔪᓐᓇᕐᓗᑎᒃᓗ ᓂᐅᕕᐊᒃᓴᕆᔭᖏᓐᓂᑦ ᐊᒻᒪᓗ ᐅᒃᐱᕈᓱᒃᑲᒪ ᑖᒃᑯᐊ ᓂᐅᕕᖅᐸᒃᑐᑦ ᒥᓂᒥᔅᑕᐅᔪᒥᒃ 
ᑕᑯᒋᐊᖁᔨᓪᓚᕆᒃᐸᓪᓚᐃᖕᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᓄᓇᓕᖕᓂᑦ ᒐᕙᒪᓕᕆᓂᓕᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦ ᑲᑎᒪᔨᐅᖃᑎᒐ.  
 
(ᑐᓵᔨᒃᑯᑦ) ᑖᒃᑯᐊ ᑲᒪᒋᔭᕆᐊᖃᖅᑕᖏᑦ ᐱᓯᒪᔭᒃᑲᓖᓛᒃ ᑖᓐᓇ ᓂᐅᕕᖃᑦᑕᖅᑐᓕᕆᓂᕐᒧᑦ ᐱᓕᕆᐊᕆᔭᒃᑲ 
ᓴᖅᑭᑕᐅᓚᐅᖅᓯᒪᔪᖅ ᖃᒪᓂᑦᑐᐊᕐᒥ ᓴᑉᑕᒻᐸ 2000ᒥ ᐱᑐᖃᕈᓘᓕᕐᒥᔪᑦ ᐊᒻᒪᓗ ᓄᑖᓐᖑᖅᑎᑕᐅᔭᕆᐊᖃᓕᖅᑐᖅ 
ᑭᓯᐊᓂᓕ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᓪᓗᒋᑦ ᑖᒃᑯᐊ ᓂᐅᕕᖃᑦᑕᖅᑐᓕᕆᔨᐅᔪᑦ ᐊᒻᒪᓗ ᑕᒪᒃᑯᐊ ᒪᓕᒐᕆᔭᖏᑦ  

ᐱᖃᓯᐅᑎᓪᓗᒋᑦ ᓴᐳᑎᔭᐅᓯᒪᓂᖏᓐᓄᑦ ᓂᐅᕕᖃᑦᑕᖅᑐᓐ ᐊᑐᖅᓯᒪᔪᓂᓪᓗ ᓂᐅᕕᐊᒃᓴᖃᖃᑦᑕᓂᕐᒧᑦ. Business-
ᖃᕐᓂᕐᒧᑦ ᐊᒻᒪᓗ ᐊᑭᑦᑐᕋᐅᑎᓂᕐᒧᑦ ᐊᑖᓃᒃᑲᔭᖅᑐᔅᓴᐅᔪᖅ ᐊᑐᖅᓯᒪᔪᓂᒃ ᓂᐅᕕᖃᑦᑕᓂᕐᒧᑦ. ᑖᓐᓇ 
ᖃᐅᔨᒋᐊᒃᑲᓂᕐᓂᐊᖅᑲᕋ, ᖃᓄᐃᓕᐅᕈᓐᓇᑕᓐᓂᐊᕐᒪᖔᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᒃᑯᐊ ᐅᖃᐅᓯᕆᕋᑖᖅᑕᒃᑲᐃᓛᒃ ᐊᑦᑕᓇᖅᑕᐃᓕᒪᓂᕐᒧᑦ ᑖᒃᑯᐊ 
ᓇᓗᓇᐃᖅᑕᐅᓯᒪᒻᒪᖔᑕ ᑮᓇᐅᔭᕐᔪᐊᕐᕌᓗᓐᓂᒃ ᐊᑐᓐᖏᒃᑲᓗᐊᕐᒪᖔᑕ. ᒥᓂᔅᑕᐅᔪᖅ ᐅᖃᑎᒍᓐᓇᖅᑕᕋ ᐃᓄᒃ 
ᓂᐅᕕᓚᐅᖅᓯᒪᒻᒪᓐ ᓂᐅᕕᖅᑎᑯᓐᓂᑦ, $6,000.00-ᑲᓂᕐᒥᒃ ᐱᓇᓱᐊᕈᓯᐅᔪᒥᑦᑕᐅᖅ ᐃᒫᒃ 
ᓄᑖᓐᖑᖅᑎᑕᐅᒋᐊᕐᓂᐊᕐᒪᑦ.  
 
ᒥᓂᔅᑕᐅᔪᕐᓕ ᐃᓱᒪᒋᐊᕈᓐᓇᖅᑮᓐ ᑕᐃᒃᑯᐊ ᓂᐅᕕᖅᑎᒃᑯᑦ ᓚᐃᓴᖃᖁᓪᓗᒋᑦ ᓴᓇᒋᐊᕈᓐᓇᖃᑦᑕᓂᐊᕐᖓᑕ 
ᑮᓇᐅᔭᓕᐅᕋᓱᒃᑐᐊᓗᑐᐃᓐᓇᐅᓂᐊᖏᒋᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᖃᐅᔨᒋᐊᒃᑲᓂᕐᓂᐊᖅᐸᕗ ᐊᒻᒪᓗ 
ᑕᐃᒃᑯᐊ ᐅᖃᐅᓯᕆᔭᐅᔪᓐ ᑕᑯᒋᐊᒃᑲᓂᕐᓗᕆᓐ. ᐃᓛᓐᓃᓛᒃ ᑕᒪᒃᑯᐊ ᑕᐃᒪᓐᓇᐃᑦᑐᓕᕇᔩᑦ, ᓂᐅᕕᖅᑏᓐ 
ᐱᓗᐊᖅᑐᒋᑦ, Northwest ᑕᐃᒃᑯᐊ ᐱᓗᐊᖅᑐᒥᒃ ᓱᑲᑎᔅᓯᒪᔪᓂ ᐱᓕᕆᖃᑦᑕᒥᒻᒪᑕ ᐊᒻᒪ ᐅᖃᔾᔨᕙᑦᓱᑎᒃ 
ᑕᐃᒪᓐᓇᐃᒃᑲᓗᐊᖅᐸᓐ ᑕᕝᕙ ᓂᐅᕕᐊᒃᓴᖅ. ᐱᕝᕕᒃᓴᖃᓗᐊᕈᓐᓃᖢᔭᖅᑐᑎᒃ ᐃᓚᖏᑦ ᐱᖃᑦᑕᕐᒪᑕ.  
 
ᑕᐃᓐᓇ ᐅᖃᐅᓯᕆᔮ ᐃᑉᐱᒋᕙᕋ ᐊᒻᒪ ᐅᖃᐅᑦᓯᐊᑉᐸᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ ᑕᒪᓐᓇ ᑕᑯᒃᑲᓐᓂᕆᐊᕐᓂᐊᖅᐳᖅ 
ᐊᒻᒪ ᐃᓗᐊᓂ ᐱᕝᕕᒃᓴᖃᑐᐊᕈᑦᑕ ᐅᕙᒍᑦᑕᐅᖅ ᓱᑲᑎᕆᔪᓐᓇᓂᐊᖅᐳᕈᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᒋᑦᑎᐊᖅᑕᕋ ᑖᓐᓇ ᑭᒡᒍᓯᕆᔭᖓ ᒥᓂᔅᑕᐅᔪᖅ. ᑖᒃᑯᐊ ᑕᐃᒪᐃᑦᑐᒐᓚᐅᖃᑦᑕᓕᐅᒥᓯᒪᓕᕐᒥᒻᒪᑕ 
ᑕᐃᒃᑲᓂ ᑲᖏᖅᖠᓂᕐᒥ ᓂᐅᕕᐊᔅᓴᖃᑉᐸᓕᕐᒥᒻᒪᑕ ᓄᓇᓯᐅᑎᓂ 50-ᒪᕆᓐᓂᖅᑲᐃ ᐊᕐᕌᒍᑕᒫᑦ. ᐊᑦᔨᒌᖏᑐᓪᓗ 
ᓂᐅᕕᖅᑕᐅᒍᓐᓇᖅᑐᑦ.  
 
ᑖᓐᓇᓕ ᒥᓂᔅᑕ ᐃᑲᔪᕈᒪᓪᓗᒍ, ᐊᐅᔭᐅᓚᐅᖅᑐᖅ ᐃᓱᒪᒋᔭᒃᑲᓕ ᐊᑦᑕᓇᖅᑑᑎᒋᓪᓗᒋᑦ ᐃᒫ ᒪᑯᐊ 
ᖁᒻᒧᐊᔫᖓᓐᖑᐊᕈᓗᐃᑦ ᐃᑭᓲᖑᓪᓗᑎᒃ ᑯᐊᐸᒃᑯᓐᓂᑦ ᓂᐅᕕᐊᔅᓴᕆᔭᐅᕙᒻᒪᑕ ᓱᕈᓯᕐᓄᓪᓗ ᐱᐅᒋᔭᐅᓪᓗᑎᒃ.  

ᐅᓐᓄᒃᑯᑦ, ᐅᓐᓄᒻᒪᕆᒃᑯᑦ ᐃᓘᑉ ᓴᓂᐊᓃᑦᑐᑎᒃ ᑕᒪᒃᑯᓂᖓ ᐃᓐᓇᕐᒪᕆᓐᓄᑦ ᑲᑉᐱᐊᒋᔭᒻᒪᕆᐅᖃᑦᑕᕐᒪᑕ ᑖᓐᓇᖃᐃ 
ᐅᖃᕆᐊᕈᓐᓇᕆᕗᖅ ᑕᒪᒃᑯᐊ ᓂᐅᕕᐊᔅᓴᕆᔭᐅᕙᑦᑐᑦ ᐊᑐᐃᓐᓇᐅᖏᒍᓐᓇᕐᒪᖔᑕ ᑕᐃᒫᒃ ᐱᔭᕆᐊᑭᓪᓗᑎᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖃᐅᔨᒋᐊᓪᓚᕆᓐᓂᐊᖅᑕᕋ. ᑕᒪᒃᑯᐊ 
ᐊᑐᐊᒐᖃᕆᐊᖃᓐᓂᐅᔪᑦ ᓄᓇᕗᒻᒥ, ᓄᓇᕗᒻᒥ ᑐᕌᖓᔪᑦ ᑐᕌᒐᕆᔭᖏᓐᓂᑦ ᖃᐅᔨᒋᐊᓂᐊᖅᐳᖓ ᑭᓲ 
ᐊᑖᓃᒍᓐᓇᕐᒪᖔᑕ. ᐊᑦᑕᓇᖏᑦᑐᒦᒍᓐᓇᖁᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 314 - 2(4): ᑲᓇᑕᐅᑉ ᓯᓚᑖᓂᑦ ᑎᑭᑦᑐᓂᑦ ᑮᓇᐅᔭᖃᖅᑎᑦᑎᓂᖅ (ᐹᓇᐸᔅ) 
 
ᐹᓇᐸᔅ: ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒥᓂᔅᑑᔪᒧᑦ ᑲᓇᑕᒥᐅᑕᐅᖏᑦᑐᓄᑦ Immigrations.  
 
(ᑐᓵᔨᒃᑯᑦ) ᑐᓴᐃᓐᓇᐅᔭᖃᑦᑕᕋᑦᑕ ᐋᓐᓂᐊᓯᐅᖅᑎᑭᔅᓴᖅᖢᑕ, ᓘᑖᑭᔅᓴᖅᖢᑕᓗ ᐱᕙᓪᓕᐊᔪᑎᒍᑦ ᑐᓴᒐᔅᓴᑎᒍᑦ ᐊᒻᒪ 
ᓈᓚᐅᑎᒃᑯᓐ.  
 
ᒥᓂᔅᑕᕆᔭᐅᔪᖅ ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᐊᓯᖏᓐᓂᒃ ᑎᑭᑎᑦᑎᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᐃᓕᖅᑯᓯᓕᖃᖃᑎᒌᖏᑦᑐᓂᒃ ᐊᖏᕐᕋᖃᖏᑦᑐᓂᒃ 
ᐊᒻᒪ ᑲᓇᑕᒥᐅᑕᐅᖏᑦᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᒐᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᓐ. ᓄᓇᕘᑦ 
ᒐᕙᒪᒃᑯᖏᑦ ᑖᒃᑯᓂᖓ ᐱᓕᕆᖃᑕᐅᖃᑦᑕᖅᓯᒪᓕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᑦᖢᑎᒃ ᑕᐃᒃᑯᐊ 
Provincial Nomination Program-ᖑᓂᕋᖅᑕᐅᔪᒥᒃ. ᑕᐃᒃᑯᐊ ᕿᒥᕐᓇᕐᒪᑕ ᐃᖅᑲᓇᐃᔮᒃᓴᐃᑦ ᐱᓪᓗᒋᑦ, ᓲᕐᓗ 
ᐋᓐᓂᐊᓯᐅᑏᓐ. ᐃᓛᓐᓂᒃ ᒫᓐᓇᕋᑖᖑᓚᐅᖅᑐᖅ ᐋᓐᓂᐊᓯᐅᑎᓂᒃ ᑎᑭᑎᑦᑎᓚᐅᕐᕋᑕ Australia-ᒥᒃ ᐊᓯᖏᓐᓂᓪᓗ 
ᑕᐃᒪᓐᓇᐃᑎᓪᓗᒋᑦ ᑕᐃᒃᑯᐊ ᑎᑭᑎᑕᐅᑲᐃᓐᓇᖅᓯᒪᔪᑦ ᐃᖅᑲᓇᐃᔭᕆᐊᖅᑐᕐᓗᑎᒃ ᑕᒫᓂ ᐊᑯᓂᐅᑉᐸᑦ. ᑕᐃᒃᓱᒪᓂ 
ᐱᔭᕇᖅᐸᑕ ᑐᒃᓯᕋᕈᓐᓇᖅᑐᓐ ᑲᓇᑕᒥᐅᑕᓐᖑᕈᒪᓗᑎᒃ ᐅᕝᕙᓘᓐᓃᑦ ᓄᓇᕗᒻᒥᐅᑕᓐᖑᕈᒪᓗᑎᒃ. ᖁᔭᓐᓇᒦᒃ, 
ᐅᖃᑦᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᒥᓂᔅᑕ ᐅᖃᕋᑖᕐᒪᓐ Nomination Program-ᑕᖃᒻᒪᑕᒎᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ. ᒥᓂᔅᑕ 
ᐊᐱᕆᔪᒪᓕᕐᒥᔭᕋ ᑮᓇᐅᔭᒦᒃ, ᓴᖅᑭᔮᖅᑎᑦᑎᕙᓐ ᑖᒃᑯᐊ ᒐᕙᒪᑐᖃᒃᑯᑦ ᑕᒪᒃᑯᓄᖓ ᐊᑭᓖᔾᔪᑕᐅᖃᑦᑕᓂᐊᖅᑐᓄᑦ 
ᑲᓇᑕᒥᐅᑕᐅᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᐅᑉ ᓯᓚᑖᓃᓐᖔᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖄ, $300,000.-ᓚᓂᒃ ᐊᑐᐃᓐᓇᖅᑕᖃᑦᑐᖅ 
ᓄᓇᕘᑦ ᒐᕙᒪᒃᑯᖏᓐᓂᒃ ᐱᓕᕆᔾᔪᑕᐅᖃᑦᑕᓂᐊᖅᑐᑦ ᐃᑲᔪᖅᑐᐃᔾᔪᑕᐅᓗᑎᓪᓗ ᑲᓇᑕᒥᐅᑕᓐᖑᕈᒪᔪᓄᑦ ᓄᓇᕗᒻᒥ. 
ᑕᐃᓐᓇ ᐊᑐᖅᑕᐅᓚᐅᖏᑦᑐᖅ ᓱᓕ ᑮᓇᐅᔭᐃᑦ ᑕᐃᒃᑯᑎᒎᓇ Provincial Nomination-ᖑᓂᕋᖅᑕᐅᔪᒃᑯᒃ 
ᓂᕈᐊᕋᔅᓴᓐᖑᖅᑎᑦᑎᔾᔪᑕᐅᖃᑦᑕᑐᒃᑯᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᑦᑐᑦ ᓄᓇᕗᒻᒥ 
ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᓗ ᒥᓂᔅᑕ. ᑕᐃᒪ ᐊᕐᕌᓂᐅᓕᖅᑐᖅ ᐅᖓᑖᓂᓗᑭᐊᖅ 
ᐋᓐᓂᐊᓯᐅᖅᑎᒍᔅᓴᔪᓂᒃ ᑎᑭᑕᐅᓯᒪᓚᐅᕐᕋᑦᑕ ᐊᒻᒪ ᖃᐃᖁᔭᐅᓯᒪᓪᓗᑕ ᑖᒃᑯᐊ ᑕᒪᐅᖓ ᓄᓇᕗᒻᒧᑦ ᐃᑲᔪᕆᐊᖅᑐᑦ 
ᑐᓐᖓᓱᒃᑎᑦᑕᖅᑐᑎᑐᒍ.  
 
ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ ᐅᓪᓗᒥᒨᓕᖅᑐᖅ ᖃᑦᓯᐅᓕᖅᐸᑦ ᑲᓇᑕᒥᐅᑕᐅᖏᑦᑐᖅ ᓄᓇᕗᒻᒧᑦ ᓅᓯᒪᔪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᐃᓕᖅᑯᓯᖃᖃᑎᒌᖏᑦᑐᓂᒃ, 
ᐊᖏᕐᕋᖃᖏᑦᑐᓄᓪᓗ ᑲᓇᑕᒥᐅᑕᐅᖏᑦᑐᓕᕆᓂᕐᒧᓪᓗ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᒪᑯᐊ 
ᐸᐃᑉᐹᓕᕆᔾᔪᑕᐅᖃᑦᑕᖅᑐᓐ ᐋᓐᓂᐊᓯᐅᖅᑎᓂᒃ ᑎᑭᑎᑦᑎᑎᓪᓗᒋᑦ ᑕᐃᒃᑯᐊ ᑮᓇᐅᔭᓕᐅᕈᑕᐅᔭᕆᐊᖃᑦᑐᑦ 
ᐱᓗᐊᖅᑐᒥᒃ ᐱᑐᐃᓐᓇᐅᖏᑦᑐᒥᒃ ᐃᖅᑲᓇᐃᔭᕆᐊᓖᑦ ᐋᓐᓂᐊᓯᐅᑏᑦ, ᓘᑖᓪᓘᓐᓃ, ᐅᕕᓂᓕᕆᔩᓪᓘᓐᓃᑦ. ᑕᐃᒃᑯᐊ 
ᐱᓕᕆᓇᓱᖃᑦᑕᕋᑦᑎᑐᒍ ᓇᓗᓇᐃᕋᓱᒃᖢᑎᒍ ᐊᓂᒍᐃᔭᕆᐊᖃᒻᒪᑕ ᐊᑎᓕᐅᖃᑕᐅᔭᕆᐊᓕᒻᒥᒃ ᑲᓇᑕᒥ 
ᐃᖅᑲᓇᐃᔭᕈᓐᓇᖁᓪᓗᒋᑦ. ᑭᓯᐊᓂ ᑐᒃᓯᕋᖃᑦᑕᖏᑦᑐᑦ ᑲᓇᑕᒥᐅᑕᓐᖑᕈᒪᓪᓗᑎᒃ ᑎᑭᑦᑕᕌᖓᒥᒃ. ᑎᑭᖃᑦᑕᖅᑐᑦ 
ᐃᖅᑲᓇᐃᔭᕆᐊᑐᐃᓐᓇᓪᓚᕆᑦᖢᑎᒃ. ᑭᐅᕙᕋᖃᐃ ᐊᐱᖅᑯᑎᒋᔭᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᐱᕙᓪᓕᐊᔪᑎᒍᑦ ᑕᑯᖃᑦᑕᕋᑦᑕ ᑲᓇᑕᓕᒫᒥ ᑕᒪᑐᒥᖓ ᐃᓗᐊᖏᓕᐅᕈᑎᖃᒻᒪᑕ ᐋᓐᓂᐊᓯᐅᑎᑭᔅᓴᓂᕐᓗ 
ᓘᑖᑭᔅᓴᓂᖅ. ᒪᐅᖓᓕ ᓄᓇᕘᒻᒧᑦ ᑭᓱ ᐃᓗᐊᖏᓕᐅᕈᑕᐅᕙ ᖃᐅᔨᒪᕙᒌᕋᑦᑕ ᐋᓐᓂᐊᓯᐅᑎᑭᔅᓴᖅᑐᒍ, 
ᓘᑖᑭᔅᓴᖅᑐᒍᑦ. ᑭᓱᓕ ᑕᕝᕘᓇ ᐃᓗᐊᖏᓕᐅᕈᑕᐅᕙ ᓄᓇᕘᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓲᕐᓗ ᐊᑦᔨᑐᐃᓐᓇᖓ ᑲᓇᑕᒥ 
ᐊᒡᒍᑐᖅᓯᒪᔪᓂᕆᔭᖓᓂ ᐊᑦᔨᒋᔭᐅᑐᐃᓐᓇᖅᑐᖅ ᐊᒥᒐᔅᓯᓪᓚᕆᒃᑲᑦᑕ ᐊᑦᔨᒌᖏᑦᑐᓂᒃ ᐃᖅᑲᓇᐃᔮᒃᓴᐅᓂᐊᖅᑐᓂᒃ 
ᑕᕝᕙᓂ ᑕᐃᒃᑯᐊ ᐃᓅᓕᓴᐃᔩ, ᐋᓐᓂᐊᓯᐅᑎᓪᓗ. ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᖅᑐᒍᑦ Australia-ᒥᑦ. 
 
ᒪᓕᒐᓕᐅᖅᑎ ᐅᖃᖅᑲᐅᔪᖅᑕᐅᖅ ᐱᒋᐊᓕᓵᖅᑎᓪᓗᒋᑦ ᓂᕈᐊᖅᑕᐅᓯᒪᔪᑦ ᑖᒃᑯᐊ 22-ᓂᑦ ᑎᑭᑎᑦᑎᓚᐅᖅᓯᒪᒻᒪᑕ 
ᐋᓐᓂᐊᓯᐅᖅᑎᓂ ᓄᓇᕗᒻᒧᑦ ᑕᖅᑭᓄᑦ ᐊᓂᒍᖅᓯᒪᔪᓄᑦ ᐅᓄᑲᓪᓚᒃᑐᓄᑦ. 
 
ᐅᖃᖅᑎᑦᑎᔩ, ᑎᑭᑦᑐᒪᔭᕌᖓᒥᒃ ᑲᓇᑕᒧᑦ, ᑲᓇᑕᒥᐅᑕᐅᖏᑦᑐᑦ ᑲᓇᑕ ᕿᒥᕐᕈᓇᖃᑦᑕᕐᒪᑕ ᐊᑐᐊᒐᖓᓂᒃ 
ᑲᓇᑕᓕᒫᒧᑦ ᑐᕌᖓᔪᒥᒃ, ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᐊᕐᕆᔭᖓᓐ. ᓄᓇᕘᑦ ᒐᕙᒪᒃᑯᖏᑦ ᑕᐃᒃᑯᐊ 
ᐱᓕᕆᔪᓐᓇᖅᑐᑦ ᓂᕈᐊᕐᕋᔅᓴᖑᖅᑎᑦᑎᔪᓐᓇᓂᕐᒧᑦ ᐱᓕᕆᔾᔪᑎᑕᖃᕈᓐᓇᖅᑐᖅ ᑎᑭᑎᑎᒍᓐᓇᓂᐊᕐᕋᑦᑕ 
ᐃᖅᑲᓇᐃᔭᖅᑎᐅᓂᐊᖅᑐᓂᒃ.  
 
ᑕᐃᒪᓐᓇᐃᑦᑐᓂᒃ ᑕᕝᕙ ᐃᖅᑲᓇᐃᔭᖃᑦᑕᖅᓯᒪᔪᒍᑦ ᐊᒻᒪᓗᒃᑕᐅᖅ ᐊᑕᐅᑎᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᑲᓇᑕᐅᑉ 
ᒐᕙᒪᖏᑕ ᒥᓂᔅᑕᖓ. ᐊᑎᓕᐅᖅᑕᐅᓪᓗᑎᒃ ᑕᐃᒃᑯᐊ ᓂᕈᐊᕋᔅᓴᖑᖅᑎᑕᐅᔪᓐᓇᖅᑐᑦ ᑲᓇᑕᒥᐅᑕᓐᖑᓂᐊᖅᑐᓐ. 
ᑕᐃᒃᑯᐊ ᐱᔪᓐᓇᖃᑦᑕᕐᓂᐊᕐᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐊᒻᒪ ᐊᑕᐅᑦᑎᒃᑯᑦ ᓇᓗᓇᐃᖅᓯᓗᑕ 
ᐃᖅᑲᓇᐃᔮᒃᓴᓂᒃ ᐊᒥᒐᔅᓯᔪᓂᒃ ᐱᓕᕆᔨᐅᔪᓂᒃ ᐅᐊᔭᓕᕆᔨᐅᔪᑦ, ᓱᓪᓗᓕᕆᔩᑦ, ᖃᓄᐃᑦᑐᑐᐃᓐᓇᕐᓂᒃ. ᑕᐃᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᖏᑦᑐᑦ ᑭᓯᐊᓂ ᐊᑦᔨᒌᖏᑦᑐᕈᓘᔭᕐᓄᑦ ᐃᖅᑲᓇᐃᔮᒃᓴᓄᑦ 
ᐊᑐᐃᓐᓇᐅᑎᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ, ᐅᑦᔨᕆᓂᐊᖅᑕᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒻᒪᑦ. ᒥᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖅᑕᐅᔪᒪᒐᓗᐊᖅᖢᖓ ᓂᕈᐊᖅᑕᐅᖃᑎᒋᓯᒪᔭᓄᑦ 
ᑕᕝᕗᖓ ᑲᑎᒪᒡᔪᑎᔅᓴᒧᑦ 5-ᒧᑦ ᐅᑎᓚᐅᐱᓪᓚᒍᒪᒐᓗᐊᖅᖢᖓ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ ᑲᑎᒪᒡᔪᑎᔅᓴᑎᓐᓄᑦ 5. 
ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᐳᑎᑦ ᒥᓂᔅᑕ ᑕᐹᕐᔪᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓕᑕᖅᓯᔪᒪᓪᓗᖓ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ 
ᐃᖅᓱᖅᑎᒋᔭᕗᑦ ᐃᒡᓗᓕᒻᒦᖔᖅᓯᒪᔪᖅ ᐅᓪᓗᒥ ᑭᖑᓪᓕᖅᐹᓕᕐᒪᓐ. ᐅᓪᓛᒃ ᐅᖃᐅᔾᔭᐅᖃᐅᖏᓂᕐᒪᓐ 10-ᒥᑦ 
ᐱᒋᐊᓲᖑᓂᑦᑎᓐᓂᒃ ᒪᒥᐊᒃᑲᓗᐊᖅᐳᒍᑦ. ᑭᓯᐊᓂ ᖁᔭᓐᓇᒦᕈᒪᓪᓗᒍ ᐊᒻᒪᓗ ᑕᕝᕙᓂᐊᓯᑦ ᐱᓇᓱᐊᕈᓯᑦᑎᓐᓂᒃ 
ᐃᑲᔪᑦᑎᐊᒥᒻᒪᑦ. ᑕᐃᓐᓇ ᐃᓕᓴᕆᔭᐅᖁᓪᓗᒍ ᑕᕝᕗᖓ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖅᓱᖅᑎᒐᓛᓗᑉᐳᑦ ᐅᓪᓛᒪᓐᓇ, ᖁᔭᓐᓇᒦᖅᐸᕗᑦ. ᑲᑎᒪᒡᔪᑎᔅᓴᕗᑦ 7. 
ᑲᑎᒪᒡᔪᑎᔅᓴᕗᑦ 8. ᑲᑎᒪᒡᔪᑎᔅᓴᕗᑦ 9. ᑲᑎᒪᒡᔪᑎᔅᓴᕗᑦ 10. ᑲᑎᒪᒡᔪᑎᔅᓴᕗᑦ 11. ᑲᑎᒪᒡᔪᑎᔅᓴᕗᑦ 12,  

ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᒪᒥᐊᓇᖅ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 002 - 2(4): ᒪᓕᒐᒃᓴᖅ 5 - ᐋᖅᑭᒋᐊᕈᑦ ᓄᓇᓕᖕᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ 

(ᑰᓕ) 
 
ᑰᓕ (ᑐᓵᔨᒃᑯᑦ): ᒪᒥᐊᓇᖅ, ᐅᖃᖅᑎᑦᑎᔩ. ᐅᓂᒃᑳᓕᐊᔅᓴᖃᕋᒪ. ᖁᕕᐊᓱᒃᐳᖓ ᐅᓪᓗᒥ ᓴᖅᑭᑦᑎᔭᕆᐊᔅᓴᖅ 
ᓇᐃᑦᑑᒐᓗᐊᒃᒥᒃ ᐅᓂᒃᑳᖓᓂᒃ ᑲᑎᒪᔨᕋᓛᖓᑕ ᐱᖁᑎᕐᔪᐊᓕᕆᓂᕐᒧᑦ ᐃᓪᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ. 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᖅ 5-ᒥᑦ. ᑖᓐᓇ ᐱᖁᔭᖅ ᐋᖅᑭᒋᐊᕈᑎ ᓄᓇᓕᓐᓂ ᑲᑎᒪᔨᓂᒃ ᓂᕈᐊᖅᓯᓂᕐᒧᑦ 
ᐱᖁᔭᕐᔪᐊᒥᒃ.  
 
ᐅᖃᖅᑎᑦᑎᔩ, ᒪᓕᒐᒃᓴᖅ 5, ᓴᖅᑭᑕᐅᓚᐅᖅᓯᒪᔪᖅ ᐊᕐᕌᒎᒋᔭᑦᑎᓐᓂ ᒥᓂᔅᑕᖓᓐᓄᑦ ᓄᓇᓕᓕᕆᔨᒃᑯᑦ 
ᒐᕙᒪᒃᑯᓐᓄᓪᓗ ᐱᔨᑦᓯᑎᒃᑯᑦ. ᑖᓐᓇ ᐱᖁᔭᔅᓴᖅ ᑐᓂᔭᐅᓚᐅᖅᑐᖅ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓂᐊᕐᒪᑦ ᑐᒡᓕᐊᓄᑦ 
ᐅᖃᓕᒫᖅᑕᐅᓚᐅᖅᑎᓪᓗᒍ ᒪᓕᒐᓕᐅᖅᕕᒻᒥ. 
 
ᐱᖁᔭᔅᓴᖅ ᑖᒃᑯᐊ ᐋᖅᑭᒋᐊᖅᓯᔪᒪᔪᑦ ᐱᖁᔭᔅᓴᒥᒃ ᐊᐅᓚᑦᑎᔾᔪᑕᐅᔪᒥᒃ ᓂᕈᐊᖅᓯᓂᕐᒧᑦ ᓄᓇᓕᓐᓂ ᒐᕙᒪᖏᓐᓄᑦ, 
ᑲᑎᒪᔨᖏᓐᓄᑦ ᐱᖃᓯᐅᔾᔨᓪᓗᒋᑦ ᓄᓇᓖᑦ ᑲᑎᒪᔨᖏᓐᓄᑦ ᐊᒻᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 
ᐅᖃᖅᑎᑦᑎᔩ, ᑲᑎᒪᔨᕋᓛᓄᑦ ᑐᓂᔭᐅᓚᐅᖅᑎᓪᓗᒋᑦ ᑕᖅᑲᒃᑯᓇᓐᖓᑦ ᑐᓴᕋᓱᐊᓕᓚᐅᕐᒪᑕ ᒪᓕᒐᒃᓴᓕᐊᕆᔭᐅᔪᒪᔫᑉ 
ᐱᑦᔪᑎᒋᓪᓗᒍ.  
 
ᑲᑎᒪᔨᕋᓛᖑᔪᑦ ᑎᑎᕋᓚᐅᕐᒥᔪᑦ ᑕᐃᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᑐᓴᕋᓱᐊᖅᕕᐅᓇᓱᒃᖢᑎᒃ ᐱᖁᔭᔅᓴᖅ 
ᐱᑦᔪᑎᒋᓪᓗᒍ. ᐱᖃᓯᐅᔾᔭᐅᓗᓂ ᐊᖓᔪᖅᑳᖓ ᓂᕈᐊᖅᑐᓕᕆᓂᕐᒧᑦ ᒪᐃᔭᐅᔪᑦ ᐃᒃᓯᕙᐅᑕᖏᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᒻᒪᓗᒃᑕᐅᖅ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦᑕ ᑲᑐᔾᔨᖃᑎᒌᖏᑦ. 
 
ᑕᐃᒃᓱᒪᓂ ᕿᒥᕐᕈᓇᒃᑎᓪᓗᒋᑦ ᐱᖁᔭᔅᓴᒥᒃ ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᖅᑐᑦ ᐅᓄᑲᓪᓚᒃᑐᓂᒃ 
ᐃᓱᒫᓘᑎᔅᓴᐅᔪᓂᒃ ᐱᑦᔪᑎᓂᒃ. 
 
ᐅᖃᖅᑎᑦᑎᔩ, ᑖᒃᑯᐊ ᐱᖃᓯᐅᔾᔨᓯᒪᒍᒪᓚᐅᖅᑐᑦ ᓂᕈᐊᒐᒃᓴᓐᖑᕈᓐᓇᖅᑐᑦ ᐊᐃᕙᑎᓪᓗᒋᑦ ᐋᖅᑭᒃᓯᔾᔪᑎᒃᓴᓄᑦ 
ᐃᖏᕐᕋᓂᕆᔭᖏᑦ ᐊᑦᑐᐊᓂᖃᕐᓗᑎᒃ ᐊᑭᓕᔅᓴᖃᕐᓂᖏᑦ ᓄᓇᓖᑦ ᒐᕙᒪᖏᓐᓄᑦ ᐊᒻᒪᓗ ᐃᓐᓄᑦᑕᐅᖁᓪᓗᒋᑦ 
ᓄᓇᓕᖕᓂᑦ ᑲᑎᒪᔨᐅᔪᑦ. ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᒥᓂᔅᑕ ᐃᖅᑲᓇᐃᔭᖃᑎᖃᕈᒪᑦᑎᐊᓚᐅᕐᒪᑕ ᑲᑎᒪᔨᐅᔪᓄᑦ 
ᑖᒃᑯᓂᖓ ᐋᖅᑭᒃᓱᐃᔪᒪᑎᓪᓗᒋᑦ ᐱᔾᔪᑕᐅᔪᓂᑦ. ᑲᑎᒪᔨᕋᓛᖑᔪᑦ ᐃᓱᒪᒃᓴᖅᓯᐅᓚᐅᖅᑐᑦ ᐅᓄᑲᓪᓚᑦᑐᓂᒃ 
ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ ᐱᖁᔭᒃᓴᖅ 5-ᒧᑦ. 
 
ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᒐᕕᑦ ᓄᓇᕗᒻᒥ ᓂᕈᐊᖅᓯᓂᕐᒧᑦ ᐱᖁᔭᕐᔪᐊᖅ ᐊᓂᒍᖅᑕᐅᓚᐅᕐᒪᑦ ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ 2002-ᖑᑎᓪᓗᒍ. ᑖᓐᓇ ᓄᑖᖅ ᐱᖁᔭᒃᓴᖅ ᑭᖑᕝᕕᖅᓯᔾᔪᑎᒋᔭᐅᓚᐅᖅᓯᒪᔪᖅ ᐱᑐᖃᕐᒥᑦ 
ᓂᕈᐊᖅᓯᕐᓂᕐᒧᑦ ᐱᖁᔭᕐᔪᐊᖏᓐᓂᑦ ᐱᔭᐅᓚᐅᖅᓯᒪᔪᖅ ᐊᓐᖑᑎᑎᓪᓗᑕ 1999-ᒥ. ᐊᑐᖃᑦᑕᖅᓯᒪᔭᕗᑦ 
ᓇᓗᓇᐃᖅᓯᓯᒪᑦᑎᐊᕐᒪᑦ ᐊᑑᑎᖃᕐᓂᖓᓂ ᑕᒪᑐᒪ ᐱᓕᕆᓂᐅᑉ.  
 
ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᔪᖓ ᒫᓐᓇᐅᔪᖅ ᐱᓕᕆᕙᓪᓕᐊᓕᖅᑐᑦ ᓂᕈᐊᖅᑐᓕᕆᓂᕐᒥᑦ ᓄᓇᕗᒻᒥ ᓄᑖᒥᒃ 
ᓴᖅᑭᑦᑎᖁᓪᓗᒋᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᒃᑯᑦ ᓂᕈᐊᓂᕐᔪᐊᕐᓂᕐᒧᑦ ᐱᖁᔭᕐᔪᐊᕐᒥᑦ. 

ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᕗᑎᑦ ᓯᕗᓪᓕᕐᒥᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᐅᔪᑦ ᐅᔾᔨᕈᓱᑦᑎᐊᕐᓗᑎᒃ 
ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ ᐊᔾᔨᒌᓕᖅᑎᑕᐅᔪᓐᓇᕐᒪᖔᑕ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐊᒻᒪ ᐊᒡᒍᖅᑐᖅᓯᒪᓂᕐᒧᑦ 
ᓄᓇᓕᓐᓂᓗ ᓂᕈᐊᖅᑐᓕᕆᓂᐅᔪᖅ. ᑖᒃᑯᐊ ᕿᒥᕐᕈᓇᒃᑕᐅᓚᐅᖅᓯᒪᔪᖅ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ 2004-ᒥ 
ᕿᒥᕉᑎᓯᒪᓪᓗᑎᒃ. 
 
ᐅᖃᖅᑎᑦᑎᔩ, ᑖᒃᑯᐊ ᐅᔾᔨᖅᓱᖅᑎᐊᖅᑐᑎᒃ ᐃᓱᒪᔅᓴᖅᓯᐅᕈᑕᐅᓚᐅᖅᑎᓪᓗᒋᑦ ᐱᔾᔪᑎᐅᔪᑦ ᐊᒻᒪ 
ᐅᔾᔨᕈᓱᑦᑎᐊᖅᑐᑎᒃ ᑐᓂᔭᐅᓚᐅᖅᓯᒪᔪᓂᒃ ᐊᖓᔪᖅᑳᖓᓐᓄᑦ ᓂᕈᐊᖅᑐᓕᕆᔨᒃᑯᑦ. ᑲᑎᒪᔨᕋᓛᑦ ᐃᓱᒪᔪᑦ 
ᐊᑲᐅᓂᖅᐹᖑᒐᓱᒋᓪᓗᒍ ᒥᓂᔅᑕ ᓴᖅᑭᑦᑎᖁᓪᓗᒍ ᓄᑖᒥᒃ ᐱᖁᔭᒃᓴᐅᓂᐊᖅᑐᒥᑦ ᐊᐅᓚᑦᑎᔾᔪᑕᐅᓂᐊᕐᒪᑦ 
ᓄᓇᓕᓐᓂ ᓂᕈᐊᖅᓯᑎᓪᓗᒋᑦ ᑲᑎᒪᔨᒃᓴᐅᓂᐊᖅᑐᓂᒃ, ᐋᖅᑭᒋᐊᖅᑕᐅᑐᐃᓐᓇᖏᓪᓗᑎᒃ ᑖᒃᑯᐊ ᐱᑐᖃᐅᓕᖅᑐᑦ 
ᐱᖁᔭᐃᑦ.  
 
ᐅᖃᖅᑎᑦᑎᔩ, ᑕᐃᒪᓐᓇ ᐊᐅᓚᔾᔭᐃᒍᑦᑕ ᑖᒃᑯᐊ ᐊᔾᔨᒌᖅᐸᓪᓕᕐᓂᐊᕐᒪᑕ ᓄᓇᕗᒻᒥ ᐱᖓᓲᔪᑦ ᐱᖁᔭᐃᑦ 
ᓂᕈᐊᖅᑐᓕᕆᓂᕐᒧᑦ ᑐᕌᖓᔪᑦ: ᓄᓇᕗᒻᒥ ᓂᕈᐊᕐᔪᐊᕐᓂᕐᒧᑦ ᐱᖁᔭᕐᔪᐊᖅ, ᓄᓇᓖᑦ ᑲᑎᒪᔨᖏᓐᓂᑦ ᓂᕈᐊᖅᓯᓂᕐᒧᑦ 
ᐱᖁᔭᖅ ᐊᒻᒪ ᐅᖃᐅᑕᐅᓯᒪᔪᓄᑦ ᓂᕈᐊᕐᔪᐊᕐᓂᕐᒧᑦ ᐱᖁᔭᖅ. 
 
ᑖᒃᑯᐊ ᑕᐃᒪᓐᓇ ᑐᓐᖓᕕᖃᑦᑎᐊᕐᓂᐊᕐᒪᑕ ᓯᕗᓂᒃᓴᑦᑎᓐᓂᑦ, ᑲᑎᒪᔨᕋᓛᓪᓗ ᐅᒃᐱᕈᓱᑦᑐᑦ ᑕᐃᒪᓐᓇ 
ᐃᖅᑲᓇᐃᔭᖅᑕᐅᓂᖓ ᐱᓕᕆᔭᐅᔪᓐᓇᖅᑐᖅ ᐊᑯᓂᐅᓗᐊᕌᓗᓐᖏᓪᓗᑎᒃ. ᒪᓕᓪᓗᒋᑦ ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᐳᑦ ᐱᖁᔭᒃᓴᖅ 5 ᐱᓕᕆᔭᐅᒃᑲᓐᓂᖁᔪᓐᓃᖅᑐᒍ ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔾᔪᑎᒃᓴᑦᑎᓐᓂᑦ 
ᐲᖅᑕᐅᖁᓪᓗᒍ. 
 
ᐅᖃᖅᑎᑦᑎᔩ, ᓄᖑᕈᑎᒋᓗᒍ ᓇᓗᓇᐃᖅᓯᔪᒪᔪᖓ ᑕᖅᑲᒃᑯᓄᖓ ᑐᓵᔭᐅᑎᓪᓗᖓ ᑲᑎᒪᔨᕋᓛᑦ ᖁᕕᐊᓱᒃᑐᑦ 
ᐃᖅᑲᓇᐃᔭᖃᑎᖃᑦᑎᐊᕈᒪᓚᐅᕐᒪᑦ ᒥᓂᔅᑕ ᑲᑎᒪᔨᕋᓛᓂᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ.  
 
ᐅᖃᖅᑎᑦᑎᔩ. ᐅᑉᐱᕈᓱᑉᐳᒍᑦ ᑕᒪᑐᒧᖓ ᐱᓕᕆᔾᔪᑎᐅᔪᖅ ᓴᖅᑭᑕᐅᔪᒪᔪᖅ ᑲᑎᒪᔨᕋᓛᓄᑦ ᓇᓛᒎᖅᑐᒃᑯᑦ 
ᓴᖅᑭᑎᑦᑎᑦᑎᐊᕐᓂᐊᕐᒪᑦ ᓄᓇᕗᒥᐅᓄᑦ. ᑕᕝᕗᖓ ᐃᓱᓕᓪᓗᒍ ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ 
ᐱᔭᐅᖁᓪᓗᒋᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᖏᖅᐱᑖ ᑖᒃᑯᐊ ᐱᔭᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐅᖃᖅᑎ: ᖁᔭᓐᓇᒦᒃ. ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒪᒥᐊᓇᖅ, ᑐᓴᖅᑎᑦᑎᔾᔪᑎᖏᑦ ᑲᑎᒪᔨᓄᑦ 
ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 139 - 2(4): ᐃᖅᑲᖅᑐᐃᔨᒃᑯᑦ ᑎᓕᐅᕈᑎᖓᑦ (ᓄᓇᕘᒥ 

ᐃᖅᑲᖅᑐᐃᔨᖅᔪᐊᒃᑯᑦ) ᓄᓇᕘᒥ ᓇᒻᒥᓂᖃᖅᑐᓂᑦ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ, ᐅᑐᐱᕆ 9, 2007 (ᐲᑕᓴᓐ) 

 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐊᑦᑑᕙ 25, 2007-ᒥ ᓴᖅᑭᑕᐅᒍᓐᓇᕐᒪᑕ ᐅᑯᐊ 
ᐱᓕᕆᔪᑦ ᐊᒻᒪᓗ ᖃᐅᔨᒪᓪᓗᖓ ᑕᐃᒃᑯᐊ ᐊᑭᓕᖅᑕᐅᔪᐃᓐᓇᐅᓂᐊᕐᒪᑕ ᑖᒃᑯᓄᖓ ᐃᖅᑲᖅᑐᐃᕕᑎᒎᕈᑕᐅᓚᐅᖅᑐᑦ 
ᒪᓕᒐᓕᐅᖅᑎᓄᑦ ᐅᖃᓕᒫᖅᑕᐅᖁᔭᒃᑲ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᐅᓐᖓᖅᑕᐅᑲᐃᓐᓇᕐᓕᑦ. ᐅᖃᓕᒫᖅᑕᐅᓂᖏᑦ ᑎᑎᖅᑲᐃᑦ.  

ᐅᖃᓕᒫᖅᑕᐅᓂᖏᑦ ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 140 - 2(4): ᑳᓐᑐᕌᒃᑎᑦᑎᓕᕐᓄᑦ ᐊᑐᖅᑕᐅᕗᓂᓕᕐᓕᑦ ᐅᓂᒃᑳᖅ ᓄᓇᕘᑦ 

ᒪᓕᒐᓕᐅᕐᕕᖓᓐᓄᑦ, 2006-2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 141 - 2(4): ᑮᓇᐅᔾᔭᔅᓵᑦ, ᐃᑲᔫᑎᑦ ᐅᑎᕐᕕᐅᔪᓪᓗ ᐊᑭᓕᐅᑎᒥᓂᕐᓄᑦ ᓄᓇᕘᑦ 

ᒪᓕᒐᓕᕐᕕᖓᓄᑦ ᒪᓕᒐᓕᐅᖅᑎᒃᑯᓐᓄᑦ, ᒫᔾᔨ 31, 2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 142 - 2(4): ᒪᓕᒐᓕᐅᕐᕕᐅᑉ ᓄᖅᑲᖅᐸᓪᓕᐊᓂᕐᒧᑦ ᐃᑲᔫᑎᓄᑦ ᑮᓇᐅᔭᖃᕐᕕᒃ 

ᑮᓇᐅᔭᐃᑦ ᐅᓂᒃᑳᖏᑦ ᒫᑦᓯ 31, 2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 143 - 2(4): ᒪᓕᒐᓕᐅᕐᕕᐅᑉ ᐃᓚᒋᐊᕈᑎᑦ ᓄᖅᑲᖅᐸᓪᓕᐊᓂᕐᒧᑦ ᐃᑲᔫᑎᓄᑦ 

ᑮᓇᐅᔭᖃᕐᕕᒻᒧᑦ ᑮᓇᐅᔭᐃᑦ ᐅᓂᒃᑳᖏᑦ ᒫᑦᓯ 31, 2007 (ᐅᖃᖅᑎ) 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᒥ ᓴᖅᑭᑦᑎᔪᒪᔪᖓ ᑳᓐᑐᕌᖅᑕᐅᓯᒪᖃᑦᑕᖅᑐᕕᓃᑦ ᒪᓕᒐᓕᐅᕐᑯᐅᑉ 
ᑎᑎᕋᕐᕕᖓᓐᓄᑦ. ᑕᐃᒃᑯᐊ ᑳᓐᑐᕌᖅᑕᐅᓯᒪᔪᑉ $5,000 ᐅᖓᑖᓅᖅᓯᒪᔪᑦ. ᓴᖅᑭᓂᐊᕐᑕᒃᑲ ᐊᕐᕋᒍ 2006-07ᒧᑦ 
ᐊᑐᖅᑐᕕᓃᑦ. 
 
ᑕᐃᒫᑦᑕᐃᓐᓇᖅ ᒪᓕᒃᖢᒍ 36, ᒪᓕᒐᓕᐅᕐᕕᒻᒧᑦ ᐊᐅᓚᑦᑎᔩᑦ ᐱᖁᔭᖓᑕᓗ ᐱᖁᔭᕐᔪᐊᖓᑦ ᓴᖅᑭᑦᑎᔪᒪᔪᖓ 
ᐊᑭᓕᖅᓱᖅᑕᐅᖃᑦᑕᕐᓂᖏ ᑮᓇᐅᔭᒃᓵᕆᔭᐅᔪᑦ ᒪᓕᒐᓕᐅᖅᑎᓄᑦ ᐃᑲᔫᓯᖏᓪᓗ ᒫᑦᓯ 31, 2007ᒧᑦ ᑎᑭᓯᒪᔪᑦ. 
 
ᑕᐃᒫᑐᐃᓐᓇᖅ ᒪᓕᒃᖢᒍ 21 (1) (v), (c) ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑕ ᓄᖅᑲᕕᓕᕐᓂᖏᓐᓄᑦ 
ᐱᖁᔭᕐᔪᐊᖓᑦ, ᓴᖅᑭᖅᑎᔪᒪᔪᖓ ᑕᒪᖅᓯᒪᔪᖅᓯᖅᑕᐅᓯᒪᔪᓂᑦ ᐅᓂᒃᑳᓕᐊᕆᔭᐅᓯᒪᔪᓂᑦ ᓄᖅᑲᕈᒻᒪᓯᐊᓂ ᐱᔾᔪᑎᓖᑦ  
ᒫᑦᓯ 31, 2007ᒧᑦ ᑎᑭᓯᒪᔪᑦ.  
 
ᒪᓕᒃᖢᒍ 20ᒥᑦ ᓈᓴᐅᑎᓕᒃ (b) ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑕ ᐱᖁᔭᕐᔪᐊᖓ ᒪᓕᒃᖢᒍ ᓴᖅᑭᑦᑎᔪᒪᔪᖓ ᐅᓪᓗᒥ 
ᑕᒪᖅᓯᒪᔪᖅᓯᖅᑕᐅᓯᒪᔪᓂᑦ ᓄᖅᑲᕈᒻᒪᓯᐊᖏᑕ ᑮᓇᐅᔭᖁᑎᖏᓐᓂᑦ ᐊᑐᖅᑐᓂ ᒫᑦᓯ 31, 2007ᒧᑦ ᑎᑭᓯᒪᔪᑦ.  
 
ᑲᑎᒪᔾᔪᑎᒃᓴᕗᑦ 14. ᑲᑎᒪᔾᔪᑎᒃᓴᕗᑦ 15, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑳᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 20 - ᐃᕐᓂᓱᒃᓰᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖃᐅᔨᒃᑲᐃᔪᒪᔪᖓ ᓇᒡᒐᔾᔭᐅᒥ 
ᓄᕕᐱᕆ 5. ᐱᖁᔭᒃᓴᖅ 20 ᐃᕐᓂᓱᒃᓰᓂᕐᒧᑦ ᐱᖁᔭᕐᔪᐊᖓᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 15, ᑎᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 16. ᒪᒥᐊᓇᖅ, ᐃᓵᖓᕙᓪᓚᐃᒻᒪᑦ ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓈᓴᐅᑎᓕᒃ 15 ᑕᕝᕙᓂ ᓯᕗᓪᓕᕐᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᓇᓗᓇᐃᖅᓯᓇᓱᖅᑲᐅᒐᓗᐊᖅᑐᖓ. 
 
ᐅᖃᖅᑎ (ᑐᓵᔨᒃᑯᑦ): ᐊᑏ, ᐱᕕᖃᖅᑎᓐᓂᐊᕐᐸᒋᑦ. ᓈᓴᐅᑎᓕᒃ 15 ᐊᑐᕐᓗᒍ. ᒥᔅᑕ ᐲᑯ. 
 
ᒪᓕᒐᒃᓴᖅ 21 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᔪᒪᔪᖓ ᓄᕕᐱᕆ 5, 2007. 
ᐱᖁᔭᒃᓴᖅ 21 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᕐᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 16. ᑲᑎᒪᔾᔪᑎᒃᓴᕗᑦ 17, ᓯᕗᓪᓕᕐᐹᒥᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᔪᖓ ᑕᐃᒃᑯᐊ ᐅᓪᓘᒃ ᒪᕐᕉᒃ 
ᓯᕗᕐᖓᒍᑦ ᖃᐅᔨᒃᑲᐃᔾᔪᑏᒃ ᐊᑐᖅᑕᐅᖏᑲᐃᓐᓇᖁᓪᓗᒍ ᓯᕗᓪᓕᕐᐹᒥ ᐅᖃᓕᒫᖅᑕᐅᔪᓐᓇᓂᐊᕐᒪ ᓈᓴᐅᑎᓕᒃ 2, 
2007-08 ᐃᓚᒋᐊᕈᑏᑦ ᐊᑭᑐᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᐱᕆᒻᒪᑦ ᐱᓕᕆᐊᒋᒍᒪᓪᓗᓂᐅᒃ ᐅᓪᓗᒥ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ 
ᑲᔪᓯᒋᐊᕈᓐᓇᖅᑐᑎᑦ ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2007-2008 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ. ᒪᓕᒐᒃᓴᖅ 14, ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃ ᐱᖁᔭᕐᔪᐊᖓᑦ ᓈᓴᐅᑎᓕᒃ 2. 2007-08 
ᓯᕗᓪᓕᕐᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ Bill 14 
ᓯᕗᓪᓕᕐᐹᒥᕐ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 17 ᓯᕗᓪᓕᕐᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᔪᒪᔪᖓ ᒪᓕᒐᓕᐅᕐᕕᒻᒧᑦ ᒪᕐᕉᓐᓄᒃ 
ᐅᒡᓘᖕᓄᑦ ᖃᐅᔨᑲᐃᔾᔪᑎ ᐊᑐᖅᑕᐅᖁᙱᓪᓗᒍ ᓯᕗᓪᓕᕐᐹᒥ ᐅᖃᓕᒫᖅᑕᐅᒍᓐᓇᕐᓂᐊᕐᒪᑦ ᒪᓕᒐᒃᓴᖅ 15, 
ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᐅᑏ) ᒪᓕᒐᖅ, ᓈᓴᐅᑎᓕᒃ 2, 2007-2008. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᒥᓂᔅᑕ ᐊᖏᖅᑕᐅᔪᒪᒻᒪᑦ ᑕᒪᑉᓯᓐᓄᑦ ᐱᓕᕆᐊᕆᔪᓐᓇᕈᒪᓪᓗᓂᐅ ᐱᖁᔭᑦᓴ ᐅᓪᓗᒥ. 
ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᙱᒻᒪᑦ, ᑲᔪᓯᒋᐊᕈᓐᓇᖅᑯᑎᑦ ᒥᓂᔅᑕ ᓯᒪᐃᓚᒃ. 

ᒪᓕᒐᒃᓴᖅ 15 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 

2007-2008 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. ᐊᐃᑉᐱᖅᑕᐅᓪᓗᖓ 
ᐊᒥᑦᑐᕐᒧᑦ ᒪᓕᒐᒃᓴᖅ 15 ᐃᓚᒋᐊᕈᑏ ᐊᐅᓚᔾᔪᑎᓄᑦ ᒪᑭᒪᐅᑎᓄᑦ ᐱᖁᔭᕐᔪᐊᖓᑦ ᓈᓴᐅᑎᓕᒃ 2, 2007, 2008 
ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐱᖁᔨᕗᖔᕈᑦ ᓈᒪᒻᒪᑦ ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔭᒃᓴᖅ 15 ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 17, ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒥᔪᖓ ᐊᑐᙱᑲᐃᓐᓇᖁᓪᓗᒍ ᐅᓪᓘᓐᓄᑦ ᒪᕐᕉᓐᓄᑦ 
ᖃᐅᔨᒃᑲᐃᔭᕆᐊᓖᒃ ᐅᖃᓕᒫᖅᑕᐅᔪᓐᓇᕐᓂᖓ ᒪᓕᒐᒃᓴᖅ 17, ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓈᓴᐅᑎᓕᒃ 
4, 2006, 2007. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ. ᒪᒥᐊᓇᖅ ᒥᓂᔅᑕ ᐊᐱᕆᒻᒪᑦ ᑕᒪᔅᓯᓐᓄᑦ 
ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᓐᓇᕈᒪᓪᓗᓂᐅ ᐅᓪᓗᒥ ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᑦ 
ᒥᓂᔅᑕ ᓯᒪᐃᓚᒃ.  
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 

2006-2007 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᓇᓄᓕᖕᒧᑦ ᒪᓕᒐᒃᓴᖅ 17, ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 
ᓇᓴᐅᑎᓕᒃ 4, 2006, 2007 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐱᖁᔨᕗᖔᕈᑦ ᓇᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ 
ᐱᖁᔭᑦᓴᖅ 17.  
 
ᑲᑎᒪᔾᔪᑎᒃᓴᕗᑦ 18 ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐃᑉᐱᖅᑕᐅᓪᓗᖓ ᕿᑭᖅᑖᓘᒃ 
ᓂᒋᐊᓄᑦ ᒪᓕᒐᒃᓴᖅ 14, ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᐱᖁᔭᕐᔪᐊᖏᑦ ᓈᓴᐅᑎᓕᒃ 2, 2007, 2008 
ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  



ᐅᓪᓗᑐᐃᓐᓇᖅ, ᓄᕕᐱᕆ 2, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2288 

ᑖᓐᓇ ᐃᓚᒋᐊᕈᑦ ᓄᓇᕗ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᓄᑦ ᐊᑭᓕᕐᓱᐃᔪᓐᓇᕐᓂᐊᕐᒪᑕ ᐊᒻᒪᓗ 
ᒥᒃᖠᒋᐊᖅᑕᐅᓂᐊᕐᓗᑎᒃ ᑮᓇᐅᔭᖁᑎᒋᔭᕆᐊᖃᕐᓂᐊᖅᑕᖏᑦ ᐊᕐᕌᒍ ᐃᓱᓕᓪᓗᒍ ᒫᔾᔨ 31, 2008. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ. ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᕐᖓᑖ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᑖᓐᓇ ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᐱᖁᔭᔅᓴ 14 ᐊᐃᑉᐸᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᓱᓐᓂᖅᑯᑕᐅᓂᐊᖅᑐᖅ 
ᑲᑎᒪᑐᐃᓐᓇᖅᑎᓪᓗᒋᑦ.  
 
ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑎᓄᑦ) ᒪᓕᒐᖅ #2, 2007-08 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᒥᑦᑐᕐᒧᑦ 
ᒪᓕᒐᒃᓴᖅ 15, ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖅ ᓈᓴᐅᑎᓕᒃ 2, 2007-08 ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᖅᑎᑦᑎᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ ᐊᒻᒪᓗ ᒪᕐᕉᖕᓂᒃ 
ᒥᒃᖠᒋᐊᖅᑎᑦᑎᓂᐊᕐᖢᑎᒃ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑎᒋᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ ᒫᔾᔨ 
31, 2008-ᒧᑦ ᑎᑭᒃᖢᒍ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᑦᑕᐅᖅ ᐱᖁᔭᒃᓴᖅ 15 ᐊᐃᑉᐸᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑖᓐᓇ 
ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᑲᑎᒪᔾᔪᑎᒃᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑎᓄᑦ) ᒪᓕᒐᖅ #4, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐊᐃᑉᐱᖅᑕᐅᓪᓗᖓ ᓇᓄᓕᖕᒧᑦ ᒪᓕᒐᒃᓴᖅ 17 
ᐃᓚᒋᐊᕈᑏᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐱᖁᔭᕐᔪᐊᖅ ᓈᓴᐅᑎᓕᒃ 4, 2006, 2007 ᑐᒡᓕᐊᓂ 
ᐅᖃᓕᒫᖅᑕᐅᓪᓗᒍ.  
 
ᑖᓐᓇ ᐱᖁᔭᕐᔪᐊᖅ ᐃᓚᒋᐊᕈᑎᒋᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ ᐊᐅᓚᔾᔪᑎᓄᑦ 
ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑎᒋᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒫᔾᔨ 31, 2007 ᑎᑭᒃᖢᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᑦᑕᐅᖅ ᐱᖁᔭᔅᓴᖅ 17 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ, ᑐᓐᓂᖅᑯᑕᐅᓂᐊᖅᑐᓂᓗ 
ᑲᑎᒪᑐᐃᓐᓇᖅᑐᓄᑦ. ᑲᑎᒪᒡᔪᑎᒡᓴᕗᑦ 19.  



ᐅᓪᓗᑐᐃᓐᓇᖅ, ᓄᕕᐱᕆ 2, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᒋᐊᖏᓐᓂᖓᓂ. ᒪᓕᒐᓕᐅᖅᑎᒃᑲ ᐱᕕᖃᑦᑎᑕᐅᑲᐃᓐᓇᕈᒪᓪᓗᖓ ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ 
ᑐᓐᖓᓱᒃᑎᒍᒪᓪᓗᒍ, ᐃᓕᓴᕆᔪᒪᓪᓗᒍᓗ, ᓄᓕᐊᑯᓗᒐ ᕉᓯ ᕿᓚᕝᕙᖅ.  
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ, ᓴᓂᑦᑎᐊᖓᓃᑦᑑᒃ ᑭᒡᒐᑐᖅᑖᒃᑲ ᐸᖕᓂᖅᑑᒦᖔᖅᑐᑦ. ᑖᒃᑯᐊ ᐃᓕᓴᕕᒻᒥ ᐃᖅᑲᓇᐃᔭᖅᑑᒃ, ᕕᓐᓴᓐ 
ᐱᑭᑦ, ᑐᓐᖓᓱᒃᑎᐊᕆᑦ ᒪᓕᒐᓕᐅᖅᕕᒻᒧᑦ ᐊᒻᒪᓗ ᓯᐅᕕᐊ ᒐᐃᐳᕆᐅ, ᑐᓐᖓᓱᒃᑎᐊᕆᑦ ᒪᓕᒐᓕᐅᖅᕕᒻᒧᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᒡᔪᑎᔅᓴᕗᑦ 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ 
ᐊᓯᖏᑦ. ᐱᖁᔭᔅᓴᖅ 14, 15, 16 ᐊᒻᒪ 17. ᒥᔅᑕ ᐹᓇᐸᔅ, ᐃᒃᓯᕙᐅᑕᐅᓂᐊᖅᑐᖅ. ᒫᓐᓇ ᑲᔪᓯᓚᐅᖏᓂᑦᑎᓐᓂᒃ 
ᑲᑎᒪᑐᐃᓐᓇᖅᑐᓄᑦ ᓄᖅᑲᖓᑲᐃᓐᓇᓂᐊᖅᑐᒍᑦ ᓂᕆᓐᓇᐅᓂᖓᓂᒃ. ᑕᕝᕗᖓ ᒪᓕᒐᓕᐅᖅᕕᒻᒧᑦ ᐅᑎᕐᓂᐊᖅᑯᓯ 
1-ᒨᖅᑲᑦ. 
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 11:46ᒥ ᑲᔪᓯᒃᑲᓂᖅᑐᑎᓪᓗ 13:04ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. ᒫᓐᓇ ᑲᑎᒪᓂᖅ ᒪᑐᐃᓚᐅᕐᓂᐊᕐᒥᒐᒃᑯ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ. ᑕᕝᕙᓂ ᑲᑎᒪᔨᕋᓛᓂᑦ ᐱᓕᕆᐊᒃᓴᖃᖅᑐᒍᑦ ᐅᑯᓂᖓ: ᒪᓕᒐᒃᓴᖅ 14, 15, 16 ᐊᒻᒪ 17. 
ᑲᑎᒪᔨᕋᓛᑦ ᑲᓄᖅ ᐃᓱᒪᖃᓕᕐᐸᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᐱᖁᔭᒃᓴᖅ 16, ᖃᐅᔨᓴᕐᓗᒋᑦ ᐊᑭᑐᔫᑎᓄᑦ 
ᐸᕐᓇᐅᑏᑦ, ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᒪᓕᒐᓕᐅᕐᕕᒻᒥ ᓄᓇᕗᒥ. ᐱᔪᓐᓇᕐᕕᖃᕈᑦᑕ ᑖᒃᑯᐊ 
ᐋᓐᓂᐊᖅᑕᐃᓕᔪᓕᕆᔩᑦ ᐊᔪᖅᓴᖅᑐᕐᓕᕆᔩᓪᓗ ᐱᒋᐊᕐᓂᐊᕆᕙᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᒃᐱᑖ ᑖᓐᓇ ᑲᔪᓯᓂᐊᕋᑦᑎᒍᑦ ᑖᒃᑯᐊ ᐊᑭᑐᔪᖅᑑᑏᑦ 
ᑖᒃᑯᓄᖓ ᐊᕕᒃᑐᖅᓯᒪᔪᖁᑎᒋᔭᖏᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
 
ᐃᒃᓯᕙᐅᑕᖅ: ᒫᓐᓇ ᐊᐱᕆᔪᒪᔭᕋ ᒥᔅᑕ ᓯᒪᐃᓚᒃ, ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᑦ ᐃᖅᑲᓇᐃᔭᖅᑎᒥᓂᒃ? 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄᖑᓇᔭᐅᒐᓗᐊᖅ ᐃᒃᓯᕙᐅᑖᖅ ᐃᑎᕋᔭᖅᐸᑕ. ᒪᑦᓇ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒫᓐᓇ ᐊᐱᕆᔪᒪᔪᖓ ᑲᑎᒪᔨᐅᖃᑎᓐᓄᑦ ᑖᒃᑯᐊ ᐊᖏᕐᒪᖔᑦᓯᐅᒃ ᐊᐱᖅᓱᖅᑕᐅᕕᖕᒧᐊᖁᓗᒋᑦ ᒥᔅᑕ 
ᓯᒪᐃᓚᒃ ᐃᑲᔪᖅᑎᖏᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ ᑖᒃᑯᐊ ᐊᐱᖅᓱᖅᑕᐅᕕᖕᒧᑦ ᐃᓯᖅᑎᓚᐅᒃᑭᑦ.   
 
ᖁᔭᓐᓇᒦᒃ ᐃᖅᓱᖅᑏ. ᒫᓐᓇ  ᒥᓂᔅᑕ ᑖᓐᓇ ᐊᐱᕆᔪᒪᔭᕋ ᑎᑎᕋᖅᓯᒪᓂᐊᕐᒪᑕ ᑖᒃᑯᐊ ᑲᑎᒪᔾᔪᑎᒃᑯᑦ, ᒫᓐᓇ 
ᐃᑲᔪᖅᑎᐅᖃᑎᖏᑦ ᑕᐃᔭᐅᖁᓪᓗᒋᑦ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪᑦᓇ ᐃᒃᓯᕙᐅᑖᖅ. ᒫᓐᓇ ᑕᕝᕙᓃᖃᑎᒋᔭᑐᐊᕋ ᒥᑑᓴᓚ ᑯᓄᒃ, Deputy 
Minister. ᕈᔅᒥᐊᕆ ᑭᓇᐃᓐᓇᖅ ᖃᐃᓂᐊᖅᑑᒐᓗᐊᖅ ᒫᓐᓇ ᑭᖑᕙᒐᔮᕐᒪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ ᒥᔅᑕ ᒥᓂᔅᑕ. ᒫᓐᓇ ᑕᕝᕙᓂ ᒪᒃᐱᒐᖅ 8-ᒦᓚᐅᕋᑦᑕ K-8. ᑕᕝᕗᓐᖓᕐᓗᑕ. 
ᐅᖃᓪᓚᒍᒪᔪᖃᓕᕐᒪᑦ ᑖᓐᓇ ᐊᑎᖓ ᐱᓯᒪᒐᒃᑯ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᒋᔭᕋ ᒥᓂᔅᑕ ᐊᑐᐃᓐᓇᕈᐃᖕᒪᑦ ᐊᒥᓱᓂᒃ 
ᐱᓕᕆᐊᖑᔪᓂᒃ ᐱᒻᒪᕆᐊᓘᖕᒪᑕᐃᓛᒃ ᐱᓗᐊᖅᑐᒥᒃ ᐊᒃᑐᐊᔪᖅ ᓇᓂᓯᕕᖕᒧᑦ ᒥᑦᑕᕐᕕᖓᓂᑦ ᒥᕕᐊᓂᒃ. 
ᑲᑎᒪᔨᐊᓛᑦ ᑐᑭᓯᓇᖅᓯᑦᑎᐊᓚᐅᕐᒪᑕ ᒥᓂᔅᑕ ᐊᑐᐃᓐᓇᕈᐃᖁᔭᐅᓪᓗᓂ ᐅᓪᓗᒥᒧᑦ ᐃᓕᖓᓕᖅᑐᓂᒃ.  
ᐅᖃᖃᑎᖃᓚᐅᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ.  
 
ᑕᐃᒫᒃ ᐃᑉᐸᒃᓴᖅ ᐅᖃᐅᓯᐅᓚᐅᕐᒪᑦ ᐅᖃᐅᓯᕆᔭᒃᑲᓐᓂᑦ ᐅᒃᑯᐃᕈᑎᖓᓂᑦ ᐅᖃᐅᓯᕆᓚᐅᕋᒃᑯ ᑕᒪᓐᓇ 
ᓇᓗᓇᐃᖅᖢᒍ ᑐᑭᓯᔾᔪᑏᑦ ᑕᑯᒃᓴᐅᓐᖏᓗᐊᖃᑦᑕᕐᒪᑕ ᓲᕐᓗ ᐅᑯᐊ ᓯᓚᑖᒍᑦ ᑖᒃᑯᐊ ᓴᖅᑭᑐᐃᓐᓇᖃᑦᑕᕐᓂᖏᓐᓂᑦ 
ᒥᑦᑕᕐᕕᒃ ᐱᓪᓗᒍ ᐃᒃᐱᐊᕐᔪᖕᒥ ᐊᒻᒪ ᓇᓂᓯᕕᐅᑉ ᒥᑦᑕᕐᕕᐊ. 
 
ᐊᐱᕆᔪᒪᔭᕋ ᒥᓂᔅᑕ ᑐᑭᓯᔾᔪᑎᓂᒃ ᐱᑕᖃᕐᒪᖔᑦ ᐊᓯᖏᓐᓂᑦ ᐃᓱᒪᖅᓱᕐᓗᓂ-ᐃᓛᒃ ᑐᓂᔾᔪᑕᐅᓯᒪᖏᑦᑐᓂᒃ 
ᐃᑉᐸᒃᓴᖅ. ᐅᓪᓗᒥ ᐱᑕᖃᖅᑐᒃᓴᐅᓕᖅᑐᖅ ᑐᕈᑎᒃᓴᓂᒃ ᐅᖃᖃᑎᖃᓚᐅᖅᑎᓪᓗᒍ ᑕᐃᒃᑯᓇᓐᖓᑦ 
ᐅᓇᑕᖅᑐᒃᓴᓕᕆᔨᒃᑯᓐᓂᑦ.  
 
ᑕᐃᒪ ᒥᓂᔅᑕ ᐊᖓᔪᖅᑲᐅᑎᖏᑦ ᐅᖃᖃᑎᒌᖕᒪᑕ ᖃᖓ ᑕᐃᒪ ᐅᓪᓗᖓ ᖃᖓ ᐃᓛᒃ ᐋᖅᑭᒃᓂᐊᖅᐸ 
ᐱᒋᐊᕐᕕᒃᓴᖓ ᐊᐅᓚᑕᐅᓂᕆᓂᐊᖅᑕᖓᓄᑦ ᐃᖏᕐᕋᓯᓗᓂ ᑕᒪᓐᓇ ᑕᐃᓐᓇ ᑐᓚᒃᑕᕐᕕᒃᓴᖓ ᑕᑉᐱᑲᓂ ᑖᒃᑯᐊ  
ᑕᐃᓐᓇ ᑐᓚᒃᑕᕐᕕᒃ ᑕᐃᑲᓂ ᐅᓇᑕᖅᑐᓕᕆᔨᒃᑯᑎᒍᑦ ᓱᓇᐅᕙ ᐃᓗᓕᖏᑦ ᑕᐃᒃᑯᐊ ᓱᓇᐅᓂᐊᖅᐸᑦ ᑖᔅᓱᒪ 
ᒥᒃᓵᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᖅᑎᓯᒪᔭᕗᑦ ᑕᐃᒃᑯᐊ 
ᐅᓇᑕᖅᑐᒃᓴᓕᕆᔨᒃᑯᑦ ᑕᐃᓐᓇ ᓇᓂᓯᖕᕕᒻᒥ ᒥᑦᑕᕐᕕᒃ ᐱᔾᔪᑎᒋᓪᓗᒍ ᐊᒻᒪᓗ ᑕᐃᓐᓇ ᐱᐊᓂᒃᐸᑦ ᐃᑉᐱᐊᕐᔪᒃ 
ᒥᑦᑕᕐᕕᖓᑦ ᓄᑖᖅ.  
 
ᓯᑎᐱᕆᒥᖃᐃ ᑕᐃᒃᑯᐊ ᐅᓇᑕᖅᑐᒃᓴᓕᕆᔨᒃᑯᑦ ᐱᓕᕆᔨᖏᓪᓗ ᐊᒻᒪᓗ ᐅᕙᒍᑦ ᒐᕙᒪᒃᑯᓐᓂ ᐊᕕᒃᑐᕐᓯᒪᔪᖁᑎᕗᑦ 
ᐃᓚᐅᔪᑦ ᑕᒪᑦᓱᒧᖓ ᑕᑯᓚᐅᙱᒻᒪᑕᒎᖅ ᓇᓂᓯᕕᐅᑉ ᒥᑦᑕᕐᕕᖓ ᐊᐅᓚᑕᐅᒋᐊᖃᙱᓐᓂᖓᓂ ᐃᓱᒪᖕᒪᑕ. ᒫᓐᓇ 
ᐅᓇᑕᖅᑐᒃᓴᓕᕆᔨᒃᑯᑦ ᐃᓱᒪᒃᓴᕐᓯᐅᕐᒪᑕ ᐅᒃᑯᐃᖔᖁᓪᓗᒍ ᐃᒃᐱᐊᕐᔪᖕᒥᑦ ᒥᑦᑕᕐᕕᐅᔪᖅ ᐊᒻᒪᓗ ᑕᐃᓐᓇ 
ᐊᐅᓚᑕᐅᓂᖓ ᑐᓚᒃᑕᕐᕕᒃᓴᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᕕᐊᒋᕙᕋ ᑭᐅᔪᖅ ᐃᒃᓯᕙᐅᑖᖅ. ᐊᐱᕆᑐᐃᓐᓇᖅᑕᕋ ᒥᓂᔅᑕ ᑖᒃᑯᐊ ᑲᑎᒪᔨᐊᓛᑦ 
ᑐᑭᓯᐅᒪᑎᐅᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᐸᕐᓇᒃᓯᒪᔭᖏᑦ ᒪᓕᒐᓕᐅᕐᕕᖕᒥ ᐅᕙᓂ ᐊᒃᑐᐊᓂᖃᖅᑎᓪᓗᒋᑦ. 
ᑕᐃᒪ ᓇᓗᓇᙱᓪᓚ ᑲᓇᑕᐅ ᒐᕙᒪᒃᑯᖏᑦ ᓴᖅᑭᑎᑦᑎᓛᕐᒪᑕ ᐱᒋᐊᕈᑎᒃᓴᖏᓐᓂᑦ.  
 
ᒥᓂᔅᑕ ᑐᑭᓯᐅᒪᑎᑦᑎᖁᑦᑎᐊᖅᑕᕋ ᑕᐃᒃᑯᓇᙵ ᑲᓇᑕᐅ ᒐᕙᒪᒃᑯᖏᓐᓂ ᑐᓴᕌᖓᑕ ᐅᕙᑦᑎᓐᓄ ᐅᖃᐅᓯᕆᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐃᒃᓯᕙᐅᑖᖅ ᑕᐃᒪᐃᓕᐅᕐᓂᐊᖅᑐᒍᑦ ᓲᖃᐃᒻᒪ. ᒪ’ᓇ 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᒻᒪ ᐃᓚᓯᒋᐊᕐᓂᐊᖅᑐᖓ ᑲᑎᒪᔩᑦ ᑲᑎᒪᔨᐊᓛᑦ ᐊᑭᑐᔫᑏᑦ ᑕᒪᒃᑯᐊ ᒥᒃᓵᓄᑦ 
ᑐᓴᐅᒪᑎᑕᐅᔪᒪᔪᒍᑦᑕᐅᖅ.  
 
ᐊᒻᒪ, ᐊᐱᖅᑯᑎᒐᑦᑕᐅ ᐅᓇ ᐊᑕᐅᓯᖅ ᖃᐅᔨᓚᐅᕋᒪ ᐅᖃᓚᐅᕋᕕ ᐃᒪᓐᓇ ᑲᓇᑕᒥ ᐃᒡᓗᕐᔪᐊᓕᐅᕐᓂᒧᑦ 
ᑮᓇᐅᔭᖅᑖᕐᕕᐅᖃᑦᑕᖅᑐᖅ ᐱᒋᐊᕈᑎᒃᓴᓄᑦ ᑲᓇᑕᐅ ᐊᕕᑦᑐᕐᓯᒪᔪᖏᓐᓂ ᐊᒻᒪᓗ ᓄᓇᕗᒧ ᑐᕌᖅᑐᒃᓴᐅᖕᒪᑕ. 
ᒐᕙᒪᒃᑯᑦ ᐃᓕᑦᓯᓘᓐᓃᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑐᕐᓂᐊᖅᑕᖏᓐᓂ ᐃᓕᖓᔪᖅᑕᖃᕐᐸ 
ᓱᓇᓂᒃ ᐱᒋᐊᕈᑎᒋᓂᐊᖅᑕᑦᓯᓐᓄ ᐱᓕᕆᐊᖑᓂᐊᖅᑐᓄᑦ ᐱᑕᖃᕐᐱᓰ?  
 
ᐊᐱᕆᔾᔪᑎᒋᓗᐊᖅᑕᕋ ᐃᒻᒪᖃ ᐃᓚᖓ ᐊᑐᕈᓐᓇᖅᑕᓯ ᑮᓇᐅᔭᐃᑦ ᑕᐃᑲᙵᑦ ᐊᒻᒪ ᒫᓐᓇ ᐊᑐᖅᑕᒃᓯᖕᓄᑦ 
ᐱᓕᕆᐊᓄᑦ ᐊᑐᕐᓗᒋᑦ ᑮᓇᐅᔭᐃᑦ. ᐊᖏᖃᑎᒌᖏᓚᕐᒫ? ᑖᓐᓇ ᐅᔾᔨᖅᑐᕆᐊᖃᕋᑉᓯᐅᒃ. ᑕᐃᒪᓕ ᐊᑐᐊᒐᐃ 
ᐃᓕᖓᑎᑕᐅᖔᕆᐊᖃᖅᑐᑦ ᐱᒋᐊᓚᐅᙱᓐᓂᖏᓐᓂ ᑮᓇᐅᔭᐃᑦ ᑲᑎᑕᐅᓚᐅᖅᑎᓐᓇᒋᑦ ᑖᒃᓱᒧᖓ ᐱᓕᕆᐊᖑᔪᒧᑦ 
ᖑᓂᐊᖅᑐᒧᑦ ᐅᕝᕙᓘᓐᓃᑦ ᐊᑐᐊᒐᒥ ᐱᑕᖃᓕᕇᕐᐱᓯ ᑖᒃᑯᓄᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑦ ᑲᔪᓯᔪᒍᑦ ᓯᕗᓪᓕᐅᑎᓂᐊᖅᑕᕗᑦ 
ᐱᓇᓱᐊᕐᖢᑎᒍ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᑖᒃᑯᐊ ᓄᓇᓕᓕᕆᔨᒃᑯᑦ ᒐᕙᒪᒃᑯᓐᓂ ᓄᓇᕗᒥ ᒫᓐᓇ 
ᐱᓕᕆᖃᑎᖃᕐᒪᑕ ᑲᓇᑕᐅ ᒐᕙᒪᒃᑯᖏᓐᓂᑦ.  
 
ᑖᒃᑯᐊ ᑮᓇᐅᔭᐃᑦ ᒥᒃᓵᓄᑦ ᑕᐃᑲᙵ ᑲᔪᓯᓂᐊᖅᑐᑦ ᐱᓕᕆᐊᕗᑦ ᑖᒃᑯᐊ ᐊᑐᐊᒐᒃᓴᕗᑦ ᐊᖅᑭᒃᓱᕐᐸᓪᓕᐊᒐᑦᑎᒍ 
ᐊᒻᒪ ᑲᔪᓯᓂᐊᕐᖢᓂ ᓯᕗᒻᒧᑦ. ᑖᒃᑯᐊ ᐋᔩᖃᑎᒌᓐᓂᕆᔭᕗᑦ ᐊᐃᕙᖃᑎᒌᓐᓂᕗᑦ ᐃᓗᐊᓃᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᑰᓕ. 
 



ᐅᓪᓗᑐᐃᓐᓇᖅ, ᓄᕕᐱᕆ 2, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2292 

ᑰᓕ (ᑐᓵᔨᒃᑯᑦ): ᖁᔭᓐᓇᒦ. ᐊᐱᖅᑯᑎᒐ ᐃᒪᓐᓇᐃᓐᓂᐊᖅᑐᖅ ᑲᓇᑕᒃᑯᓐᓂ ᑮᓇᐅᔭᖅᑖᖑᖃᑦᑕᖅᑐᑦ ᓴᓇᓂᕐᒧᑦ 
ᐊᖅᑭᒃᓱᐃᓂᕐᒧᑦ. ᑕᐃᒪ ᑐᑭᓯᑦᑎᐊᕈᒪᔪᖓ ᐊᐱᖅᑯᑎ ᒥᓂᔅᑕᐅᔪᒥᑦ ᑖᔅᓱᒧᖓ ᐱᓕᕆᐊᖑᔪᓂᑦ ᑕᐃᒃᑯᓄᖓ. ᑖᒃᑯᐊ 
ᓄᓇᓕᓕᕆᔨᒃᑯᓐᓂᑦ ᑐᑭᓯᐅᒪᑦᑎᐊᕐᓂᐊᕐᒪᑕ ᒪᓕᒐᓕᐅᖅᑏᑦ ᐱᒋᐊᕈᑕᐅᔪᓂᑦ, ᑐᑭᓯᐅᒪᑦᑎᐊᕐᓗᑕᓗ 
ᒪᓕᒐᓕᐅᖅᑎᐅᔪᑎᒍᑦ. ᓇᓪᓕᐊ ᐱᓕᕆᐊᖑᔪᑦ ᐊᔪᙱᓐᓂᐊᕐᒪᖔᑕ ᐱᑎᑕᐅᔪᓐᓇᕐᐸᑕ ᐅᕝᕙᓘᓐᓃᑦ, ᓄᑖᓄᑦ 
ᐱᒋᐊᖅᑕᐅᓂᐊᖅᑐᓄᑐᐃᓐᓇᕐᐸᑦ.  
 
ᑕᐃᒪ ᒥᓂᔅᑕ ᑖᓐᓇ ᓄᓇᓕᓕᕆᔨᒃᑯᓐᓂ ᑐᑭᓯᐅᒪᑦᑎᐊᖁᔨᓂᐊᖅᑕᕗᑦ ᐊᑐᐊᒐᐃᑦ ᒪᓕᒐᐃᑦ ᐃᓕᖓᓂᐊᕐᒪᖔᑕ. 
ᖁᔭᓐᓇᒦ ᑕᒪᑦᓱᒧᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑖᓐᓇ ᐊᐱᖅᑯᑕᐅᓇᓱᒋᔭᕋ ᑖᒃᑯᓄᖓ ᓄᓇᓕᓕᕆᔨᒃᑯᓐᓄᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᖃᒃᑲᓐᓂᐊᓪᓚᒍᓐᓇᖅᐳᑦ ᐊᐱᖅᑯᑖᑕ 
ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᐊᐱᖅᑯᑎᒋᖅᑲᐅᔭᐃᑦ ᑐᑭᓯᓇᖅᓯᑎᒋᐊᕌᓪᓚᒍᒃ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐊᐱᖅᑯᑎᒐ ᑐᑭᓯᓇᑦᑎᐊᖅᑲᐅᔪᖅ. ᒐᕙᒪᒃᑯᑦ ᓯᕗᓕᖅᑎᖓᑦ ᐅᖃᓪᓚᖅᑲᐅᒻᒪᑦ 
ᑲᔪᓯᑎᓪᓗᑕ ᑲᑎᒪᑐᐃᓐᓇᖅᑎᓪᓗᑕ, ᑐᑭᓕᐅᕋᓱᑦᑎᓪᓗᖓ. ᐃᒻᒪᖃ ᐊᐱᖅᑯᑦ ᐅᖃᕈᓐᓇᕈᕕᐅᒃ ᑖᒃᓱᒧᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᑰᓕ, ᐅᖃᕈᔾᔨᔪᓐᓇᖏᓐᓇᒪ ᒪᒥᐊᓇᐅᒐᓗᐊᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔭᕋ ᒐᕙᒪᒃᑯᑦ ᐅᖃᓪᓚᑦᑎᓪᓗᑕ ᐸᕝᕕᓵᖃᑦᑕᖁᓐᖏᑕᕋ ᐊᓯᖏᓐᓂᑦ 
ᑲᔪᓯᑎᓪᓗᑕ ᐃᖅᑲᐅᒪᓗᑦᑖᕋᑦᑕ ᐊᐱᖅᑯᑕᐅᓚᐅᖅᑐᒥᑦ ᐱᓕᕆᐊᖑᔪᓄᑦ ᑲᓇᑕᐅᑉ ᒐᕙᒪᒃᑯᓐᓂ 
ᐱᒋᐊᕈᑎᒋᖃᑦᑕᖅᑕᖏᑦ ᐊᖏᖃᑎᒌᓐᓂᕐᒧᑦ ᐃᑎᖅᐸᓪᓕᐊᒻᒪᑕ ᑲᓇᑕᐅᑉ ᓴᓇᔭᐅᒐᓱᐊᖅᑐᓄᑦ 
ᑮᓇᐅᔭᖃᕐᕕᖓᓐᓂᑦ.  
 
ᒥᓂᔅᑕ ᐅᖃᖅᑲᐅᒻᒪᑦ ᐃᓚᖓᓐᓂᑦ, ᐅᖃᖅᑎᓐᓇᓱᓐᖏᑕᕋᓗᐊᒃᑲ ᑭᓯᐊᓂ ᑕᐃᒃᑯᐊ ᑮᓇᐅᔭᐃᑦ ᑕᐃᑲᓐᖓᑦ 
ᑲᓇᑕᐅᑉ ᑮᓇᐅᔭᖅᑖᕐᕕᒋᔭᐅᕝᕕᒋᖃᑦᑕᖅᑕᖓᓂᑦ ᓴᓇᔭᐅᔪᒃᓴᓄᑦ.  
 
ᑕᐃᒪ ᐃᓱᒫᓘᑎᖃᕋᑦᑕ ᐊᑐᐊᒐᐃᑦ ᐃᓛᒃ, ᓱᕐᓗ ᓯᕗᓕᖅᑎᖓᑦ ᒐᕙᒪᒃᑯᑦ ᑕᐃᑯᖓ ᐊᒡᒐᖏᑦ ᑕᖅᑲᒧᖓ 
ᐱᓇᓱᐊᖃᑦᑕᖁᓐᖏᖦᖢᒋᑦ ᑭᓯᐊᓂ ᑯᐊᐳᕋᐃᓴᐅᔪᓄᓪᓗ.  
 
ᑕᐃᒪ ᐊᑐᐊᒐᐃᑦ ᓴᓇᔭᐅᓂᐊᖅᐸᑕ ᓄᓇᓕᓕᕆᔨᒃᑯᓐᓄᑦ ᐊᑐᐊᒐᐃᑦ ᐊᒻᒪᓗ ᐅᕙᒍᑦ ᑲᑎᒪᔨᕋᓛᖑᔪᒍᑦ 
ᕿᒥᕐᕈᔪᓐᓇᕐᓗᒋᑦ ᐊᑐᐊᒐᒃᓴᐅᔪᑦ ᑐᑭᓯᐅᒪᑦᑎᐊᕐᓂᐊᕋᑦᑕ ᓇᓪᓕᐊ ᓯᕗᓪᓕᐅᑎᑎᑕᐅᔪᓐᓇᕐᓂᐊᕐᒪᖔᑕ 
ᐱᓕᕆᐊᖑᔪᑦ ᐅᕝᕙᓘᓐᓃᑦ ᐱᒋᐊᖅᑕᐅᓕᓵᖅᑐᑦ ᓄᓇᕗᒻᒥ ᓄᓇᓕᓐᓄᑦ ᑐᕌᖅᑐᑦ ᑕᕝᕙᓐᖓᑦ 
ᐊᖓᔪᖅᑲᐅᑎᖃᕐᕕᒻᒥᓗ ᐱᓕᕆᐊᖑᔪᑦ ᓄᓇᕗᑦ ᐊᕕᑦᑐᖅᓯᒪᔪᖁᑎᖏᓐᓂᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᖃᐅᔨᓴᐅᑎᕗᑦ ᓄᖅᑲᖔᖅᑎᑕᐅᓚᐅᑲᖅᑲᐅᒻᒪᑦ ᑖᓐᓇ ᒥᔅ ᐸᕋᐅᓐ 
ᐊᐱᖅᑯᑎᒥᑦ ᑐᑭᓯᒋᐊᕋᓱᑦᑎᓪᓗᒍ. ᒫᓐᓇ ᒥᔅ ᐸᕋᐅᓐ ᐊᐱᕆᔪᒪᔭᕋ ᑖᒃᓱᒧᖓ ᑭᐅᔾᔪᑎᒃᓴᖃᕐᒪᖔᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐄ, ᓱᓕ ᑐᑭᓯᑦᓯᐊᓐᖏᓐᓇᒃᑯᑦ ᑕᐃᓐᓇ ᐊᐱᖅᑯᑦ, ᐊᐱᖅᑯᑕᐅᔪᖅ. 
ᓂᓪᓕᐅᑎᒋᔪᓐᓇᒃᑲᓐᓂᖅᐸᐅᒃ ᖁᔭᓐᓇᒦᕋᔭᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᓂᔅᑕ ᐲᑯ ᑕᒪᑦᓱᒧᖓ ᑭᐅᔪᒪᖅᑰᕐᒪᑦ. ᐊᑏᒎᖅ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᒪᓐᖏᑕᕋ ᐊᐱᖅᑯᑦ, ᐊᔪᓐᖏᑦᑎᐊᕐᒪᑦ 
ᒥᓂᔅᑕ ᑭᐅᓂᖅ. ᐅᖃᕈᒪᔪᖓᓕ ᒪᓕᒐᓕᐅᖅᑎ ᐱᑦᑎᐊᓐᖏᒻᒪᑦ ᐅᖃᕐᓂᕆᔮᓂᑦ, ᐅᖃᖅᑕᖓᓂᑦ, ᒪᕐᕈᐃᖅᖢᓂ, 
ᐊᑕᐅᓰᓐᖏᑦᖢᓂ. 
 
ᑖᒃᑯᐊ ᐸᓯᒃᓯᓃᑦ ᑭᓇᑐᐃᓐᓇᖅ ᑕᐃᑯᖓ ᓲᕐᓗ ᓯᕙᓛᖑᑎᕐᕕᒻᒪᑦ ᐊᒡᒐᖏᑦ ᐴᕐᓂᖅᐸᒋᑦ ᑕᐃᒪ ᑖᒃᑯᐊ 
ᓇᓗᓇᐃᖅᓯᒪᔪᑦ, ᑖᓐᓇ ᐅᖃᐅᓯᖓ ᐱᐅᓐᖏᒻᒪᑦ. 
 
ᑐᒡᓕᐊ, ᑕᐃᓐᓇ ᐱᑦᑎᐊᖏᓐᓂᕋᖅᑐᓂ ᐅᖃᖅᑲᐅᒻᒪᑦ ᒥᓂᔅᑕ ᐃᑲᔪᖅᓱᑐᐃᓐᓇᖅᑲᐅᔭᕋ ᑕᐃᒃᑯᐊ ᐱᔨᖅᑎᕋᐃᑦ 
ᒫᓃᖅᑲᐅᓐᖏᒻᒪᑕ.  
 
ᑕᐃᑲᓂ ᐃᒃᓯᕙᐅᑕᕋᓂ ᑕᐃᑲᓃᖅᑲᐅᒍᒪ ᐃᑲᔪᕆᐊᖅᑐᐃᓐᓇᖅᖢᒍ ᑕᐃᒪᓐᓇᐃᓕᐅᕈᓐᓇᖅᑐᖓ, ᐃᕝᕕᑦᑕᐅᖅ 
ᑕᐃᒪᓐᓇ ᐱᓱᓗᒍᓐᓇᕋᕕᑦ ᑕᖅᑳᓂ ᑭᓇᑐᐃᓐᓇᕐᒧᑦ ᐅᖃᓪᓚᕝᕕᒋᔪᒪᔭᕐᓄᑦ. ᓈᒻᒪᒋᓐᖏᑕᒃᑲ ᑖᒃᑯᐊ 
ᐸᓯᒃᓯᓂᕆᔭᑎᑦ. 
 
ᐃᒃᓯᕙᐅᑖᖅ, ᐊᐱᕆᔭᕋ ᑕᐃᓐᓇ ᒥᓂᔅᑕ ᑖᒃᑯᐊ ᑭᖑᕝᕕᖅᑕᐅᔪᒪᔪᖓ ᑖᒃᑯᐊ ᓂᐱᓕᐅᖅᑕᐅᔪᓂᑦ ᑖᒃᑯᐊ 
ᐸᕝᕕᓴᐃᓂᕆᓂᕋᖅᑕᖓ ᑖᒃᑯᓄᖓ ᐱᓇᓱᐊᓐᖏᑕᒃᑲᓂᒃ ᐱᓇᓱᓐᓂᕋᐃᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒫᓐᓇ ᒥᔅᑕ ᑰᓕ ᐊᐱᕆᔪᒪᔭᕋ ᑕᐃᓐᓇ ᐅᖃᐅᓯᕆᖅᑲᐅᔭᐃᑦ 
ᐲᕈᓐᓇᕐᒪᖔᖅᐱᐅᒃ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐊᐱᕆᓚᒋᑦ, ᓲᖅ ᑕᐃᒪᓐᓇᐃᓕᐅᕆᐊᖃᖅᐳᖓ? 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕚᕈᓐᓇᖅᑐᖓ ᐅᖃᖅᑕᖏᑦ ᒪᓕᒐᐃᓪᓗ 
ᐅᖃᐅᓯᕆᓗᒋᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ ᑕᐃᒪᓐᓇ ᐸᓯᒃᓯᔾᔪᑎᓂᑦ ᐊᓯᑦᑎᓐᓄᑦ ᐅᖃᕆᐊᖃᖏᓐᓇᑦᑕ. 
 
ᑕᐃᒪᓐᓇᐃᕋᑖᕐᒪᑦ ᑕᐃᓐᓇ ᐅᖃᖅᑕᖏᑦ ᐲᔭᕐᓗᒋᑦ ᑖᒃᑯᐊ ᐊᒡᒐᖏᒡᒎᖅ ᑕᐃᑯᖓ ᐴᖃᑦᑕᕐᒪᒋᑦ 
ᐴᕆᐊᖃᓐᖏᑕᖏᓐᓄᑦ. ᑕᐃᑯᓐᖓᕈᒪᖏᑦᑐᖓ ᐸᓯᒃᓯᔾᔪᑎᖏᓐᓂᑦ. ᐊᐱᕆᔭᕋ ᒪᓕᒐᓕᐅᖅᑎ ᑕᐃᓐᓇ ᐅᐱᒋᓗᓂᒋᑦ 
ᒪᓕᒐᐃᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐅᐱᒍᓱᑦᑎᐊᕐᓗᓂ ᐊᒻᒪᓗ ᑖᒃᑯᐊ ᐅᑎᖅᑎᓪᓗᓂᒋᑦ ᐅᖃᐅᓯᕆᖅᑲᐅᔭᓂ.  

ᑖᒃᑯᐊ ᓲᕐᓗ ᐸᕐᕕᓵᕐᓂᕆᓂᕋᖅᑲᐅᔭᖏᑦ ᒥᓂᔅᑕᒧᑦ ᐅᕙᖓ ᑭᓇᑐᐃᓐᓇᖅ ᒥᓂᔅᑕᓘᓐᓃᑦ ᐱᓱᓗᒍᓐᓇᖃᑦᑕᕋᑦᑕ 
ᑖᒃᑯᐊ ᐱᔨᑦᑎᕋᖅᑏᑦ ᑕᒫᓃᖅᑲᐅᖏᒻᒪᑕ. ᑕᐃᒪ ᐃᑲᔪᕋᓱᖅᑲᐅᔭᕋ ᐊᐱᖅᑯᑕᐅᖅᑲᐅᔪᒧᑦ ᑖᓐᓇ ᒥᔅ ᐸᕋᐅᓐ. 
ᖃᓄᑐᐃᓐᓇᖅ ᐅᖃᕆᐊᖃᖏᓐᓇᑦᑕ ᓯᕗᓕᖅᑎ ᐸᒡᕕᓴᖕᓂᕋᖅᑲᐅᖕᒪᒍ ᑕᕝᕙᓂ.  
 
ᑖᒃᑯᐊ ᓱᕋᐃᖕᒪᑕ ᑕᒻᒪᐅᔭᖅᖢᓂ ᒪᓕᒐᓕᐅᖅᑎ. ᐊᔪᕐᓇᖏᑉᐸᑦ ᒪᓕᒐᑦᑎᓐᓂᑦ ᒪᓕᒍᓐᓇᖅᐸᑦ 23ᒥ ᑎᑎᕋᖅᓯᒪᔪᑦ 
bracket (b) ᑖᒃᑯᐊ ᐅᖃᐅᓯᓂᑦ ᓴᒃᑯᓪᓗᓂᒋᑦ ᐅᑎᖅᑎᓪᓗᓂᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑯ. (ᑐᓵᔨᒃᑯᑦ) ᑕᕝᕙᓂ ᑕᒻᒪᕐᓂᕋᐃᓗᑎᑦ ᐅᖃᐅᓯᖃᓕᖅᑮᑦ? ᖁᔭᓐᓇᒥᒃ ᒥᓂᔅᑕ. 
 

ᐃᓂᖅᑎᕈᑎᔾᔪᑎᒃ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐄ  ᑕᐃᒪᐃᑦᑕᕆᐊᖃᖅᐸᑦ ᑕᐃᒪᐃᓕᒍᓐᓇᖅᑐᖓ. 
ᑕᒻᒪᕐᓂᕋᐃᓗᖓ ᐅᖃᐅᓯᖃᕈᓐᓇᖅᑐᖓ ᐃᓂᖅᑎᕈᑎᐅᔪᒥᒃ. ᑕᐃᒃᑯᐊ ᐅᖃᐅᓯᕆᖅᑲᐅᔭᖏᑦ ᐲᖅᑕᐅᖁᓪᓗᒋᑦ ᐃᒫᒃ 
ᐃᓴᒋᐊᖃᓐᖏᑕᑦᑎᓐᓄᑦ ᐃᓴᖕᓂᕋᐃᓕᖅᑐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑯ. ᒥᔅᑕ ᑰᓕ, ᑕᕝᕗᖓ ᐃᓂᖅᑎᕆᐊᕈᑎᖓᓄᑦ. 
 
ᑰᓕ (ᑐᓵᔨᒃᑯᑦ): ᑕᐃᒪ ᑕᐃᒪᐃᓐᓂᐊᖅᑲᑦ  ᐅᖃᖁᔨᒍᕕᑦ ᐅᖃᕋᐃᒐᒪ ᑕᐃᒪᐃᑐᐃᓐᓇᕆᐊᓕᒃ ᐸᓯᒃᑎᑦᑎᓂᐅᕚ 
ᐅᕝᕙᓘᓐᓃᑦ ᐃᓛᒃ ᐸᓯᒃᑎᑦᑎᓂᐅᕚ? ᐃᒻᒪᖄᓚᑎᓪᓗᖓ ᖃᐅᔨᒪᖏᑦᑐᖓ. ᐸᓯᒃᑎᓂᐅᕙᓪᓚᐃᖏᒻᒪᑦ ᐃᒫᒃ 
ᑲᖐᓱᑐᐃᓐᓇᕐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᕿᒥᕐᕈᓚᐅᕐᓗᑎᒍᑦ ᑖᒃᑯᐊ ᑲᑎᒪᔾᔪᑎᒋᔭᕗᑦ ᐅᑎᕐᕕᒋᓛᖅᐸᑦᓯ. ᑖᓐᓇ  ᐊᐃᕙᔾᔪᑎᒋᔭᕗᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕋᑦᑎᒍᑦ.  
 
ᒫᓐᓇ ᑖᒃᑯᓂᖓ ᐱᓕᕆᒐᑦᑕ (ᑐᓵᔨᒃᑯᑦ) ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ. ᓇᓗᓇᐃᖅᓯᒪᔪᑦ 
ᐊᑭᑐᔪᖅᑐᕈᑎᓄᑦ. ᑕᖏᓖᑦ. ᕿᑭᖅᑖᓗᖕᒧᑦ. ᑲᑎᖦᖢᒋᑦ ᕿᑭᖅᑖᓗᖕᒧᑦ. ᒥᔅᑕ ᑰᓕ  
 
ᑰᓕ (ᑐᓵᔨᒃᑯᑦ) ᑖᒃᑯᐊ ᐊᑭᑐᔪᖅᑐᕈᑎᓄᑦ ᑲᑎᓕᒫᖅᑐᒋᑦ ᐊᖏᔪᖅᑳᖃᕐᕕᖕᓄᑦ ᑖᔅᓱᒧᖓ ᓄᓇᓕᖕᓂᑦ ᒐᕙᒪᒃᑯᓐᓄᑦ 
ᑕᒪᓐᓇ ᐅᖃᐅᓯᕆᔭᐅᓚᐅᕐᖓᑦ ᐃᓛᒃ ᐃᒡᓘᔪᑦ ᑖᓐᓇ ᒥᓂᔅᑕᐅᔪᖅ ᐅᖃᖃᑦᑕᕐᖓᑦ ᓇᓗᓇᐃᖅᓯᒍᓐᓇᖅᑳ 
ᖃᓄᐃᓕᖓᓪᓚᕆᖕᒪᖔᑕ ᒪᓕᒐᖅᑕᖃᕐᒪᖔᑦ ᓄᑖᖑᔪᓄᑦ ᐱᓕᕆᐊᖑᓂᐊᖅᑐᓄᑦ ᓄᓇᓕᐅᔪᑦ ᐱᔪᓐᓇᕋᔭᕐᒪᖔᑕ 
ᑲᒪᒋᔭᐅᒐᔭᖅᑐᓂᒃ ᐊᔾᔨᒌᖏᑦᑐᓂᒃ ᐱᓕᕆᕕᖕᓂᑦ.  
 
ᑐᑭᓯᒋᐊᖃᕋᑦᑕ ᑖᔅᓱᒥᖓ. ᒫᓐᓇᐅᖏᑦᑑᒐᓗᐊᖅ ᑖᓐᓇ ᐅᖃᓕᒫᑦᑎᐊᓛᖅᑲᕋ ᐊᐱᖅᑯᑎᒋᔭᕋ ᖃᐅᒃᐸᑦ 
ᑭᐅᔪᓐᓇᖅᓯᓛᑐᖃᐃ ᐱᓇᓱᐊᕈᓯᐅᓛᑐᒥ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᖁᔭᓐᓇᒦᒃ, ᒥᔅ ᐸᕋᐅᓐ ᐊᐱᕆᔪᒪᔭᒋᑦ ᑭᐅᔪᒪᖕᒪᖔᖅᐱᑦ ᑖᔅᓱᒧᖓ 
ᐊᐱᖅᑯᑕᐅᔪᒧᑦ. ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕕᓐᓂᐊ ᐸᕋᐅᓐ: ᐄ.   
 
ᐃᒃᓯᕙᐅᑕᖅ: ᑲᔪᓯᑐᐃᓐᓇᕆᑦ ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕕᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ. ᓇᖏᖅᓯᔭᕆᐊᖃᖅᑰᖏᓐᓇᒪ.  
 
(ᑐᓵᔨᒃᑯᑦ) ᑖᒃᑯᓄᖓ ᓄᑖᖑᔪᓄᑦ ᐃᒡᓘᔪᓄᑦ ᑲᓇᑕᒥ ᑮᓇᐅᔭᖃᖅᑎᑦᑎᔪᑦ ᑖᓐᓇ ᓄᑖᖑᖕᒪᑦ.ᑲᓇᑕᒦᑦᑐᑦ 
ᑲᓇᑕᓕᒫᖏᓛ ᑮᓇᐅᔭᖃᖅᑎᑕᐅᖕᒪᑦ $25,000,000-ᖑᒪᑕ. ᑖᒃᑯᐊᓗ ᓴᖅᑭᓐᓂᐅᓴᑐᐃᓐᓇᕐᓂᐊᖅᑐᑎᒃ ᑮᓇᐅᔭᑦ 
2007-2014-ᒧᑦ.  
 
ᐊᒻᒪᓗ ᑕᐃᒃᑯᐊ ᐱᓕᕆᕕᐅᔪᑦ ᑮᓇᐅᔭᖃᑦᑎᑕᐅᒍᓐᓇᓛᕐᒥᔪᑦ ᑕᕝᕙᓐᖓᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, ᐊᕙᑎᓕᕆᔨᒃᑯᓪᓗ, ᐃᓕᓐᓂᐊᖅᑐᓕᕆᔨᒃᑯᓪᓗᖃᐃ, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ.  
 
ᑭᓯᐊᓂ ᑖᒃᑯᐊ ᑲᒪᒋᔭᐅᕙᓪᓕᐊᒻᒪᑕ ᒫᓐᓇᐅᔪᖅ. ᑖᓐᓇ ᑐᓴᓚᐅᖅᑕᕗᑦ ᑮᓇᐅᔭᖅ 
$240,000,000ᖑᓂᕋᖅᑕᐅᓚᐅᖅᑐᖅ ᐱᓐᖏᑑᔾᔮᖏᑕᕗᒡᒎᖅ. ᑕᐃᒃᑯᐊ ᐱᓯᒪᓱᒋᖅᑲᐅᒐᓗᐊᕐᕋᒃᑭᓐ 
ᑖᒃᑯᐊᖑᓐᓂᖏᒻᒪᑕ. ᑖᒃᑯᐊ ᐃᓗᓕᖃᒻᒪᕆᒻᒪᑕ ᐊᒻᒪᓗ ᑖᒃᑯᓇᓂ ᓄᓇᓕᓕᕆᔨᒃᑯᓐᓄᑦ ᒐᕙᒪᒃᑯᓐᓄᑦ 
ᐱᔨᑦᓯᖅᑎᓄᑦ. ᐃᓚᖓ Brownfield, ᐱᓕᕆᐊᖑᓂᕋᖅᑕᖅ. ᑕᕝᕙᓐᖓᑦ ᐅᖃᐅᔾᔭᐅᑲᓐᓂᕆᐊᖃᕐᓂᐊᖅᑐᖓ 
ᑐᑭᓯᑎᑕᐅᑦᑎᐊᕆᐊᖃᒃᑲᓂᕐᓂᐊᖅᐳᖓ.  
 
ᐊᒃᓱᐊᓗᒃ ᑐᓴᕈᒥᓇᖅᑐᖅ. ᐊᑦᔨᒌᑎᑦᑎᒻᒪᓐ ᑲᓇᑕᓕᒫᒥᒃ ᑖᓐᓇ ᐱᐅᒋᑦᑎᐊᖅᑕᕋ, ᐊᕕᑦᑐᖅᑕᐅᓚᐅᖏᒻᒪᓐ. ᐃᒫᒃ 
ᒥᑭᓂᖅᐹᓂᒃ ᐱᑎᑕᐅᓚᐅᖏᑦᑐᒍᑦ ᖃᑦᓰᓐᓇᐅᓛᖑᒐᓗᐊᖅᑎᓪᓗᑕ ᑭᓯᐊᓂ ᐊᑦᔨᒌᒥᒃ ᐱᑎᑕᐅᓚᐅᖅᑐᒍᑦ. ᑕᐃᒃᑯᐊ 
ᐱᓯᒪᓐᓂᕈᒃᑭᓐ ᑎᑎᕋᖅᓯᒪᔪᑦ ᑭᐅᒃᑲᓐᓂᕋᔭᕋᖢᐊᖅᑐᖓ ᑕᕝᕙᑑᒻᒪᑕ (ᑐᓵᔨᖃᕈᓐᓃᖅᑐᖅ). ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᕝᕙᓃᓐᓇᑦᑕ (ᑐᓵᔨᒃᑯᑦ): ᓇᓗᓇᐃᖅᓯᒪᔪᑦ ᐊᑭᑐᔪᖅᑐᕈᑎᓄᑦ ᐃᖏᕐᕋᔪᓕᕆᓂᕐᒧᑦ, ᕿᑭᖅᑖᓗᒻᒧᑦ. 
ᑲᑎᑦᑐᒋᑦ ᕿᑭᑦᑕᓗᒻᒧᑦ, $6,770,000 ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑕᖏᓖᑦ, $7,970,000 ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᖅ K-4, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᔨᒃᑯᓐᓂ ᓇᐃᓈᖅᓯᒪᔪᑦ, 
ᓇᓗᓇᐃᔭᖅᓯᒪᔪᑦ ᐊᑭᓕᓐᓂᐊᖅᑐᑦ ᑲᑎᒪᓕᒫᖅᑐᒋᑦ, $9,470,000 ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔭᕇᒻᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ, ᓄᖅᑲᐅᓯᖃᕈᕕᑦ ᒫᓐᓇ ᐅᖃᖅᕕᖃᑦᑎᑉᐸᒋᑦ ᐊᒻᒪ ᕉᔅᒥᐅᕆ ᑐᓐᖓᓱᒋᑦ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ ᐃᖅᑲᓇᐃᔭᖅᑎᒃᑲ 
ᐃᑲᔪᑦᑎᐊᕕᐅᑎᖅᑲᐅᒻᒪᑖᓯᑦ ᐊᒻᒪᓗ ᑕᒪᒃᑯᐊ ᒪᓕᒐᓕᐅᖅᑎᐅᔪᓄᑦ ᐊᐱᖅᑯᑕᐅᕙᑦᑐᑦ ᑲᔪᓯᑎᒐᓱᐊᕐᓂᐊᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒫᓐᓇ ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥᒃ ᐊᓂᑎᓚᐅᑲᒃᑭᓐ.  
 
ᖁᔭᓐᓇᒦᒃ, ᐃᖅᓱᖅᑏ. ᑲᑎᒪᔩᑦ ᐊᐱᕆᔪᒪᔭᒃᑲ ᑖᓐᓇ ᐅᖃᖅᑎ ᐊᒻᒪ ᒪᓕᒐᓕᐅᕐᕕᒃ ᐱᓕᕆᐊᕆᔪᒪᒻᒪᖔᑦᓯᐅᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᒪᓕᒐᓕᕆᕕᒃᑯᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᓐᓇ ᐅᖃᖅᑎ ᐊᒻᒪᓗ ᑖᒃᑯᐊ ᐃᑲᔪᖅᑎᖏᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ 
ᐃᓯᖅᑎᓚᐅᒃᑭᑦ. 
 
ᑐᓐᖓᓱᒋᑦ ᐅᖃᖅᑏ. ᒫᓐᓇ ᐊᐱᕆᔪᒪᔭᒋᑦ ᐅᖃᖅᑏ, ᒪᑐᐃᖅᓯᓐᖓᐅᑎᓐᓂᒃ ᐅᖃᐅᓯᒃᓴᖃᒻᒪᖔᖅᐱᓐ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᑐᐃᖅᓯᔾᔪᑎᔅᓴᖃᑦᑐᖓ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᔪᓯᑐᐃᓐᓇᕆᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᒫᓐᓇ ᐃᓕᒃᓯ ᓵᖓᓐᓂᒃ 
ᐅᖃᐅᓯᖃᕐᓂᐊᖅᑐᖓ ᒪᓕᒐᓕᐅᖅᑏᑦ ᑖᒃᑯᐊ ᓴᖅᑭᑲᓐᓂᕈᒪᓪᓗᒋᑦ 2008-09 ᐊᑭᑐᔪᖅᑑᑎᑦ ᒥᒃᓴᐅᓴᒃᑕᐅᓯᒪᔪᑦ 
ᐊᓪᓚᒡᕕᖓᓄᑦ ᒪᓕᒐᓕᐅᖅᕕᐅᑉ. 
 
ᐊᒻᒪᓗ ᒪᓕᒐᓕᐅᖅᑏᑦ ᖃᐅᔨᒃᑲᓂᕐᓂᐊᖅᑐᑦ ᑖᒃᑯᐊ 2008-09 ᐊᑭᑐᔪᖅᑑᑎᓄᑦ ᓇᓚᐅᒃᑖᖅᑕᐅᓯᒪᔪᓄᑦ 
ᐊᓪᓚᒡᕕᖓᓄᑦ ᒪᓕᒐᓕᐅᖅᕕᐅᑉ ᐅᖓᑎᑦᑎᐊᖓᓃᑦᑐᑦ ᓯᕐᓚᑯᓗᒃ 1-ᐳᓴᖓᑕ ᒐᕙᒪᒃᑯᑦ ᓄᓇᕘᒻᒥ 
ᐊᑭᑐᔪᖅᑑᑎᖏᓐᓂ ᑮᓇᐅᔭᐃᕈᑎᒋᓂᐊᖅᑕᖏᑦ ᑕᒫᓂ ᐊᕐᕌᒎᓂᐊᖅᑐᒥ. ᑭᓯᐊᓂ ᑖᒃᑯᐊ ᐊᑭᑐᔫᑎᓄᑦ 
ᑮᓇᐅᔭᖅᑑᑎᔅᓴᕗᑦ ᑕᐃᒫᓪᓚᑦᑖᕋᓱᒃᓯᒪᔪᑦ ᐊᒻᒪ ᑲᒪᑦᑎᐊᕋᓱᒃᑐᑦ. 
 
ᒪᓕᒐᓕᐅᖅᕕᐅᑉ ᐊᑭᑐᔪᖅᑑᑎᓄᑦ ᒥᔅᓴᐅᓴᒃᑕᐅᓯᒪᔪᑦ 2008 ᐊᒻᒪ 2009, ᐃᓚᖃᕐᓂᐊᕐᒥᔪᑦ ᑖᒃᑯᓂᖓ 
ᐊᕐᕌᒍᓕᒫᖅᓯᐅᑎᓂᒃ. ᐊᕐᕌᒍᑕᒫᑦ ᓴᓂᖅᕙᒃᑕᐅᖃᑦᑕᓂᐊᖅᑐᓂᒃ ᐊᑭᑐᔪᖅᑑᑎᔅᓴᓄᑦ ᑕᑯᓐᓇᕋᓱᒃᑐᑦ ᑕᐅᕙᓂ 
ᓯᕗᓂᒃᑎᓐᓂ ᓄᑖᒥᒃ ᒪᓕᒐᓕᐅᖅᕕᒃᓴᒥᒃ. 
 



ᐅᓪᓗᑐᐃᓐᓇᖅ, ᓄᕕᐱᕆ 2, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2297 

ᐊᒻᒪᑦᑕᐅᖅ ᑖᓐᓇ ᐱᕈᖅᓴᐃᕕᒋᓂᐊᖅᑕᕗᑦ ᐊᖏᓪᓕᕙᓪᓕᐊᓂᐊᖅᑐᖅ ᑖᒃᑯᐊ ᓯᕗᓂᒃᓴᑎᓐᓂᒃ ᑮᓇᐅᔭᔅᓴᖏᑦ 
ᒪᓕᒐᓕᐅᖅᕕᒃᓴᐅᑉ ᐱᕈᖅᐸᓪᓕᐊᖁᓪᓗᒋᑦ ᐸᕐᓇᑕᐅᓂᖓᓄᑦ ᓴᓇᓯᒪᓂᒃᓴᖓᓄᓪᓗ ᒪᓕᒐᓕᐅᖅᕕᐅᑉ. 
 
ᐊᒻᒪᑦᑕᐅᖅ ᓯᕗᓪᓕᖅᐸᐅᑎᒻᒥᔭᕗᑦ ᐱᕕᔾᔪᐊᕆᖃᓯᐅᑎᒻᒥᔭᕗᑦ ᑕᒫᓂ ᐊᕐᕌᒍᓂᐊᖅᑐᒥ:  
 

• ᐅᑯᓂᖓ ᐃᓚᖃᕐᓂᐊᖅᑐᑦ ᓴᓇᕙᓪᓕᐊᖏᓐᓇᕋᓱᖃᑦᑕᕋᑦᑕ ᐱᓕᕆᔾᔪᑎᓂᒃ ᐊᒻᒪᑦᑕᐅᖅ 
ᐊᓪᓚᕕᒻᒦᑐᔅᓴᓂᒃ. ᑖᒃᑯᓄᖓ ᐊᑐᖅᑕᐅᖃᑦᑕᓂᐊᖅᑐᓄᑦ  ᒪᓕᒐᓕᐅᖅᕕᒻᒥ ᐊᒻᒪᑦᑕᐅᖅ ᒪᓕᒐᓕᐅᖅᑏᒃ 
ᐊᓪᓚᒡᕕᖏᓐᓄᑦ.  

 
• ᐊᒻᒪᑦᑕᐅᖅ ᐋᖅᑭᒋᐊᕆᔾᔪᑏᑦ ᐱᐅᓯᑎᑦᑎᕙᓪᓕᐊᒍᑎᒋᔪᒪᔭᕗᓪᓗ ᑕᓚᕖᓴᒃᑯᑦ ᑕᑯᒃᓴᐅᔪᓐᓇᐅᑏᑦ. 

ᐊᒻᒪᑦᑕᐅᖅ ᑐᓴᐅᒪᖃᑦᒌᓐᓂᕐᒧᑦ ᐋᖅᑭᒃᓯᒪᔪᖁᑎᒋᕙᑦᑕᕗᑦ.  
 

• ᐊᒻᒪᑦᑕᐅᖅ ᓱᓕ ᑭᖑᕝᕕᖅᑕᐅᔭᕆᐊᖃᕐᓂᖏᑦ ᓄᓇᕘᒻᒥ ᓂᕈᐊᖅᑐᓕᕆᓃᑦ ᐱᓕᕆᔾᔪᑎᖏᑦ. 
 
ᐃᒃᓯᕙᐅᑖᖅ, ᑕᕝᕗᖓ ᐅᖃᐅᓯᒃᓴᒃᑲ ᐃᓱᖃᑲᐃᓐᓇᓂᐊᖅᑐᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᒪᑐᐃᖓᕕᒋᓂᐊᖅᑲᕗᑦ 
ᐊᐱᖅᓲᑎᔅᓴᖃᕐᓂᖅᑲᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑲᑎᒪᔨᐅᖃᑎᒃᑲ ᐊᐱᕆᔪᒪᔭᒃᑲ. ᐅᖃᖅᑏ, ᐃᖅᑲᓇᐃᔭᖅᑎᑏᓐ ᑕᕝᕙᓂ 
ᐊᐱᖅᓱᖅᑕᐅᕕᒻᒦᖃᑎᒋᔪᒪᔭᑏᓐ? 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐅᓐᖓᕈᓐᓇᖅᑑᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ ᐊᐱᕆᔪᒪᔭᒃᑲ ᑖᒃᑯᐊ ᐅᖃᖅᑎᐅᑉ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒦᖁᔭᐅᒻᒪᖔᑕ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᖅᑏ, ᑖᒃᑯᐊ ᐃᓯᖅᑎᓚᐅᕐᒥᒃᑭᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. ᐅᖃᖅᑎᐅᑉ 
ᐃᖅᑲᓇᐃᔭᖅᑎᖏᑦ. 
 
ᐋᓚᔪᐊᕋᓗᐊᖅᖢᑕ ᑖᒃᑯᓂᖓ ᐃᖅᑲᓇᐃᖅᑎᖏᓐᓂᒃ ᑭᓯᐊᓂ ᑎᑎᕋᖅᓯᒪᓂᐊᕐᖓᑕ ᑲᑎᒪᔾᔪᑎᒃᑯᑦ. ᐃᒻᒪᖄ 
ᐅᖃᖅᑏ, ᐊᑎᖏᑦ ᑕᐃᔪᓐᓇᕈᕕᖏᑦ ᐃᖅᑲᓇᐃᔭᖅᑎᑎᑦ? 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᐅᓐᓂᖏᑳᓪᓚᑉᐸᑎᒃ ᑕᕙᓐᖓᑦᑕ ᐅᖃᖅᑎᐅᑉ ᐊᓪᓚᒃᕕᖓᓂᒃ 
ᒪᓕᒐᓕᐅᖅᕕᐅᑉ. ᑕᓕᖅᐱᑎᐊᓐᓂ, ᒥᔅᑕ ᑯᐊᒃ, ᑎᑎᕋᖅᑎᒋᔭᕗᑦ ᐊᒻᒪᑦᑕᐅᖅ ᓴᐅᒥᑦᑎᐊᓐᓂ, ᒥᔅᑕ ᐸᓚᒃ. ᑖᒃᑯᐊ 
ᑕᒫᓃᖃᑎᒋᓂᐊᖅᑖᒃᑲ ᐃᓕᒃᓯ ᓵᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᕆᔪᒪᔪᖓ ᑲᑎᒪᔨᐅᖃᑎᓐᓂᒃ ᑖᒃᑯᐊ ᐅᖃᐅᓯᓐᖓᐅᑎᑐᐃᓐᓇᕐᒥᒃ 
ᐅᖃᐅᓯᒃᓴᖃᑦᑐᖃᒻᒪᖔᑦ. ᖁᔭᓐᓇᒦᒃ. ᐅᖃᐅᓯᒃᓴᖅᑕᖃᖏᒻᒪᑦ. ᑕᕝᕗᖓ ᐱᒋᐊᕐᓂᐊᖅᑐᒍᑦ ᒪᑉᐱᖅᑐᒐᖅ 
ᕿᒥᕐᕈᕙᓪᓕᐊᑎᓪᓗᑎᒍ ᑖᒃᑯᐊ ᒪᓕᒐᓕᐅᕐᕕᐅᑉ ᑮᓇᐅᔭᖅᑑᑎᒃᓴᖏᑦ. ᑕᕝᕙᓐᖓᑦ ᒪᑉᐱᒐᕐᒥᑦ A-6 ᐱᒋᐊᕐᓗᑕ.  
(ᑐᓵᔨᑎᒍᑦ) ᑎᑎᕋᕐᕕᖓᑦ, ᒪᓕᒐᓕᐅᖅᑏᑦ ᑲᑎᒪᔨᖏᑦ, ᓇᓗᓇᐃᖅᑕᐅᓯᒪᔪᖅ, ᐊᒡᓚᒡᕕᖓ ᑎᑎᕋᖅᑎᐅᑉ, ᑕᖏᓖᑦ, 
ᐱᖁᑏᑦ ᑲᑎᓪᓗᒋᑦ ᐊᖓᔪᖅᑳᖃᒃᑯᕕᒻᒧᑦ $825,000. ᐊᖏᖅᐱᓰ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᑐᐃᓐᓇᖅᑕᕋ ᐊᑕᐅᓯᖅ ᓇᐃᑦᑐᕈᓘᒐᓗᐊᖅ, 
ᐊᐱᖅᑯᑎᒋᓚᐅᓐᖏᑦᖢᒍᓗ ᑖᓐᓇ ᖃᐅᔨᓴᖅᑎᓪᓗᑎ.  

ᑐᓴᐅᒪᒐᓗᐊᖅᑐᖓ ᑕᐃᒃᑯᐊ, ᐅᖃᖅᑏ ᑕᐃᒃᑯᐊ ᓄᓇᒃᑰᕈᑏᑦ ᐊᑐᖃᑦᑕᖅᑕᕗᑦ ᐊᑐᖃᑦᑕᖅᑕᓯᓗ ᑕᐃᒃᑯᐊ 
ᒪᕐᕈᐃᓐᓇᕈᓘᒐᓗᖅᑰᖅᑑᒐᓗᐊᒃ ᑕᐃᒃᑯᐊ ᓄᑕᐅᓐᖏᑦᑐᐊᓘᔮᕐᒪᑎᒃ.  
 
ᖃᖓᒃᑯᑦ ᑭᖑᕝᕕᖅᑕᐅᖃᑦᑕᕆᐊᖃᕐᒪᖔᑦ ᑐᑭᓯᔪᒪᒐᓗᐊᖅᑐᖓ ᒐᕙᒪᒃᑯᓪᓗ ᐱᖁᑎᖏᑦ ᐃᓂᖏᖅᑕᐅᒍᑎᒃ 
ᐅᑭᐅᖅ ᑎᑭᒋᐊᕌᖓᑦ ᑕᐃᒃᑯᐊ (crown assets)-ᖑᖅᑰᖅᑐᑦ. ᓂᐅᕐᕈᑕᐅᖃᑦᑕᕐᒪᑕ, ᖃᓄᕐᓖᒃᑯᐊ 
ᓄᑕᐅᓐᖏᑎᒋᔫᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᓯᔾᔨᖅᑕᐅᕕᔅᓴᖏᑦ ᑕᕝᕙᓂ ᐸᕐᓇᐅᑎᑦᑕ ᐃᓗᐊᓃᖃᓯᐅᑎᔪᑦ 
ᒥᔅᑕ ᐸᓚᒃ ᐅᖃᕈᓐᓇᖅᑑᒐᓗᐊᖅ ᖃᖓ ᐱᔭᐅᓚᐅᖅᓯᒪᓐᓂᕐᒪᖔᑦ, ᑭᓯᐊᓂ ᑖᕙᓂ 2010-2011 ᐸᕐᓇᓯᒪᔪᒍᑦ 
ᓄᑖᓂᒃ ᓄᓇᓯᐅᒻᒥᑦ ᑭᖑᕝᕖᔪᖃᕋᔭᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒥᐅᓗᒍ ᐊᐱᕆᔪᒪᔪᖓ. ᓂᐱᖃᐅᑏᑦ 
ᑕᑯᔅᓴᐅᔾᔪᑏᓪᓗ ᓄᑖᕈᕆᐊᖅᑕᐅᓂᖏᑕ ᒥᒃᓵᓄᑦ. ᐱᔾᔪᑎᒋᓪᓗᒍ ᐃᓱᒫᓘᑎᒋᓚᐅᖅᓯᒪᔭᕗᑦ ᓴᖅᑭᖃᑦᑕᖅᓯᒪᔪᑦ, 
ᑕᓚᕖᓴᒃᑯᑦ ᓴᖅᑭᔮᖅᑎᑕᐅᖃᑦᑕᕆᐊᖃᕐᓂᑎᓐᓂ ᐃᓱᒫᓘᑎᒋᔭᐅᖃᑦᑕᕐᒪᑦ ᐊᒡᒍᖅᑐᖅᓯᒪᓂᕐᓂᑦ, ᐃᓚᖏᑦ 
ᑕᑯᔅᓴᐅᑎᑕᐅᔪᓐᓇᖃᑦᑕᖏᒻᒪᑕ. 
 
ᐃᒻᒪᖃ ᑕᖅᑲᒃᑯᐊ ᑐᓵᓂᖏᓐᓂ ᐅᓂᒃᑳᒐᓛᑲᐃᓐᓇᕈᓐᓇᕈᕕᑦ ᑭᓱᑦ, ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ 
ᒪᓕᒐᓕᐅᖅᑎᒃᑯᑦ ᓄᓇᕗᒻᒥᐅᓄᑦ ᐱᔨᑦᓯᕋᓱᑦᑎᓪᓗᒋᑦ. ᓄᓇᕗᑦ ᒪᓕᒐᓕᐅᖅᑎᕆᔭᖏᑦ ᑲᑎᒪᕕᔾᔪᐊᖅᑐᑦ 
ᑕᑯᔅᓴᐅᑎᑕᐅᖃᑦᑕᖁᓪᓗᒋᑦ ᓄᓇᕗᑦ ᐃᓗᐊᓂ, ᑐᓴᐅᒪᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. (ᑐᓵᔨᑎᒍᑦ) ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᐅᕙᓂ ᒪᓕᒐᓕᐅᖅᑎᐅᖃᑎᒃᑲ. ᑖᒃᑯᐊ ᐸᕐᓇᐅᑎᒋᓯᒪᔭᕗᑦ ᐅᓪᓗᒥᒧᑦ 
ᑲᔪᓯᑏᓐᓇᖅᑕᕗᑦ ᑖᓐᓇ ᓴᖅᑭᔮᕐᓂᕆᖃᑦᑕᖅᑕᖓ ᒪᓕᒐᓕᐅᕐᕕᑦᑕ ᐃᔅᓯᕚᕐᓂᖓ. ᐊᑲᐅᓂᖅᓴᒥᒃ 
ᕿᓂᕈᑎᒋᓯᒪᐃᓐᓇᕋᑦᑎᒍ ᖃᓄᖅ ᓴᖅᑭᔮᒃᑲᓐᓂᖃᑦᑕᕈᓐᓇᕐᒪᖔᑦ ᑕᖅᑲᐅᖓ ᓄᓇᓕᑦᑎᓐᓄᑦ.  
 
ᑖᒃᑯᐊ ᒫᓐᓇ ᐋᖅᑭᓱᖅᓯᒪᔭᕗᑦ ᑲᔪᓯᑦᑎᐊᕐᓂᖏᓐᓄᑦ ᐃᒻᒪᖃ ᓂᕆᐅᓇᖅᑐᖅ ᑕᒫᓂ ᐅᑭᐅᖑᓂᐊᖅᑐᖅ ᑭᖑᓪᓕᕐᒥᑦ 
ᑲᑎᒪᓕᕈᑦᑕ ᓴᖅᑭᔮᕐᓂᕆᕙᑦᑕᕗᑦ ᐃᓱᒪᖅᓲᑕᐅᔪᓐᓇᕐᓂᖅᓴᐅᓂᐊᓕᖅᑐᖅ ᓄᓇᓕᓐᓂᑦ ᖃᓄᐃᑦᑐᓂᒃ 
ᑕᑯᓐᓇᕈᒪᒻᒪᖔᑕ ᐅᓪᓘᑉ ᐃᓗᐊᓂ, ᓯᕿᓐᖑᔭᖏᓪᓗ ᑖᒃᑯᓇᓐᖓᑦ ᐊᐅᓚᑕᐅᔪᓐᓇᓂᕐᓴᐅᓗᑎᒃ ᐊᒻᒪ ᖃᓄᐃᑦᑐᓂᒃ 
ᐅᖃᐅᓯᕐᓂᑦ ᐊᑐᖅᑐᓂᒃ ᑐᓵᔪᒪᒻᒪᖔᑕ ᓯᕿᓐᖑᔭᖏᑎᒍᑦ ᐋᖅᑭᑦᑎᕆᓗᑎᒃ ᓇᒻᒥᓂᖅ 
ᐱᔪᓐᓇᓂᖅᓴᐅᔪᒫᕐᓇᓂᐊᖅᑐᒋᓕᖅᑕᕗᑦ ᑕᒫᓂ ᐅᑭᐅᖑᓂᐊᖅᑐᖅ ᑭᖑᓪᓕᕐᒥ ᑲᑎᒪᓂᖃᓕᕈᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑐᓴᖅᑎᑦᑎᒐᕕᑦ ᑖᒃᓱᒧᖓ. 
ᑖᓐᓇ ᐱᖃᓯᐅᔾᔨᓯᒪᓂᐊᕆᕚ ᓈᓚᐅᑎᒃᑯᑦ ᑐᓴᖅᓴᐅᖃᑦᑕᖅᑐᓃᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. (ᑐᓵᔨᑎᒍᑦ) ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐸᕐᓇᐅᑎᒋᓯᒪᔭᕗᑦ ᑕᓚᕖᓴᐅᑉ, ᑕᓚᕖᓴᒃᑯᑦ 
ᓴᖅᑭᔮᖃᑦᑕᕐᓂᖏᓐᓄᑦ ᑐᕌᖓᓂᐊᖅᑐᑦ, ᓈᓚᐅᑎᒃᑯᑦ ᓱᕐᕋᔮᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ ᐃᓵᒃᓯᒪᔪᓂᒃ. 
ᑕᕝᕗᖓ ᑲᔪᓯᓗᑕ A-6-ᒧᑦ. (ᑐᓵᔨᑎᒍᑦ) ᐊᒡᓚᒡᕕᖓᑦ ᒪᓕᒐᓕᐅᖅᑏ, ᑎᑎᕋᕐᕕᖓᑦ ᓇᓗᓇᐃᖅᑕᐅᓯᒪᔪᖅ 
ᐊᑭᑐᔪᖅᑐᕈᑎᒃᓴᐃᑦ, ᑎᑎᕋᖅᑎᐅᑉ ᐊᒡᓚᕝᒍᖓ. ᑲᑎᓪᓗᒋᑦ ᐊᖓᔪᖅᑳᒃᑯᕕᒻᒥ $825,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᖏᓖᑦ ᐱᖁᑎᒋᔭᐅᔪᑦ $825,000 ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᒃᑯᕕᒻᒥ ᑲᑎᓪᓗᒋᑦ $70,000, ᐊᖏᖅᐹᑦ ᑲᑎᒪᔩᑦ? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᖃᕋᓴᐅᔭᓕᕆᔾᔪᑏᑦ, ᓂᐱᒃᓴᓂᓪᓗ $70,000. ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᖃᕆᓴᐅᔭᓕᕆᔾᔪᑏᑦ ᓂᐱᒃᓴᖏᓪᓗ $70,000. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ (ᑐᓵᔨᒃᑯᑦ) A (8)-ᒧᙵᐊᔪᒍᑦ ᐊᒡᓚᒡᕕᖓ ᒪᓕᒐᓕᐅᖅᑏᑦ ᐊᑭᓕᕐᓱᖅᑕᐅᔪᖅ 
ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑏᑦ ᑕᖏᓖᑦ ᐱᖁᑏᑦ ᐊᖓᔪᖅᑳᒃᑯᕕᖕᒥ ᑲᑎᓪᓗᒋᑦ ᐊᖏᔪᖅᑳᒃᑯᕕᖕᒥ $111,000 
ᑲᑎᒪᔨᕋᓛᑦ ᐊᖏᕐᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᒃᓴᐃᑦ? ᒥᔅ ᐊᒡᓘᒃᑲᖅ ᐊᐱᕆᔪᒪᓕᕐᒪᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᔪᖓ ᓇᓗᓇᐃᕐᓯᒪᔪᖅ 
ᒪᓕᒐᓕᐅᖅᑏᑦ ᓱᓇᒃᑯᑎᒃᓴᖏᑦ ᐊᒻᒪ ᐱᓕᕆᔾᔪᑎᒃᓴᖏᑦ ᑭᓱᓂᒃ ᓂᐅᕕᕐᒪᑕ ᓂᕈᐊᕐᓂᔾᔪᐊᕐᓂᕐᒧᑦ ᐸᕐᓇᒃᖢᑎᒃ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. (ᑐᓵᔨᒃᑯᑦ) ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᒐ ᓇᓕᐊᓐᓂᒃᑭᐊᖅ ᒪᑉᐱᒐᕐᒥ ᐅᖃᐅᓯᖃᕐᒪᖔᖅ ᑐᑭᓯᑦᑎᐊᙱᒻᒪᑦ. (ᑐᓵᔨᒃᑯᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᓗᓇᐃᑦᑎᐊᕈᕕᐅᒃ ᐊᐱᖅᑯᑎᒋᔭᐃᑦ ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᕼᐃᕙᐅᑖᖅ. ᑖᓐᓇ ᐅᖃᐅᕼᐃᕆᕙᕋ A (8) ᒪᑉᐱᕋ 
ᐅᖃᐅᓯᖃᖅᑐᖅ ᓂᕈᐊᕐᓇᐅᓛᖅᑎᓪᓗᒍ ᑖᒃᑯᐊ ᕼᐊᓇᕕᖕᒧᑦ ᐊᑐᒐᐅᓂᐊᖅᑐᑦ ᓂᐅᕕᖅᑕᐅᓂᐊᖅᑐᑦ $111,000 
ᐊᐃᑉᐸᖓᓗ $124,000. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. (ᑐᓵᔨᒃᑯᑦ) ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᐃᒃᓯᕙᐅᑖᖅ. ᐄ, ᑖᒃᑯᐊ ᓂᕈᐊᕐᓇᐅ ᐃᓛ ᒫᓐᓇ ᐊᕐᕌᒍᓄᑦ ᑕᓪᓕᒪᓄᑦ ᑕᒪᒃᑯᐊ 
ᐊᐱᕐᓱᓃᓐᓇᒐᓚᑦᓯᐊᖑᓕᕐᖓᑕ ᐱᓕᕆᔾᔪᑕᐅᔪᑦ ᐊᓪᓚᕝᕕᖏᓐᓄᑦ ᒪᓕᒐᓕᐅᖅᑏᑦ. ᑖᒃᑯᐊ ᓄᓇᓕᑦᓯᓐᓂ 
ᒪᓕᒐᓕᐅᖅᑏᑦ ᐊᓪᓚᕝᕕᖃᕐᕕᖏᓐᓂ ᑭᖑᕝᕖᔾᔪᑎᑦᓴᓄᑦ ᑐᕌᖓᒐᔭᖅᑐᑦ ᐃᔅᓯᕙᐅᑖᖅ. ᖁᔭᓐᓇᒦᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑯᑦ) ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᑕᐃᒪ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᓐᖓᕐᓗᑕ, (ᑐᓵᔨᒃᑯᑦ) ᐊᒡᓚᒡᕕᖓ ᒪᓕᒐᓕᐅᖅᑏ ᑲᑎᒪᔨᖏᑕ ᐊᑭᑐᔪᖅᑐᕈᑎᒃᓴᐃᑦ 
ᐊᑭᓕᕐᓱᖅᑕᐅᔪᑦ ᒪᓕᒐᓕᐅᖅᑎ ᑭᒡᒐᖅᑐᖅᑕᐅᓗᑎᒃ ᑕᖏᓖᑦ ᐱᖁᑏᑦ ᐊᖏᔪᖅᑳᒃᑯᕕᖕᒥ ᑲᑎᓪᓗᒋᑦ 
ᐊᖓᔪᖅᑳᒃᑯᕕᖕᒥ $111,000. ᐊᖏᕐᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᖏᓖᑦ ᐱᖁᑎᒋᔭᐅᔪᑦ $111,000. ᑲᑎᒪᔩᑦ ᐊᖏᕐᐹᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᔪᖅᑳᒃᑯᕕᖕᒥ $124,000. ᑲᒪᑎᔩᑦ ᐊᖏᕐᐹᑦ.  
 
ᐃᓚᖏᑦ ᒪᓕᒐᓕᐅᖅᑏᑦ (ᑐᓵᔨᒃᑯᑦ): ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᖃᕆᓴᐅᔭᓄᑦ ᐃᓚᒃᓴᖏᑦ ᓂᐱᒃᓴᖏᓪᓗ $124,000. ᐊᖏᕐᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ (ᑐᓵᔨᒃᑯᑦ): ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): A (10)-ᒧᑦ ᒪᒃᐱᒐᕐᒧᐊᕐᓗᑎᑦ ᐊᒡᓚᒡᕕᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᓇᓗᓇᐃᖅᑕᐅᓂᖓ ᐊᑭᑐᔪᖅᑐᕈᑎᒃᓴᐃᑦ ᑕᖏᓖᑦ ᐱᖁᑏᑦ ᐊᖏᔪᖅᑳᒃᑯᕕᖕᒧᑦ ᐊᑐᖅᑐᒃᓴ ᑲᑎᓪᓗᒋᑦ 
ᐊᖓᔪᖅᑳᒃᑯᕕᖕᒧᑦ $30,000. ᑲᑎᒪᔩᑦ ᐊᖏᕐᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᖏᓖᑦ ᐱᖁᑎᒋᔭᐅᔪᑦ $30,000. ᑲᑎᒪᔩᑦ ᐊᖏᕐᐹᑦ  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᓯ ᒪᒃᐱᒐᖅ A (1)-ᒧᑦ. ᒪᒥᐊᓇᖅ A (4)-ᒧᑦ. ᑎᑎᕋᕐᕕᖓ ᒪᓕᒐᓕᐅᖅᑎ 
ᑲᑎᒪᔨᖏᑕ ᐊᕕᒃᑐᕐᓯᒪᓂᖏᑕ ᐊᑭᓕᕆᐊᓖᑦ ᑲᑎᓪᓗᒋᑦ ᐊᑭᓕᕆᐊᓖᑦ ᐊᑭᑐᔪᖅᑐᕈᑎᒃᓴᐃᑦ $1,160,000. 
ᐊᖏᕐᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᕐᐱᓰ ᒪᓕᒐᓕᐅᖅᑎᑦ ᑲᑎᒪᔨᖓᑦ ᐱᔭᕇᕐᒪᑦ. ᒪᒥᐊᓇᖅ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐃᔅᓯᕙᐅᑖᖅ, ᐊᐱᕈᔪᓐᓇᕐᓯᒪᖏᓐᓇᑦᑕᓕ ᐊᐱᕆᙳᐊ ᑐᓱᕙᑲᐃᓐᓇᑉᐸᑲᑦᑕ. ᐄ, ᑖᓐᓇ 
budget-ᑯᓗᐊ ᐊᐱᖅᑯᑎᒋᔪᒪᔭᕋ.  
 
ᑕᒪᒃᑯᐊ ᓂᐅᕕᕐᑎᑕᐅᕙᒃᑲᑦᑕ ᑕᕝᕙᓂ ᑲᑎᒪᕕᔾᔪᐊᑦᑎᓐᓄᑦ ᑕᒪᒃᑯᓂᖓ ᓴᓇᙳᐊᖅᑕᐅᓯᒪᔪᓂ ᑕᕝᕙᓂ 
ᐃᓗᐊᓃᑦᑐᖃᕋᓗᐊᕐᒪᖔᖅ ᖃᐅᔨᒋᐊᕋᓱᑦᑐᖓ. ᓲ, ᓇᐅᒃᑯᓘᓐᓃᑦ ᐃᓚᒋᐊᖃᕐᓂᖅᑲᑦ. ᖃᐅᔨᒋᐊᕈᒪᔪᖓ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᐅᓪᓗᒥ ᓯᕗᓪᓕᖅᐹᖃᖅᑰᕋᑦᑕ. ᒪᕐᕉᖕᓂ ᒥᓂᔅᑖᖕᓂᒃ ᐊᐱᕆᔪᑲᖅᓯᒪᓕᕐᒪᑦ 
ᐅᓪᓗᒥ.  
 
>> ᐃᒡᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᒃᑯᐊ ᒫᓐᓇ ᐱᑕᖃᙱᑎᐊᖅᑐᑦ ᑮᓇᐅᔭᕗᑦ ᓄᑖᒥᒃ ᓴᓇᙳᐊᒐᒃᓴᓄᑦ 
ᐊᒻᒪ ᓇᓗᓇᐃᕐᓯᑲᓐᓂᕐᓗᖓ ᑕᕝᕙᓂ ᐊᓪᓚᕕᑦᑎᓐᓂ ᒪᓕᒐᓕᐅᕐᕕᐅ ᐃᓗᐊᓂ ᑕᒪᒃᑯᓄᖓ ᓴᓇᙳᐊᒐᕐᓄᑦ 
ᓂᐅᕕᖃᑦᑕᕇᕐᓯᒪᔭᑦᑎᓐᓂ ᒫᓐᓇᓗ ᐱᕕᑭᓪᓕᓯᒪᓪᓗᑕ ᒫᓐᓇ ᐱᑕᖃᙱᑦᑐᑦ ᑮᓇᐅᔭᖅᑐᕕᒃᓴᑦᑕ ᐃᓗᐊᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Premier ᒪᐅᖓ ᓄᑦᑎᕈᒪᒍᓂ ᑐᓐᖓᓱᒃᑎᐊᖅᑐᖅ. ᐃᒃᑯᐊ 
ᐅᖃᐅᓯᕆᖃᑦᑕᓚᐅᕐᕋᓗᐊᕐᒥᒐᒃᑭᓐ, Capital-ᒦᑲᓗᐊᖅᑐᑦ ᖃᐅᔨᒪᔪᒍᑦ ᑭᓯᐊᓂ ᑖᒃᑯᐊ Hansard, ᑐᖑᔪᖅᑕᐃᓐ. 
ᐃᓛᓐᓂᒃᑯᑦ ᐃᑲᔪᖅᑕᐅᔪᒪᓕᕌᖓᑦᑕ ᓱᒃᑲᔪᒃᑰᖅᓯᑲᐃᓐᓇᓲᖑᒻᒥᒐᑦᑕ ᐃᑲᔪᖅᑎᑦᑎᓐᓄᑦ.  
 
ᑭᓯᐊᓂ ᑕᒪᒃᑯᐊ ᓱᒃᑲᔪᒃᑰᕈᑏᑦ ᐱᐅᖏᑐᖅᔪᐊᕐᕌᓘᒻᒪᑕ ᖃᐅᓪᓗᖅᓯᔪᓐᓇᕐᒪᖔᑕ ᐊᐱᖅᓱᓚᐅᖅᓯᒪᒐᓗᐊᕐᕋᒪ 
ᖃᖓᑭᐊᖅ, ᐊᕐᕌᓂ ᐅᖓᓪᓕᕐᒥᖃᐃ, ᐊᕐᕌᓂᖃᐃ. ᑖᓐᓇ ᖃᓄᐃᓕᖓᓯᒪᒻᒪᖔᖅ ᑐᓴᕈᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᒃᑯᐊ ᒫᓐᓇ ᐊᒥᐊᖏᑦ ᑲᑎᒪᔾᔪᑎᒥᓂᖅᐳᑦ ᑐᖑᔪᖅᑑᑎᓪᓗᒋᑦ. ᑖᒃᑯᐊ 
ᓄᓇᓕᖏᓐᓂᒃ ᑲᒪᒋᔭᐅᓂᐊᖅᑎᓪᓗᒋᑦ, ᑕᐃᒃᑯᐊ ᓄᓇᓕᖑᑦᓯᓐᓂ ᐃᑲᔪᖅᑎᓯ  ᐸᐃᑉᐹᒥᒃ ᖃᑯᖅᑕᒥᒃ 
ᐊᑐᑐᐃᓐᓇᖅᑲᑕ ᑖᒃᑯᐊ ᑲᑎᒪᔾᔪᑎᒥᓂᖅᐳᑦ ᑕᐃᑲᓐᖓᑦ ᐲᖅᑕᐅᓗᑎᒃ ᐊᑦᔨᓪᓗᐊᖏᓐᓂᒃ ᖃᑯᖅᑐᓂᒃ ᑕᐃᒫᒃ 
ᐱᔪᓐᓇᕐᒥᔫᒐᓗᐊᑦ. ᐊᒻᒪ ᖃᐅᔨᒪᑎᑕᐅᓪᓗᑕ ᒫᓐᓇ ᑕᐃᒫᒃ ᖃᕋᓴᐅᔭᒃᑯᑦ ᐲᖅᑐᒥᓂᒃᓂᒃ ᖃᑯᖅᑐᓂᒃ ᐸᐃᑉᐹᓂᒃ 
ᐊᑐᖅᑐᑎᒃ ᐊᑲᐅᖏᔾᔪᑎᖃᖃᑦᑕᖏᑦᑐᑦ ᑕᐃᒫᒃ ᐲᖅᑕᒥᓃᑦ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓃᓐᓇᑦᑕ  (ᑐᓵᔨᒃᑯᑦ); ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᓪᓚᒡᕕᖓᓐ, 
ᓇᐃᓈᖅᓯᒪᔪᑦ ᐊᑭᑐᔫᑎᓄᑦ ᐊᑐᕈᒫᑕᑲᖏᑦ ᑲᑎᓪᓗᒋᑦ $1,160,000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ. ᒪᓕᒐᓕᐅᖅᑏ ᑲᑎᒪᔨᖏᑕ ᑎᑎᕋᖅᕕᖓ ᐱᔭᕇᖅᑕᐅᒻᒪᓐ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑐᓯᓐᖓᐅᑎᓐᓂᒃ ᐅᖃᐅᓯᒃᓴᖃᕈᕕᑦ, ᐅᖃᖅᑏ, ᐱᕕᖃᑦᑎᑉᐸᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐃᑦ ᖁᔭᓐᓇᒦᖅᑕᒃᑲ ᐊᐱᖅᓲᑎᒋᕋᑖᖅᑕᖏᓐᓄᑦ ᐊᒻᒪ ᒪᓕᒐᓕᐅᖅᑎᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥᑦ ᐃᖅᑲᓇᐃᔭᖅᑎᖏᑦ ᐊᓂᑎᓚᐅᕐᒥᒃᑭᓐ. 
 
ᒫᓐᓇ ᐊᐱᕆᔪᒪᔪᖓ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ, ᒪᑐᐃᖅᓯᓐᖓᐅᑎᒥᒃ ᐅᖃᕈᒪᒻᒪᖔᓐ, ᒥᔅ 
ᐊᒡᓘᒃᑲᖅ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᑐᐃᓐᓇᐅᓕᖅᑐᖓ ᒪᑐᐃᖅᓯᒋᐊᔅᓴᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑏ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓴᖅᑭᑦᑎᔪᓐᓇᕋᒪ 
ᐊᑭᑐᔪᖅᑐᕈᑎᔅᓴᓄᑦ 2008-09-ᒧᑦ ᐱᓕᕆᕕᖓᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑎᒪᑐᐃᓐᓇᑎᓪᓗᒋᑦ.  
 
ᑕᐃᒪᓕ ᐃᖅᑲᓇᐃᔭᖅᑎᒃᑲ ᑕᕝᕙᓃᓕᖅᐸᑕ ᐅᖃᐅᓯᕆᓂᐊᖅᐸᒃᑲ ᑭᒃᑰᒻᒪᖔᑕ.  
 
ᐊᑭᑐᕈᑎᔅᓴᕗᑦ ᑖᒃᑯᐊ ᐃᔨᒋᓂᖅᓴᐅᓚᐅᕐᒪᑕ 08-09-ᒧᑦ. ᐊᒃᓱᕈᓐᓇᖅᑐᐊᓗᓐᓂᒃ ᐃᓱᒪᓕᐅᖃᑦᑕᕆᐊᖃᓚᐅᖅᑐᒍᑦ 
ᐃᓕᓴᖅᓯᓗᑕ ᑮᓇᐅᔭᖁᑎᕗᑦ ᐊᒥᒐᖅᑑᒻᒪᑕ ᒐᕙᒪᒃᑰᓪᓗᑕ. ᐃᖅᑲᓇᐃᔭᖅᑐᒍᑦ ᐊᒃᓱᕈᑦᑎᐊᖅᖢᑕ 
ᐃᓪᓗᒌᑦᑎᐊᑎᓐᓇᓱᒃᖢᑎᒍ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᑎᐊᖁᓪᓗᒋᑦ ᑭᓐᖒᒪᔭᖏᓐᓄᑦ ᓄᓇᕗᒻᒥᐅᑦ ᐊᒻᒪ 
ᐊᖑᒻᒪᑎᔪᓐᓇᖁᓪᓗᒋᑦ. 
 
ᐱᓕᕆᕕᒃ ᐋᖅᑭᒃᓱᐃᔪᒪᔪᖅ ᐊᑭᑐᔪᖅᑐᕈᑎᔅᓴᓄᑦ $14.373 ᒥᓕᐊᓐᓂᒃ. ᑖᒃᑯᐊ ᐱᖃᓯᐅᔾᔨᓯᒪᓂᐊᖅᑐᑦ:  
 

 $4.511 ᒥᓕᐊᓐ ᕿᑭᖅᑕᓂ ᐋᓐᓂᐊᕕᒃᓴᖓᑕ ᓴᓇᒪᓂᖓᓄᑦ ᓄᑖᕈᕆᐊᖅᑕᐅᓂᖓᓗ, ᒫᓐᓇ 
ᕿᑭᖅᑖᓗᒻᒥ ᐋᓐᓂᐊᕕᖁᑎᒋᔭᐅᔪᖅ. 

 
 $4.135 ᒥᓕᐊᓐᖑᔪᖅ ᓴᓇᔾᔪᑕᐅᓂᐊᖅᑐᑦ ᐃᒡᓗᓕᒃᒥ ᐃᒻᒥᓂᒃ ᐊᔪᖅᑐᓄᑦ ᐸᖅᑭᔪᓐᓇᖏᑦᑐᓄᑦ 
ᐸᖅᑭᖠᖅᕕᐅᓗᓂ ᐊᒻᒪ  

 
 $4.527 ᒥᓕᐊᓐ ᓴᓇᔾᔪᑕᐅᓂᐊᖅᑐᑦ ᐅᖅᓱᖅᑑᒧ ᐃᒻᒥᓂᒃ ᐸᖅᑭᔪᓐᓇᖏᑦᑐᓄᑦ ᐸᖅᑭᒃᖠᓂᕐᒧᑦ.  

ᐊᑭᑐᔪᖅᑐᕈᑎᔅᓴᓄᑦ ᑖᒃᑯᐊ 2008-09-ᒥ ᐊᑭᑭᓐᓂᖅᓴᐅᔪᑦ ᐊᕐᕌᒎᓂᒃ ᑭᖑᓂᑦᑎᓃᖔᖅᑐᑦ. ᒫᓐᓇᐅᔪᖅ ᓴᓇᓂᖓ 
ᐋᓐᓂᐊᕕᓐᓂᒃ ᐃᖅᑲᓇᐃᖅᑕᐅᓯᒪᓕᕐᒪᑕ ᐊᒡᒍᑐᖅᓯᒪᓂᕐᒥ ᐱᔭᕇᖅᑕᐅᕙᓪᓕᐊᓕᕐᒪᑕᐃᓛᒃ. ᐊᕐᕌᒍᑦ ᑕᓪᓕᒪᓄᑦ 
ᐸᕐᓇᐅᑎᐅᔪᑦ ᐱᓕᕆᕕᐅᔪᑦ ᐃᔨᒋᓂᖅᓴᐅᓂᐊᖅᑐᑦ ᓴᓇᖁᓪᓗᒋᑦ ᑕᐃᒃᑯᐊ ᓱᕋᒃᓯᒪᔪᑦ ᒫᓐᓇᐅᔪᖅ 
ᐋᓐᓂᐊᕕᖁᑎᖏᓐᓂᑦ ᐊᑐᐃᓐᓇᖅᑕᖃᓕᖅᐸᑦ ᑮᓇᐅᔭᓂᒃ ᑭᖑᕝᕕᒃᑎᒃᓴᖏᓐᓄᑦ ᓄᑖᓐᖑᕆᐊᕈᑎᒃᓴᖏᓐᓄᓪᓗ.  
 
ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᓄᓇᓕᓕᕆᓂᕐᒧᓪᓗ ᐱᓕᕆᕝᕖᑦ ᐊᐱᕆᓯᒪᔭᕗᑦ ᐃᑲᔪᖁᓪᓗᑎᒃᑯᑦ ᑕᒪᒃᑯᐊ 
ᐋᓐᓂᐊᕖᑦ ᓄᑕᐅᔪᓐᓃᖅᐸᓪᓕᐊᑐᐃᓐᓇᓕᕐᒪᑦ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᓂᒃ ᐋᖅᑭᒃᓱᐃᖁᓪᓗᑎᒃᑯᑦ.  
 
ᒪᓕᒐᓕᐅᖅᑎᓕᒫᑦ ᑲᑎᒪᓕᖅᑎᓪᓗᒋᑦ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᖅ ᑕᐃᓐᓇ ᐊᕐᕕᐊᑦ, ᑕᓗᖅᔪᐊᑦ, ᓇᐅᔮᑦ, 
ᐃᒃᐱᐊᖅᔪᒃᓗ ᐋᓐᓂᐊᕕᖏᑦ ᐊᓯᔾᔨᕆᐊᖃᖅᑎᓪᓗᒋᑦ:  
 

 ᐋᖅᑭᒃᓱᐃᒃᑲᓐᓂᕆᐊᖃᓚᐅᖅᓯᒪᔪᒍᑦ ᑖᒃᑯᓂᖓ ᐱᓕᕆᐊᓂᒃ ᐃᒃᐱᐊᖅᔪᖕᒥ ᐋᓐᓂᐊᕕᒃ ᑕᓪᓕᒪᑦ ᐊᕐᕌᒍᑦ 
ᐊᑭᑐᔪᖅᑐᕈᑎᒃᓴᖏᓐᓃᓚᐅᖅᑐᖅ ᑭᓯᐊᓂ ᑭᖑᕙᕆᐊᖅᑕᐅᓯᒪᔪᖅ ᑕᐃᒪᓐᓇ ᑎᓕᔭᐅᓚᐅᕋᑦᑕ 
ᑲᑎᒪᔨᓕᕆᔨᒃᑯᑦ.  

 
 ᑕᐃᒪᐃᑦᑑᓚᐅᖅᑎᓪᓗᒍ ᑖᒃᑯᐊ ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑎᑎᕋᐅᔭᖅᑕᐅᓂᐊᕐᒪᑦ 
ᓇᐅᔮᓂᑦ ᐋᓐᓂᐊᕕᒃ ᑖᓐᓇ ᐊᑐᖅᑕᐅᔪᓐᓇᕐᓂᐊᕐᒪᑦ ᑎᑎᕋᐅᔭᒐᖅ ᑕᓗᖅᔪᐊᒥ ᐊᒻᒪᓗ ᐃᒃᐱᐊᖅᔪᖕᒥ 
ᑮᓇᐅᔭᑦ ᐊᑐᐃᓐᓇᕈᖅᑎᑕᐅᑐᐃᓐᓇᖅᐸᑕ ᓄᓇᕗᑦ ᒐᕙᒪᒃᑯᖏᑦᑕ ᐊᑭᑦᑐᕈᑎᒃᓴᖏᓐᓂᑦ. 

 
 ᕿᑭᖅᑕᓂ ᐋᓐᓂᐊᕕᖕᒧᑦ ᖃᕋᓴᕐᒥᑦ ᐊᔾᔨᓕᐅᕈᑎ ᑭᖑᕙᕆᐊᑕᐅᓯᒪᓕᖅᑐᖅ ᑭᓯᐊᓂᑦᑕᐅᖅ ᐊᓯᖏᓐᓂᑦ 
ᑮᓇᐅᔭᓂᒃ  ᓇᓗᓇᐃᖅᓯᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᓂᒃ ᑕᒪᒃᑯᓄᖓ 
ᐊᑐᖅᑐᒃᓴᓐᖑᖅᑎᑕᐅᓂᐊᖅᑐᓂᒃ. 

 
 ᑮᓇᐅᔭᑦ ᐊᔪᕐᓇᖅᑑᑎᓪᓗᒋᑦ ᑐᔪᕐᒥᕕᒃ ᕿᑎᕐᒥᐅᓂᑦ ᐃᖃᓗᒃᑑᑦᑎᐊᒥ ᑭᖑᕙᕆᐊᖅᑕᐅᓯᒪᖕᒥᔪᖅ 
ᐊᑭᑐᔪᖅᑐᕈᑎᒃᓴᓂᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᓕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐅᖃᓪᓚᖃᑎᖃᖅᓯᒪᔪᑦ ᓯᕗᓂᒃᓴᑦᑎᓐᓂᑦ ᑐᔪᕐᒥᕕᒃᓴᓂᑦ ᐱᒋᐊᖅᑎᑦᑎᓂᐊᕐᒪᑕ ᓄᓇᕘᒻᒥ. 

 
ᓯᕗᓂᒃᓴᑦᑎᓐᓂᑦ ᑐᔪᕐᒥᕕᑦ ᓄᓇᕘᒻᒥ ᑮᓇᐅᔭᖅᑐᕈᑎᒋᔭᐅᓪᓗᐊᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
ᕿᓃᓐᓇᕐᓂᐊᕐᒥᔭᕗᑦ ᑕᒪᒃᑯᐊ ᑐᔪᕐᒥᕖᑦ ᐃᓱᒪᒋᓗᒋᑦ ᐅᑯᐊ:  
 

 ᒪᐅᖓᑦᑎᐊᖅ ᐊᕗᖓᐅᔨᓂᖅᓴᕐᓗ ᐃᓛᒃ ᐃᓂᒃᖠᐅᖅᐸᓪᓕᐊᓂᐅᓇᔭᖅᑐᑦ ᐊᒻᒪᓗ  
 

 ᐊᔩᖃᑎᒌᖕᓂᒃᑰᖃᑎᒋᓪᓗᑎᒃᑯᑦ ᑲᓇᑕᒥ ᐋᓐᒻᓂᐊᖃᕐᓇᖏᑦᑐᓕᕆᔨᒃᑯᑦ ᒪᑯᓄᖓ 
ᓇᓪᓕᐅᒃᑯᒫᖅᑕᐅᓯᒪᖏᑦᑐᓄᑦ ᐃᑲᔫᑎᒃᓴᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᐊᑭᓕᖅᓱᖅᑕᐅᖃᑦᑕᖏᒻᒪᑕ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ.  

 
 ᑐᒃᓯᕋᐅᑎᓂᒃ ᑳᓐᑐᕌᒃᓴᓂᒃ ᑐᒃᓯᕋᕐᓂᐊᕐᒥᔪᒍᑦ ᐊᔩᖃᑎᒌᒍᑎᒋᐊᓂᒃᑯᑦᑎᒃᑯᑦ ᑕᒪᒃᑯᐊ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

ᓄᑕᐅᖏᓐᓂᖅᓴᐃᑦ ᐋᓐᓂᐊᕖᑦ ᐃᒪᐃᓕᖓᔪᑦ:  
 

 500 ᑕᐅᓴᓐ ᐊᑭᑐᔪᖅᑐᕈᑎᒃᓴᓄᑦ ᒥᑭᔪᓄᑦ ᐊᑐᖅᑕᐅᓂᐊᖅᑐᑦ ᓲᕐᓗ ᒪᑯᐊ ᐅᖅᑰᓴᐅᑏᑦ 
ᐊᓯᔾᔨᖅᑕᐅᓗᑎᒃ ᐊᓂᖅᓵᖅᑐᕈᑏᓪᓗ ᐊᒻᒪᓗ ᐊᑐᕈᓐᓃᖅᑐᑦ ᒪᑯᐊ ᑐᓴᐅᒪᔾᔪᑏᑦ ᐊᓯᔾᔨᖅᑕᐅᓗᑎᒃ. 

 
 500 ᑕᐅᓴᓐ ᓴᓂᕐᕙᒃᑕᐅᓯᒪᖕᒥᔪᑦ ᐃᓅᓕᓴᐃᓂᕐᒧᑦ  ᑭᒍᑎᓕᕆᓂᕐᒧᑦ ᓱᓇᒃᑯᑖᑦ ᓄᓇᓯᐅᑎᓪᓗ 
ᐊᓯᔾᔨᖅᑕᐅᒍᓐᓇᕐᓂᐊᕐᒪᑕ.  

 
 ᑕᓪᓕᒪᑦ ᐊᕐᕌᒍᑦ ᐃᓗᐊᓂ ᐃᓚᓕᐅᔾᔨᓯᒪᔪᒍᑦ ᓇᐅᔮᓂ ᐊᒻᒪᓗ ᑕᓗᖅᔪᐊᑦ. ᐅᖃᖅᑲᐅᒋᓪᓗᖓ 
ᐃᒃᐱᐊᖅᔪᖕᒥ ᐋᓐᓂᐊᕕᖓ ᓯᕗᓪᓕᔾᔭᐅᓯᒪᔪᖅ  

 
 ᐊᒻᒪᓗ ᑭᖑᓪᓕᕐᒥ ᐊᑭᑐᔪᖅᑐᕈᑎᓯᒃᓴᓕᐅᓕᕈᑦᑕ ᐃᓚᐅᓛᖅᖢᑎᒃ. 

 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓇᓱᐊᖅᑕᕗᑦ ᑐᕌᒐᖏᓐᓂᑦ ᐊᑐᐃᓐᓇᕋᓱᒃᑐᑦ ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ.  
 

 ᓄᑕᐅᔾᔫᒥᔪᓂᒃ ᐋᓐᓂᐊᕕᒃᑖᖅᐸᓪᓕᐊᔪᒪᓪᓗᑕ ᐱᔨᑦᑎᕈᑏᑦ ᐊᖑᒻᒪᑎᓂᐊᕐᒪᑕ ᐊᒻᒪᓗ  
 

 ᐊᖏᕐᕋᒥ ᑲᒪᒋᔭᐅᔪᑦ ᐃᓄᓕᕆᓂᖅ ᐊᒻᒪᓗ ᐅᖁᒪᐃᓐᓂᓂᐊᕐᓂᖅ. ᑕᐃᒃᑯᐊ ᑲᒪᒋᔭᐅᖏᓐᓇᕆᐊᓖᑦ 
ᓄᓇᕘᒻᒥ ᑲᒪᒋᔭᐅᔾᔪᑎᖏᑦ ᐅᓄᖅᓯᕙᓪᓕᐊᑎᓇᓱᒃᑕᕗᑦ.  

 
ᓂᕆᐅᒃᐳᒍᑦ 2008-2009 ᐊᑭᑐᔪᖅᑐᕈᑎᒃᓴᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑲᔪᖅᓱᖅᑕᐅᓂᐊᕐᓂᖏᓐᓂᑦ 
ᐃᓕᔅᓯᓐᓄᑦ. 
 
ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓗ ᑐᓐᖓᓱᒃᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕿᓐᖑᔭᖅ ᐃᓕᓴᕆᔪᒪᒐᒃᑯ ᓄᖅᑲᖅᐸᓪᓕᐊᔪᒪᓕᖅᖢᖓᓗ. 
 
ᐃᒃᓯᕙᐅᑕᖅ: ᑖᓐᓇ ᐱᖁᔨᕗᖔᕐᒪᑦ ᓄᖅᑲᖅᐸᓪᓕᐊᔪᒪᓪᓗᓂ. ᑖᓐᓇ ᐊᐃᕙᔾᔪᑕᐅᔪᓐᓇᖏᒻᒪᑦ ᐱᖁᔨᕗᖔᕈᑎ. 
ᓈᒪᒃᓴᖅᑐᑦ ᐱᖁᔨᕗᖔᕈᑎᒧᑦ ᐃᓵᓚᐅᕐᓕᑦ. ᓈᒻᒪᒃᓴᖏᑦᑐᑦ. ᓂᕈᐊᖏᑦᑐᑦ. ᒫᓐᓇ ᓇᖏᖅᓯᓂᐊᓕᖅᑐᖓ 
ᐅᓂᒃᑳᕐᓂᐊᕋᒪ ᑕᒪᑐᒥᖓ ᑲᑎᒪᓂᕆᕋᑖᖅᑕᑦᑎᓐᓂᑦ ᐅᖃᖅᑎᒧᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᑲᑎᒪᒡᔪᑎᔅᓴᑎᓐᓄᑦ. ᑲᑎᒪᒡᔪᑎᔅᓴᕗᑦ 20, ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᓛᖁᑏᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᕈᔭᔅᓴᖅ 16-ᒥᒃ 
ᐊᒻᒪᓗ ᐊᑭᑐᔪᖅᑐᕈᑎᔅᓴᐃᑦ, ᓄᖅᑲᐸᓪᓕᐊᔪᒪᓕᖅᖢᑎᒃ. ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᑎᓪᓗᑕ ᑲᑎᒪᔾᔪᑎᒥᓃᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑕᖃᕐᖓᓐ. ᐊᐃᑉᐲᔪᖃᒻᒪᖔᑦ. ᖁᔭᓐᓇᒦᒃ, ᒥᔅᑕ ᓇᑦᑎᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ, ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᑲᑎᒪᒡᔪᑎᔅᓴᕗᑦ 22, ᑲᑎᒪᔾᔪᑎᔅᓴᐃᑦ. Mr. Clerk. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ ᑯᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒍᒪᑐᐃᓐᓇᖅᖢᖓ ᑎᓴᒪᐅᓂᐊᕐᒪᑕ ᑲᑎᒪᔨᕋᓛᑦ 
2:30-ᒥ ᐱᖁᑎᕐᔪᐊᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᓂᐊᖅᑐᓐ. 4-ᒧᐊᖅᐸᓐ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᔨᖏᑦ 
ᑲᑎᒪᓂᐊᖅᑐᓐ. 9-ᒥᓗ ᓇᒡᒐᔾᔭᐅᒥ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᔨᕋᓛᑦ ᑲᑎᒪᓂᐊᕐᒥᔪᑦ, ᑐᒃᑑᑉ ᑲᑎᒪᕕᖓᓂ. 
10:30-ᒥ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᖏᑦ, ᑮᓇᐅᔭᓕᕆᔨᒧᑦ ᐅᓂᒃᑳᖅᕕᐅᔭᖅᑐᕐᓗᑎᒃ ᓇᓄᖅ ᑲᑎᒪᕕᐊᓂ.  
 
ᑲᑎᒪᔾᔪᑎᔅᓴᐃᑦ, ᓅᕖᕙ 5.  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᓇᒡᒐᔾᔭᐅᕈᕋᓱᓐᓂᖓᓂ, ᓅᕖᕙ 5. 
1:30-ᒥ ᐱᒋᐊᓛᕐᒥᔪᒍᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 13:59ᒧᐊᖅᑎᓪᓗᒍ 



 

 

 


